
Њар як намояндаи воситањои 
ахбори омма њамеша дар хотир 

дош та бошад, ки минбари суханро 
бояд барои њифзи амнияти давлат, 
тањкими пойдории љомеа, тарѓиби 
худогоњиву худшиносии миллї, ѓояњои 
ватандўстї, эњтиром ба анъанањои 
фарњангї, рушду густариши забони 
давлатї истифода намояд ва ба халќу 
миллати худ содиќонаву беѓараз хиз-
мат карда, дар њимояи манфиатњои 
миллї ва мардуми шарифи кишвар 
њаргиз бетараф набошад.

Эмомалї РАЊМОН

28 феврал тањти раёсати Пре
зиденти Љумњурии Тољикистон, 
Пешвои миллат, Раиси Њукумати 
кишвар, муњтарам Эмомалї Рањмон 
маљлиси Њукумати Љумњурии Тољи
кистон баргузор гардид.

Дар кори маљлис нахуст дар бо
раи Стратегияи миллии арзёбии 
сифати тањсилот дар Љумњурии 
Тољикистон барои давраи то соли 
2044 гузориши вазири маориф ва 
илми Тољикистон Рањим Саидзода 
шунида шуд.

Таъкид гардид, ки Стратегияи 
миллї ба такмили раванди таълим 
равона шуда, ба таъмини сифати 
тањсилот мусоидат мекунад ва ба
рои иштирок дар арзёбии байнал
милалии сифати тањсилот замина 
мегузорад. Сифати тањсилот бо 
дарназардошти таъмини шарои
ти мусоид барои таълиму тарбия, 
иќтидори кадрї, адабиёти таъли
мии ба ќобилияти зењнию физио
логии тарбиятгирандагону хонан
дагон мутобиќ, воситањои таълимї, 
маводи методию аёнї, инчунин, 
азхудкунии барномањои таълимию 
тарбиявии мувофиќ ба талаботи 
стандартњои давлатии тањсилот 
мавриди арзёбї ќарор мегирад.

Сарвари давлат супориш до
данд, ки Вазорати маориф ва илм, 
идорањои дахлдор ва маќомоти 
иљроияи мањаллии њокимияти дав
латї барои амалисозии стратеги

яи мазкур ва бартараф намудани 
камбудињои љиддии соња тадбирњои 
мушаххас андешида, њамасола то 
1 феврал ба Њукумати Љумњурии 
Тољикистон маълумот дињанд.             

 Сипас лоињаи Созишнома миёни 
Њукумати Љумњурии Тољикистон 
ва Њукумати Федератсияи Россия 
дар бораи таъсиси парки саноатї 
дар њудуди Љумњурии Тољикистон 
баррасї ва ќабул шуд.

Дар идомаи маљлис Барномаи 
солимгардонии мањфузгоњњои пар
товњои коркарди маъдани уран
дор дар Љумњурии Тољикистон ба
рои солњои 20252030 ва Барномаи 
омў зиши касбї ва бо кор таъмин 
намудани мањкумшудагон ва шах
сони аз адои љазо озодшуда барои 
солњои 20252030 муњокима гар
дид.

Гуфта шуд, ки маќсад аз тањи
яи Барномаи солимгардонии мањ
фузгоњњои партовњои коркарди 
маъдани урандор дар Љумњурии 
Тољикистон барои солњои 2025
2030 ин идома додани корњои за
рурї, муайян намудани иншооти 
зарардида ва ба пуррагї безарар 
ва солим гардонидани мавзеъњои аз 
истењсолоти коркарди уран зиёнди
да дар љумњурї мебошад.

Барномаи омўзиши касбї ва 
бо кор таъмин намудани мањкум
шудагон ва шахсони аз адои љазо 
озодшуда барои солњои 20252030 

бошад, бо маќсади фароњам оварда
ни шароит ва муњайё намудани им
коният барои ба касбомўзию шуѓл 
фаро гирифтани мањкумшудагон 
ва шахсони аз адои љазо озодшуда 
тањия гардидааст.

Роњбари давлат, муњтарам 
Эмомалї Рањмон барои иљрои бо
самар ва татбиќи амалии наќшаву 
барномањои номбурда ба вазо
рату идорањои дахлдор дастуру 
супоришњо доданд.

Дар фароварди маљлис Сарвари 
давлат, муњтарам Эмомалї Рањмон 
доир ба рушди бахшњои гуногуни 
соњаи саноат, аз љумла, саноати 
куњї, нассољї, афзун намудани кор
карди ватании канданињои фоида
нок ва мањсулоти кишоварзї, бо 
роњи зиёд кардани иќтидорњои ило
вагии тавлиди неруи барќ, аз љумла, 
аз манбаъњои неруи «сабз» таъмин 
намудани истиќлоли энергетикї ба 
масъулин супоришњои мушаххас 
доданд.

Њамчунин, вобаста ба иљрои 
масъалањои маљлиси навбатии Њу
кумати Љумњурии Тољикистон, 
дас турњои ќаблии Роњбари давлат, 
амалисозии нишондодњои Паёми 
Президенти кишвар ба Маљлиси 
Олї, омодагии њамаљониба ба 
исти ќболи сазовори љашни бай
налмилалии Наврўз ва 35солагии 
Истиќлоли давлатї дастуру су
поришњо дода шуд.

Маљлиси Њукумати 
Љумњурии Тољикистон

Зан – Модар сарчашмаву офарандаи њаёт, рамзи 
покиву зебої, махзани мењру вафо ва таљассуми 
зиндаи муњаббату самимият мебошад.

Эмомалї РАЊМОН

Барои дарёфти гранти Президенти Љумњурии Тољикистон дар соли 2025 озмун эълон гардид.

Биё, ки умр чу боди бањор мегузарад,
Ба кор бош, ки њангоми кор мегузарад. 

Амъаќи Бухорої ЊАФТАИ ВАЗОРАТ
    АХБОРАХБОР

26уми феврали соли равон дар 
Вазорати маориф ва илми Љумњурии 
Тољикистон оид ба амалишавии «Бар
номаи давлатии маќсадноки рушди 
илмњои риёзї, даќиќ ва табиї барои 
солњои 20212025» (ќарори Њукумати 
Љумњурии Тољикистон аз 30 апрели 
соли 2021, №170) љаласаи корї бар
гузор гардид. Дар он вазири маориф 
ва илми Љумњурии Тољикистон Рањим 
Саидзода, муовинони вазири маориф 
ва илм, сардорони раёсату шуъбањои 
дастгоњи марказї ва сохторњои тобеи 
вазорат иштирок намуданд.

Нахуст вазири маориф ва илм 
ќайд кард, ки рушди илмњои риёзї, 
даќиќ ва табиї зери таваљљуњи Асос
гузори сулњу вањдати миллї – Пеш
вои миллат, Президенти Љумњурии 
Тољикистон, муњтарам Эмомалї 
Рањмон ќарор дош та, дар ин самт 
20солаи омўзиш ва рушди фанњои 
табиатшиносї, даќиќ ва риёзї дар 
соњаи илму маориф барои солњои 
20202040 амалї мегардад. Аз ин рў, 
иљрои барномањои соњавї, махсусан, 
«Барномаи давлатии маќсадноки 
рушди илмњои риёзї, даќиќ ва табиї 
барои солњои 20212025» барои рушди 
илмњои риёзї, даќиќ ва табиї зарурї 
ва сариваќтї ба њисоб меравад.

Дар идома њисоботи сардори ра
ёсати илм ва инноватсияи вазорат 
Сирољиддин Ниёзї доир ба амалиша
вии «Барномаи давлатии маќсадноки 
рушди илмњои риёзї, даќиќ ва табиї 
барои солњои 20212025» шунида шуд.

Ќайд гардид, ки Вазорати маориф 
ва илми Љумњурии Тољикистон раф
ти амалишавии «Барномаи давлатии 
маќсадноки рушди илмњои риёзї, 
даќиќ ва табиї барои солњои 2021
2025»ро мунтазам пайгирї намуда, 
то кунун дар ин самт корњои зиёдеро 
ба анљом расонидааст.

Гуфта шуд, ки барномаи мазкур бо 
маќсади дастгирї ва рушди тадќиќот 
дар самти илмњои табиатшиносї, да
ќиќ ва риёзї муљањњаз гардонидани 
лабораторияњои физика, химия, био
логия бо таљњизоти замонавї дар 
муассисањои тањсилоти олии касбї 
ва илмии љумњурї, такмили низо
ми омодакунии кадрњои илмї дар 
муассисањои тањсилоти олии касбї ва 
илмии љумњурї тањия гардидааст.

Њамчунин, таъкид гардид, ки дар 
баробари корњои анљомдодашуда кам
будињо дар самти амалишавии бар
номаи мазкур љой доранд. Аз љумла, 
љињати таљњизонидани озмоишгоњњои 
илмию тадќиќотии илмњои риёзї, 
даќиќ ва табиї аз љониби аксарият 

муассиса њои тањсилоти олии касбї 
асбо бу анљоми илми муосир харидорї 
ва муљањњаз гардонида нашудаст, 
ки љињати дар сатњи зарурї пеш
бурди корњои илмїтањќиќотї мо
неа эљод мекунад. Љињати харидорї 
ва таљњизонидани озмоишгоњњои 
илмию тањќиќотии илмњои риёзї, 
даќиќ ва табиї дар доираи барномаи 
мазкур аз њисоби маблаѓњои махсу
си муассиса дар Донишгоњи давла
тии Кўлоб ба номи Абуабдуллоњи 
Рўдакї, Донишгоњи славянии Россия 
ва Тољикистон, Донишгоњи давла
тии молия ва иќтисоди Тољикистон, 
Донишгоњи байналмилалии сайёњї ва 
соњибкории Тољикистон, Донишгоњи 
давлатии Бохтар ба номи Носири Хус

рав, Донишгоњи техникии Тољикистон 
ба номи академик М. С. Осимї, До
нишгоњи давлатии тиббии Хатлон, 
Донишгоњи давлатии Хуљанд ба номи 
академик Бобољон Ѓуфуров, Дониш
кадаи тарбияи љисмонии Тољикистон 
ба номи Саймуъмин Рањимов, Дониш
кадаи иќтисод ва савдои Донишго
њи давлатии тиљорати Тољикистон 
дар шањри Хуљанд, Донишкадаи 
тиббїиљтимоии Тољикистон, Дониш
кадаи технология ва менељменти 
инноватсионї дар шањри Кўлоб ва 
филиали Донишкада энергетикии 
Москва дар шањри Душанбе (МЭИ) 
чораандешї нагардидааст.

Њамзамон, масъалањои зиёд наму
дани маблаѓгузории корњои илмию 
тадќиќотии соњањои илмњои риёзї, 
даќиќ ва табиї дар муассисањои 
тањсилоти олии касбї, васеъ намудани 
њамкорињои байналмилалї дар соњаи 
илмњои риёзї, даќиќ ва табиї, омода 
намудани кадрњои баландихтисос
технологњо, нанотехнологњо, муњан
дисон, конструкторон, барномасозон 
ва мутахассисони соњаи иттилоот дар 
муассисањои тањсилоти олии касбї, 
иштироки магистрантон, докторан
тони анъанавї ва докторантон аз 
рўйи ихтисос (PhD), муњаќќиќони 
љавон ва олимон дар конференсия, 
симпозиум, анљуман ва семинарњои 
байналмилалї, ташкили озмунњо, 
олимпиадањо аз фанњои риёзї, да
ќиќ ва табиї миёни донишљўёни 
муассисањои тањсилоти олии касбї, 
вусъат бахшидани фаъолияти па
тенту ихтироот миёни донишљўён, 
магистрантон, докторантон аз рўйи 
ихтисос (PhD) ва олимони равияњои 
илмњои риёзї, даќиќ ва табиї, нашри 
маводи илмї дар соњаи илмњои риёзї, 
даќиќ ва табиї мавриди баррасї 
ќарор гирифт.

28уми феврали соли љорї 
тањти раёсати вазири мао
риф ва илм Рањим Саидзода 
љаласаи навбатии њайати му
шовараи Вазорати маориф ва 
илми Љумњурии Тољикистон 
баргузор гардид, ки дар он аъ
зои њайати мушовара, муови
нони вазири маориф ва илм, 
сардорони раёсату шуъбањои 
дастгоњи марказї ва ректо
рони муассисањои тањсилоти 
олии касбї ба тариќи њузурї ва 
маљозї иштирок намуданд.

Дар оѓоз вазири маориф ва 
илм њозиринро ба рўзномаи 
љаласа ва масъалањои љории 
баррасишаванда шинос намуд.

Сипас гузориши сардори 
раёсати тањсилоти олии касбї 
ва баъдидипломї Њикматулло 
Саидзода доир ба рафти иљ
рои «Барномаи давлатии му
ќовимат ба љинояткорї дар 
Љумњурии Тољикистон барои 

солњои 20212030» ва «Страте
гияи муќовимат ба экстремизм 
ва терроризм дар Љумњурии 
Тољикистон барои солњои 2021
2025» шунида шуд.

Дар идома гузориши сар
до ри раёсати муносибатњои 
байналмилалї Амонулло Фай
зуллозода оид ба вазъи фаъо
лияти робитањои байналми
лалии муассисањои тањсилоти 
олии касбии кишвар дар дои
раи санадњои меъёрии њуќуќии 
соња ва гузоришњои директо ри 
Маркази љумњуриявии дарёфт 
ва рушди истеъдодњо Муњам
мад Ѓаффорзода вобаста ба 
Лоињаи Низомномаи озмуни 
«Бењтарин муассисаи таълимї 
барои хонандагони болаёќат» 
ва Лоињаи Низомномаи «Сур
доолимпиадаи фан нї» шунида 
шуд.

Њамзамон, дар љаласа масъ
алањои тасдиќи адабиёти 

таълимї барои муассисањои 
тањсилоти умумї ва муасси
сањои тањсилоти олии касбї 
мавриди барррасї ќарор ги
рифт.

Бо дарназардошти ироаи 
таклифу пешнињодњои ањли то
лор вобаста ба масъалањои бар
расишуда ќарорњои дахлдор 
ќабул гардид.

Дар охир вазири маориф 
ва илм дар доираи дас туру 
супоришњои Пешвои миллат, 
муњтарам Эмомалї Рањмон 
ба масъулин доир ба иљрои 
њатмию сариваќтии страте
гия, барнома, консепсия, ќа
рорњои њайати мушовара ва 
фармоишњои вазири маориф ва 
илм, анде шидани чорањои зару
рї нисбат ба иљрои сариваќтии 
иљ рои «Барномаи давлатии му
ќовимат ба љинояткорї дар 
Љумњурии Тољикистон барои 
солњои 20212030» ва «Страте
гияи муќовимат ба экстремизм 
ва терроризм дар Љумњурии 
Тољикистон барои солњои 
20212025», пурсамар намуда
ни робитањои байналмилалии 
муассисањои тањсилоти олии 
касбии кишвар бо донишгоњњои 
бонуфузї љањонї, дар сатњи ба
ланд таљлил намудани Рўзи мо
дар ва Наврўзи байналмилалї, 
тозаву озода намудани атро
фи муассисањо, боло бурдани 
сифати таълиму тарбия, иш
тироки бештари хонандаго
ну омўзгорон дар озмунњои 
љумњуриявию байналмилалї, 
нашр ва бознашри китобњои 
дарсї ва чанде дигар дастуру 
супоришњои мушаххас дод.

28уми феврали соли љорї дар доираи дастуру 
супоришњои Асосгузори сулњу вањдати миллї – Пешвои 
миллат, Президенти Љумњурии Тољикистон, муњтарам 
Эмомалї Рањмон дар Маљлиси Њукумат љаласаи кории 
назди вазири маориф ва илми Љумњурии Тољикистон бар
гузор гардид.

Вазири маориф ва илм Рањим Саидзода зимни бар
гузории љаласа аз масъалањои дар маљлиси Њукумати 
Љумњурии Тољикистон баррасигардида ёдовар шуда, 
љињати иљрои дастуру њидоятњои Пешвои миллат, 
муњтарам Эмомалї Рањмон дастуру супоришњои мушах
хас дод.

Дар љаласа масъалањои зиёд, аз љумла, вобаста ба маз
муну сифати китобњои дарсї, омодагии омўзгорон барои 
дарсгузарї, бартараф намудани норасоии кадрї, ободо
нии атрофи муассисањо, сохтмони муассисањои таълимї, 
дар сатњи баланд таљлил намудани љашни Наврўз, назо
рати тањсили донишљўён дар хориљи кишвар, тайёр наму
дани мутахассисони љавобгў ба бозори мењнат, тарбияи 
љавонон дар руњияи ватандўстиву мењанпарастї ва чанде 
дигар мавриди баррасї ќарор гирифтанд.

Ёдовар мешавем, ки дар кори љаласа муовини вазири 
маориф ва илм, сардорони раёсату шуъбањои дастгоњи 
марказї ва роњбарони муассисањои тобеъ иштирок на
муданд.

ТАКМИЛ БАХШИДАНИ 
ИЛМЊОИ ДАЌИЌ

БАРРАСИИ МАСОИЛИ МУЊИМ

ЉАЛАСА ДАР ДОИРАИ ДАСТУРУ 
СУПОРИШЊОИ ПЕШВОИ МИЛЛАТ

Ба ифтихори 35-солагии Истиќлоли давлатї дар шањри Истаравшан бинои нави муассисаи таълимї бунёд карда мешавад.

НАВИДИ ЊАФТА
Кор кун, кор, бигзар аз гуфтор,
К-андар ин роњ кор бояд, кор. 
       Абдулмаљди Саної

     ТАНТАНА ТАНТАНА      ВОХЎРЇ ВОХЎРЇ

26уми феврали соли љорї 
бо маќсади пешгирии омилњои 
коррупсионї, маќсаднок исти
фода бурдани мабалѓњои буљетї, 
баланд бардоштани фарњанги 
зиддикоррупсионї ва њуќуќї 
дар муассисаи тањсилоти миёнаи 
умумии №19и шањри Душанбе 
вохўрии намояндагони Вазорати 
маориф ва илм ва Агентии назо
рати давлатии молиявї ва мубо
риза бо коррупсия бо мудирони 
муассисањои тањсилоти томак
табии шањри Душанбе ва шањру 
ноњияњои тобеи љумњурї баргу
зор гардид.

Дар оѓоз сардори раёсати тањ
силоти томактабии Вазорати ма
ориф ва илм Љамшед Маљидзода 
иброз намуд, ки Њукумати Љум
њурии Тољикистон дар партави 
сиёсати хирадмандонаи Асосгу
зори сулњу вањдати миллї – 
Пешвои миллат, Президенти 
Љумњурии Тољикистон, муњтарам 
Эмомалї Рањмон дар ќатори ди
гар мушкилоти минтаќавї ва 
љањонї ба масъалаи муќовимат ба 
коррупсия ањамияти љиддї зоњир 
намуда, мубориза бо ин падидаи 
номатлубро яке аз самт њои афза
лиятноки фаъолият ќа рор дода
анд. Њамчунин, Пешвои миллат, 
муњтарам Эмомалї Рањмон аз 
хатарњои коррупсия, ки ба рушди 
устувори давлат монеъ шуда, ба 
нуфузу обрўйи љумњурї дар арсаи 
љањонї таъсири манфї мерасо
над, ба таври љиддї таъкид меку

нанд. Хусусан, соњаи маориф, ки 
кўдакон объекти асосии раванди 
таълиму тарбия ба шумор мера
ванд, бояд аз ин падидаи номат
луб дур ва орї бошад.

Дар идома намояндагони Аген
тии назорати давлатии молиявї 
ва мубориза бо коррупсия бо 
тањлилу баррасињои пањлуњои 
мухталифи соњаи маориф, махсу
сан, самти тањсилоти томактабї 
баромад намуда, иброз доштанд, 
ки Наќшаи чо рабинињои Вазо
рати маориф ва илми Љумњурии 
Тољикистон оид ба амалисозии 
«Стратегияи давлатии муќовимат 
бо коррупсия дар Љумњурии Тољи
кистон барои давраи то соли 2030 
мар њалаи якум солњои 20212025» 
бо фармоиши вазири маориф ва 
илми Љумњурии Тољикистон аз 
03.01.2025 тасдиќ ва дастраси раё
сату шуъбањои маориф гардонида 
шуд. Иљрои талабо ти сариваќтї 
ва босамари он вазифаи њар як 
корманди соња буда, масъулияти 
баланди шањр вандиву касбиро 
талаб менамояд. Аз ин рў, кор
мандони со ња вазифадоранд, ки 
аввал фарњанги зиддикоррупси
онии худро баланд бардошта, аз 
њама гуна њолатњои коррупсионї 
худдорї карда, дар баробари ин,  
љињати доир намудани корњои 
тарѓиботї, пешгирї намудани 
омил ва хавфњои коррупсионї 
дар байни љомеа, аз љумла, падару 
модарон тадбирњои амалї анде
шанд.

 26уми феврали соли 
љорї бо ташаббуси Маркази 
љумњуриявии муассисањои 
тањсилоти иловагии назди 
Вазорати маориф ва ил ми 
Љумњурии Тољикистон дар 
Китобхонаи миллии Тољи
кистон бахшида ба 25сола
гии Созмони хонандагони 
муассисањои тањсилоти уму
мии Љумњурии Тољикистон 
ба номи Исмоили Сомонї 
чорабинии идона баргузор 
гардид.

Дар чорабинї муови
ни вазири маориф ва илм 
Равшан Каримзода, сардо
ри Сарраёсати маорифи 
шањри Душанбе, директо
ри Маркази љумњуриявии 
муассисањои тањсилоти ило
вагї, омўзгорону хонанда
гон иштирок намуданд.

Дар оѓоз иштирокдорон 
дар фазои тантанавї дар 
назди муљассамаи асосгузо
ри давлати тољикон Исмо
или Сомонї гулчанбар гу
зоштанд.

Ќисмати расмии чораби
нї бо садо додани Суруди 
миллї ва аз љониби ишти
рокчиён ба таври зинда су
руда шудани он оѓоз гардид.

Муовини вазири мао
риф ва илм дар оѓози су
ханронии худ хонандаго
ни муассисањои тањсилоти 
умумии кишварро, ки аъзои 

фаъоли Созмони хонанда
гон мебошанд, бахшида ба 
25солагии Рўзи таъсисё
бии Созмони хонандагони 
муассисањои тањсилоти уму
мии Љумњурии Тољикистон 
ба номи Исмоили Сомонї 
самимона табрику тањният 
гуфта, ба онњо дониши хубу 
аъло, рафтори намунавї 
ва гуфтору пиндори наку
ро орзу намуд. Таъкид гар
дид, ки дар замони љањо
нишавї тарбияи насли 
наврас, баланд бардоштани 
њисси худшиносии миллї, 
ватандўстиву ватанпара
стии онњо аз масъалањои 
њаётан муњимми мардуми 
тољик ба шумор рафта, аз 
њалли дурусти он пешрафти 
тамоми соњањои њаёти киш
вар вобастагии калон дорад. 
Ягона роње, ки љавонон мил
латро пеш мебаранд, ин до
ниши хуб ва маърифати ба
ланди онњост. Дар ин росто 
иќдомњои Пешвои миллат, 
муњтарам Эмомалї Рањмон 
оид ба баргузор намуда
ни озмунњои љумњуриявии 
«Фурўѓи субњи доної китоб 
аст», «Илм  фурўѓи маъри
фат» ва «Тољикистон  Ва
тани азизи ман» дар тар
бияи љавонон дар руњияи 
арзишњои суннатию башарї 
муњимму сариваќтї мебо
шанд.

Гуфта шуд, ки баробари 
соњибистиќлол гардидани 
кишварамон дар љумњурї 
созмонњову њаракатњои гу
ногуни наврасону љавонон, 
аз ќабили «Созмони хонан
дагони муассисањои тањ
силоти умумии Љумњурии 
Тољикистон ба номи Исмо
или Сомонї», «Созандагони 
Ватан» ва «Пайравони Пеш
вои миллат» таъсис ёфта, ба 
фаъолият пардохтанд.

Дар идома ѓолибони оз
муни «Бењтарин роњбари 
Соз мони хонандагон  2024», 
раисони Созмони талаба
гии Вилояти Мухтори 
Кў њистони Бадахшон, ви
лоятњои Суѓду Хатлон ва 
шањри Вањдат суханронї на
муданд.

Зикр шуд, ки Созмони 
хонандагон яке аз бахшњои 
муњим дар таълиму тарбияи 
насли наврас дар фаъолияти 
муассисањои таълимии киш
вар ба шумор рафта, њадафи 
он баланд бардоштани њисси 
ифтихори миллї, љалби хо
нандагон ба донишомўзї, 
мусоидат дар ташаккули 
зењ нї ва маърифатнокии 
таълимгирандагон мебо
шад.

Тибќи барномаи чораби
нї, бо маќсади баланд бар
доштани њувияти миллї 
худогоњиву хештаншиносї, 
ифтихори ватандорї ва му
њаббату садоќат нисбат ба 
Пешвои миллат, Президен
ти Љумњурии Тољикистон, 
муњтарам Эмомалї Рањмон 
барои иштирокчиён дар 
Муассисаи давлатии «То
љикфилм» филми мустанади 
«Марди роњ» ба намоиш гу
зошта шуд.

Мавриди ќайд аст, ки 
њоло дар љумњурї 1 млн 501 
њазору 923 нафар хонанда 
ба сафи Созмони хонанда
гон љалб гардиданд. Аз ин 
теъдод дар зинаи «Ахтарон» 
592979 нафар, «Ворисони 
Сомониён» 651477 нафар ва 
«Сомониён» 257467 нафар 
хонандаро ташкил медињад.

ТАЉЛИЛИ 25-СОЛАГИИ 
СОЗМОНИ ХОНАНДАГОН

БАЛАНД БАРДОШТАНИ 
ФАРЊАНГИ ЗИДДИКОРРУПСИОНЇ

3юми марти соли 2025 муовини вазири 
маориф ва илми Љумњурии Тољикистон Рав
шан Каримзода бо маќ сади шиносої аз ра
ванди таълиму тарбия, иштироки хонандаго
ну омўзгорон ба дарс ва интизоми мењнат аз 
муассисаи тањсилоти томактабии «Чорбоѓ», 

муассисаи тањсилоти миёнаи умумии №6 ва 
гимназияи №1и но њияи Варзоб боздид ба 
амал овард.

Зимни боздиди муовини вазири маориф 
ва илм маълум гардид, ки дар баъзе аз 
муассисањои таълимии но њияи Варзоб аз 
камтаваљљуњї ва сањлангории масъулин ва 
маъмурияти муассисањои таълимї кор њои 
таълиму тар бия дар сат њи зарурї ба роњ мон
да нашуда, иштироки хонандагон ба дарс, 
интизоми мењнат аз љониби омўзго рон бењ
будиро мехоњад.

Асосгузори сулњу вањдати миллї – Пеш

вои миллат, Президенти Љум њурии Тољи
кистон, муњ тарам Эмомалї Рањмон дар сиё
сати иљтимоии худ маорифро дар љойи аввал 
гузошта, рушди бомароми давлатро аз руш
ди устувори маориф вобаста медонанд ва 
њамаи имконотро барои пешрафти маорифи 
миллї равона намудаанд. Мутаассифона, бо 
вуљуди имконоти васеъ ва таваљљуњу 
дастгирињои њамешагии Роњбарияти олии 
мамлакат ба муассисањои таълимї, фаъолия
ти таълиму тарбия дар муассисаи тањсилоти 
миёнаи умумии №6 ва гимназияи №1и 
ноњияи Варзоб бењбудиро мехоњад.

Аз шумораи умумии 69 нафар хонандаи 
синфњои 10 ва 11и гимназияи мазкур ба ис
тиснои чанд хонанда дигарон дониши кофї 
надошта, ба одитарин саволњо, аз љумла, 
ќироати порчањои шеърї аз шоирони ши

нохта Саъдии Шерозї, Њофизи Шерозї, 
Мавлоно Љалолиддини Балхї ва мисолу 
масъалањо аз фанњои даќиќ љавоб дода на
тавонистанд.

Иштироки хонандагон дар дарс дар умум, 
нигаронкунанда буда, ќисме аз хонандагон 
дар дарс бо сабабњои гуногун иштирок надо
штанд

Муовини вазири маориф ва илм нисбат 
ба мушкилоти љойдошта изњори нигаронї 
намуда, љињати бартараф намудани камбу
дињои љойдошта ба масъулин дастуру су
поришњои мушаххас дод.

Варзоб: ба масъалаи таълиму тарбия таваљљуњи љиддї мебояд

Дар партави сиёсати ободко
ронаи Асосгузори сулњу вањдати 
миллї – Пешвои миллат, муњ
тарам Эмомалї Рањмон дар до
ираи «Барномаи давлатї оид ба 
кабудизоркунии Љум њурии То
љикистон барои давраи то соли 
2040» 1уми марти соли 
2025 аз љониби корман
дони Вазорати маориф 
ва илм ва муас сисањои 
тањсилоти олии касбии 
кишвар дар Љамоати 
дењоти Чоряккорони 
ноњияи Рўдакї маъра
каи нињолшинонї доир 
гардид.

Тибќи Барнома дар 
назар аст, ки дар соли 
2025 аз љониби Вазора
ти маориф ва илм ва муассисањои 
тобеи он 50 њазор нињоли њаме
шасабз, сояафкан ва мева ди
њанда шинонида шавад.

Хотиррасон мешавем, ки бо 
ќарори Њукумати Љумњурии 
Тољикистон «Барномаи давлатї 
оид ба кабудизоркунии Љум
њурии Тољикистон барои давраи 
то соли 2040» ќабул гардид, ки 
тибќи он, дар марњалаи якум  

солњои 20252027 дар љумњурї 
беш аз 10 миллион бех нињолу 
бутта шинонида мешавад.

Боиси зикр аст, ки шинони
дани дарахт, нигоњубин ва пар
вариши он чун анъана ва сунна
ти нек пазируфта шуда, кори 

савоб ва дар ин баробар, амали 
барои табиат фоидаовар мањсуб 
шуда, дар шароити таѓйирёбии 
иќлим барои нигоњ доштани му
возинати табиат шинонидани 
дарахтон амри зарурї дониста 
мешавад.

Маркази матбуоти
Вазорати маориф ва илми

Љумњурии Тољикистон

МАЪРАКАИ НИЊОЛШИНОНЇ

ЉАШНВОРА
Сад љону дил фидои як муддаои модар, 
Фатњу кушоиш орад дасти дуои модар.
       Лоиќ

Дар Љумњурии Тољикистон «Стратегияи миллии бехатарии њаракат дар роњ» тањия мегардад.

    8 МАРТ - РЎЗИ МОДАР8 МАРТ - РЎЗИ МОДАР

Пешвои миллат, муњтарам Эмомалї 
Рањмон таъкид кардаанд: «Занмодар, 
ки офарандаи насл њост, бо тамоми 
вуљуди худ муќобили љанг ва ха роб
корї мебошад. Алалхусус, занони 
тољик, ки бо тамоми вуљуди поки хеш 
оташи сўзанда ва дарди љонкоњи 
љангро эњсос намуданд, на фаќат дар 
Тољикистон, балки дар саросари 
љањон њамеша тарафдорони пойдории 
сулњ мебошанд».

Дар солњои љанги шањрвандї ва 
минбаъда бори гарони зиндагї дар 
њар як оила, пеш аз њама, бар дўши 
занмодар буд. Зимни яке аз муло
ќотњояшон бо занони мамлакат, Сар
вари давлат, муњтарам Эмомалї 
Рањмон зикр намуданд, бузургтарин 
њадафе, ки дар назди мо ќарор дорад, 
сохтмони љомеаи њуќуќбунёд, дунявї 
ва демократї мебошад ва  вобаста ба 
ин мо амиќ дарк менамоем, ки бе шир
кати фаъолонаи занон, расидан  ба ин 
њадафи бузург мушкил аст. Зеро ба 
уњдаи зан аз рўзи азал вазифаи муќад
дас ва басо масъулиятнок – тарбияи 
инсони нав ва дар нињоди вай љойгир 
намудани ахлоќи њамида, шафќат ва 
муњаббат, эњсоси ватанпарварию мил
латдўстї, ќудрати созандагию офаран
дагї гузошта шудааст.  Зан, ки офа
ранда ва тарбияткунандаи инсон аст, 
њаёт ва неъматњои бузурги он – озодї, 
сулњ, оромї ва осудагиро бештар ќадр 
мекунад. 

«Мотољикон,  иброз доштанд  
Пешвои миллат, муњтарам Эмомалї 
Рањмон,  барњаќ яке аз миллатњои ќа
диму соњибфарњанги дунё њастем ва 
наќши тамаддунсози моро оламиён 
эътироф намудаанд, аз он ифтихор до
рем, ки дар давоми чандин њазор солаи 
умри миллатамон занону модарони 
оќил, баномус ва соњиб хирад дар пањ
луи мардон дар корзори сар баландињо 
ва фатњу кушоишњо буданд ва барои 
озодию истиќлолияти сарзамини аљ
додї далерона талошу мубориза кар
даанд». 

Таљриба собит намудааст, дар 
љомеае, ки сафи занони босаводу бо
маърифат зиёд аст, он љомеа бо суръат 
пеш хоњад рафт ва дар он шумораи 
зиёди фарзандони хуб тарбия хоњанд 
ёфт. Вазифаи асосии модар тарбия на
мудани фарзанди солим, дорои ахлоќи 
шоиста ва соњибмаълумоту соњибкасб 
мебошад. 

Воќеан, дар шароити љањонишавї 
ва бархурди тамаддунњо, инчунин, 
пешрафти бесобиќаи илму техникаи 
муосир, њар як оила вазифадор аст, ки 
фарзандони солиму зирак, забондон 
ва дорои љањонбинии васеъро тарбия 
намояд. Занмодар  низ бо таќозои за
мон бояд дар фикри баланд бардошта
ни сатњи маърифати худ, тарбияи хуби 
фарзандон, ба  оянда тайёр кардани 
онњо, инчунин, хуб дарк намудани 
хуќуќу вазифањо ва мавќеи иљтимоиаш 
бошад. Модарону бонувони тољик 
чароѓи хонаводагиро фурўзон нигоњ 
дошта, барои тар ѓиби тарзи њаёти со
лим, дурї аз кинаситезию мољаро, 
дастгирї ва кумак ба њамдигар, тарби
яи фарзандон корњои зиёди шоистаи 
тањсинро анљом додаанд. 

Љангибеки УЛФАТШОЊ, 
«Омўзгор»

Њамасола Паёми  Асосгузори сулњу вањдати мил лї  
Пешвои  миллат, Президенти Љумњурии  То љи кистон,  
муњтарам  Эмомалї  Рањмон ба  мардуми кишвар ироа 
мегардад.  Бояд  гуфт, ки  дар Паёмњои Президенти  киш
вар доир ба мавќеъ ва љойгоњи занмодар дар љомеа 
таваљљуњи љиддї зоњир карда мешавад.

Дар Паёми навбатї (28.12.2024) дар  баробари  дигар  
самтњои афзалиятноки соњањои иљтимоию иќтисодии 
кишвар, маќому манзалати занону модарон ва наќши  
онњо дар давлатдории навини тољикон, рушди љомеаи 
муосир ва таълиму тарбияи насли ояндасози миллат му
њим арзёбї  гардид.

Зикр кардан бамаврид аст, ки имсол аз ќабули Фар
мони Президенти Љум њурии Тољикистон» Дар бораи 
тадбирњои баланд бардоштани маќоми зан дар љомеа» 25 
сол сипарї шуд ва ин њуљљати  муњим  тавонист дар  њаёти  
сиёсиву  иќтисодї  ва иљтимоиву маънавии  занону  бону
вон такони љиддї бахшида, бањри баланд гардидани 
мавќеи онњо шароити мусоид фароњам  овард.                         

Президенти  кишвар дар Паём таъкид  намуданд, ки 
њоло дар љумњури 25 фоизи хизматчиёни давлатї, 73 фо
изи кормандони соњаи маориф, 71 фоизи кормандони  
соњаи тиб, 47 фоизи  кормандони соњаи фарњанг, 37 фои
зи олимон ва 30 фоизи соњибкоронро бонувону занон 
ташкил медињанд. Мусаллам аст, ки имрўз занону дух
тарони фаъолу мењнатдўсти мо дар њамаи самтњои 
хољагии халќ, фаъ олияти беандоза дошта, сањми  хешро 
дар рушду нумуи кишвари мањбуба мон  мегузоранд. Зеро 
им рўз занмодар аст, заномўзгор, табиб, мураббї, хиз
матчи давлатї, рўзноманигор, китобдор, њунарманд, 

варзишгар, олим, шоир, корманди маќомоти њифзи њу
ќуќ,  дар  маљмуъ, зан  њидоятгару тарбиятгар аст. 

Президенти кишвар иброз намуданд, ки бонувону за
нон ва модарону духтарон дар амалисозии талаботу 

муќаррароти ќонунњои миллї «Дар бораи танзими љаш
ну маросим дар Љумњурии Тољикистон», «Дар бораи 
масъулият барои таълиму тарбияи кўдак», пешгирии 
бегонапарастї, аз љумла, сару либос ва оинњои барои 
мардуми мо бегона, ба камол расонидани наслњои солим, 
тањкими сулњу субот дар љомеа, пешрафти давлат ва обо
дии кишвари мањбубамон минбаъд низ сањми арзишман
ди худро хоњанд гузошт. 

Г. ЗОКИРОВА,   
раиси  Шурои занон ва духтарони               

Коллељи тиббии  ноњияи Ёвон    

Модар дар њаёти мо мавќеи хосро 
ишѓол намуда, тарбияи фарзанд аз 
домони ў сарчашма мегирад. Њадафи 
модарон аз тарбияи фарзанд, парва
ридани хислатњои неки инсонї, аз 
ќабили ростќавлї, мењнатдўстї, не
кукорї, поквиљдонї, хайрхоњї, ва
тандўстї ва мењрубонї дар нињоди 
онњо ба њисоб меравад.

Муњаббати модар нисбат ба фар
занд бекарон аст. Зеро њар дуои хай
ре, ки модар бањри фарзандон меку
над, амалї мегардад. «Ба љуз модар 
каси дигар аз дили фарзанд огоњ нест 
ва фарзанд низ модарро бењтарин ва 
нахустин муаллими њаёт медонад», – 
зикр гардидааст дар яке аз сухан
ронињои Асосгузори сулњу вањдати 
миллї – Пешвои миллат, Президенти 
Љумњурии Тољикистон,  муњтарам 
Эмомалї Рањмон бахшида ба Рўзи 
модар.

Мањз ба њамин хотир шоирони 
тољик дар васфи модарон шеърњо 
мегўянд. Аз љумла, шоири шинохтаи 
тољик Лоиќ Шералї дар  васфи мо
дар шеърњои зиёде, ба монанди 
«Нону насиб», «Њасрат», «Домони 
модар», «Ќарз», «Мунољот ба мо
дар», «Љавњари њастї», «Модари бе
чора» ва ѓайра эљод намудааст. 

Шеъри «Ба модарам»и  шоир 
муњаббати фарзандро ба модар хеле 
љолиб ва муассир ифода мекунад. 
Устод Лоиќ дар шеъри мазкур бо 

эътиќоду самимият ва баёни сењр
ангез сурату сирати модарро дар 
матни воќеияти зиндагї аз назар ме
гузаронад: 

Ба кунљи сандалї биншаста 
шабњо, модари пирам,

Ту шояд љомаи домодї медўзї 
ба сад нийят,

Ки рўзи тўй дида бар ќадди 
ман, бишканї армон,

Бубинї то ба ранги нав, ба 
њусни нав љавоният,

Ба он дастони ларзони 
шарафмандат бимирам ман!

Наёбад чашми камбинат ба 
љустан чашми сўзанро,

Биларзад дасти пурэъљози 
ту дар ќабзаи пирї,

Валекин боз медўзї ту 
дастархони гулдўзї,

Ки рўзи маърака дар байни 
мардум обрў гирї,

Чї дунёест дунёи умеди ту,
Аё модар, аё модар!
Модарон бо  мењри  модарона

ашон  ба тарбияи  фарзандон  машѓул 
гардида, дар тањкими  оила  ва ба
ланд  бардоштани  маќому  манзала
ти хонадон наќши бузург мебозанд. 
Бо отифият, самимият, лутфу му
њаббат ва садоќату шарофати худ 
номи занмодарро муќаддас ва ги
ромї медоранд, ки ин аз бузургии 
модарони тољик шањодат медињад. 

Танњо бо мењру муњаббат, сухани 

хубу  беолоиш  ва  пиндори неки мо
дарон  фарзандон  дуруст ба  камол  
мерасанд. Бузургии модар дар он аст, 
ки њамеша аз рафтору амалњои фар
зандон бохабар гардида, дар пайи 
амалї гардидани орзуњои онњо та
лош мекунад.

Рўзи модар њар сол дар арафаи 
бедоршавии табиат таљлил мегардад. 
Модар сарчашмаву офарандаи њаёт 
ва бахшандаи мењру вафо ба фарзан
дон мебошад. Ќалби ў саршори му
њаббат, ѓамхорї ва бахшояндагї аст. 
Њељ нафаре аз мо наметавонем, зањ
мати  бедорхобии њатто якшабаи мо
дари худро љуброн кунем. Тавре шо
ир фармудааст:

Якшаба он ранљ, ки модар кашид,
Бо ду љањонаш натавон баркашид.
Мофарзандонро зарур аст, ки 

модаронро њамеша нигањбон бошем, 
дар даврони пирї њамчун асои дасто
нашон гардем, хизматашонро њаме
ша ба љо орем.

Модар барои ташаккули маъна
вии фарзанд шабонарўз зањмат мека
шад. Модар то дар ќайди њаёт аст, 
фарзанд барояш мисли њамон тифла
ки дирўза ширину азиз аст. Ба ибо
раи дигар, њастии модар аз хушбах
тии фарзанд асос мегирад. 

Давлат РАМАЗОНОВ,
 омўзгори кафедраи назария ва 

методикаи тарбияи мусиќї-бадеии
ДДОТ ба номи Садриддин Айнї 

Эњтиром ба зан - модар

Неруи бузурги 
созанда

САРЧАШМАИ ЊАЁТ

Зиндагиро бе занмодар тасаввур кардан ѓайриимкон 
аст, чунки модар њамеша дар ѓаму шодии мо  шарик аст.

Модар муаллими нахустини фарзанд буда, ба ў таъли
му тарбия медињад Ба ибораи дигар, занмодар созанда
гони миллат ва њомиёни Ватанро тарбия менамояд. 
Њамеша ба ѓамхории модар ниёз дорем, зеро ў рањнамои 
мо дар зиндагист.

Вожаи модар аз панљ њарф иборат аст, аммо ин панљ 
њарф моњияти бузург дорад. Муњаббате, ки њељ сарвати 
дунё ба он баробар шуда наметавонад. Модар њамеша 
кўшиш мекунад, ки фарзандаш ба амалњои ношоиста 
даст назанад ва ростгўю ростќавл бошад  Аз ин гуфтањо 
бармеояд, ки модар тамоми њастияшро ба фарзанд бах
шида, хушбахтию саодати худро дар хушбахтии фарзанд 
мебинад.

Мутаассифона, на њама ваќт мо ба ќадри модар раси

да метавонем. Гоњо банди шуѓлу корњои њамарўза хидма
ташро ба љо намеорем...

 Ба ќадри бузургии занмодар бояд расид. 
Гулноза ЌОСИМЗОДА, 

мутахассиси шуъбаи инноватсия ва психологияи 
тањсилоти Академияи тањсилоти Тољикистон

                ГАНЉИ НОЁБ

Оѓози офариниш дар рањми ўст, з-ин рў,
Сад достон барояд аз як њиљои модар.
       Лоиќ

Дар Институти физикаю техникаи С. У. Умарови АМИТ озмоишгоњи замонавї ба истифода дода шуд.

    МОДАРНОМАМОДАРНОМА

Лоиќ ШЕРАЛЇ

МАДЕЊАИ МОДАР
Замину осмони ман туї, модар, туї, модар,
Љањони бекарони ман туї, модар, туї, модар.
Дар ин дунё, ки берањмиву бемењрист бунёдаш,
Ягона мењрубони ман туї, модар, туї, модар.
Диламро дар љањон љуз ту касе бењтар намедонад,
Бењин њамдостони ман туї, модар, туї, модар.
Зи рўят нур меборад ба рўи зиндагониям,
Чароѓи дудмони ман туї, модар, туї, модар.
Забони мардумї омўхтї, на дарси сарфу нањв,
Њам устоди забони ман туї, модар, туї, модар.
Гарам шоир намезодї, куљо ман шеър мегуфтам?
Ѓазалњои равони ман туї, модар, туї, модар.
Суруди аввалини ман, суруди охирини ман,
Суруди љовидони ман туї, модар, туї, модар...

Бозор СОБИР

СУХАНИ НОТАМОМ
Тамоми дору дарахтони рўи замин
Агар ба дасти нависандагон ќалам гардад
Шавад сиёњї агар оби чашмаву дарё
Ва барги дору дарахтон агар шавад дафтар
Ва гар навишта шавад дар ситоиши Модар
Шавад тамому сухан нотамом монад боз.

Камол НАСРУЛЛО

СУРУДИ МОДАР
Модару фарзанд як љисманду љон,
Ин яке љў, он яке оби равон.
Ман, ки дар ту хештанро бурдаам,
Бурдаам гўё ки аз ту ними љон.

Эй тасаллобахши чашмони тарам,
Модарам, эй модарам, эй модарам.

Аввалин инъоми ин дунё ба ман
Хандаи чашмони хандони ту буд.
Гармие, ки монд умре дар дилам
Гармии дастони печони ту буд,

Нури чашмат нури чашмони сарам,
Модарам, эй модарам, эй модарам.

Субњи пирї дар шаби мўят дамид,
Кай ба пирї омадї, кай бехабар.
Он љавоние, ки бахшидї ба ман,
Ман ба фарзандон намудам болу пар.

Эй дуои неки ту болу парам,
Модарам, эй модарам, эй модарам.

Ин дуои туст, каз дурии дур
Њар шабу рўзе нигањбони ман аст.
Эй хаёли ту балогардони ман,
Эй нигоњат марњами љони ман аст.

Эй шукўњи хонаву файзи дарам,
Модарам, эй модарам, эй модарам.

Эй дари ту ќиблаи мушкилкушо,
Аз њама сў саљда меорам туро.
Покрўям њар куљое по нињам,
Чунки њастї дар дилу дар дида љо.

Нест дар дунё умеди дигарам,
Модарам, эй модарам, эй модарам.

Муњаммад ЃОИБ

ЗИНДАГИБАХШ
Дар љањони мењрубонї беназирї, модарам,
Дар диёри бовафоён ту амирї, модарам.
Хонашинињои ту моро љањонбин кардааст,
Бањри озодии мо дар худ асирї, модарам.
Зуд гарди осиёи умр бар мўят нишаст,
Аз љавонї аз ѓами мо ранги пирї, модарам.
Сурхрў аз сўхтанњо нони иќболи ту шуд,
Дар танўри зиндагї мисли хамирї, модарам.

Бори нози мо миёни ќалбњоро бишканад,
Ту фаќат ин борро бар дўш гирї, модарам.
Илми роњи љонфидоиро ба мо омўхтї,
Садќаат бодо њазорон љон, кабирї, модарам.
Имтињони маргро дар зиндагї биспурдаї,
Зиндагибахшандаї, харгиз намирї, модарам.

 
Рањмат НАЗРЇ

ДУОИ МОДАР
Ќасаме ба шири модар, ќасаме ба номи модар,
Ду љањон киро надорад ба як эњтироми модар.
Нигарам ба мурѓи хуршед ба намози шоми модар,
Чу фаришта менишинад ба канори боми модар.
Ѓами дил дињад азобаш, бупарад зи дида хобаш,
Ба назар надорад охир шаби бардавоми модар.
Чу сипанд мекунад дуд ба њавои дудмонаш,
Ки ба бўи оташи дил гаравад машоми модар.
Ба намози бомдодаш талабад њама муродаш,
Ба рањи умед бошад нигањи мудоми модар.
Зи дуои мустаљобаш ба љањон расад савобаш,
Равад аз азал паёпай ба абад паёми модар.

Толиби ЛУЌМОН

ПОЛОВАНИ МОДАР
Хуршед бароварда сар аз маскани модар,
Сарчашмаи субњ аст дили равшани модар.

Он љаннати наќде, ки њама умр биљўем,
Парварда шуда дар баѓалу домани модар.

Садлахт шуд аз сахтии айём агар дил,
Дарбењ бишавад бо наху бо сўзани модар.

Сад марњами љонбахшу тавонбахш биёбам
Дар лањљаи хушмазза чу овешани модар.

Полуда кунад тинати олудаи моро
Њар субњдамон љунбиши половани модар.

Сад кўњи гаронбори ѓам аз дўш бигирад
Як њарфаки монанди гули арзани модар.

Аз бањри љавонбахтии пайвастаи ман бас
Як бор «писарљонак»и ман гуфтани модар.

Саргарми тамошои тулуъам ба бари ў,
Хуршед бароварда сар аз маскани модар.

Кўњзод ФАТЊУЛЛО

МОДАРАМ ДАР ШАЊР 
Модарам дар шањр бо ман зиндагонї мекунад, 
Зиндагї бар ман љафо, ў мењрубонї мекунад. 

Бо њавои тозаи дењ баски одат кардааст, 
Зиндагї дар шањр бар модар гаронї мекунад. 

Чун нишинад ё бихезад, њар нафас ёди дигар 
Аз падар ваз рўзгори подабонї мекунад. 

Баски љамъ овард гулбаргу гиёњ аз пуштањо, 
Кулбаи ў бўи зирку заъфаронї мекунад. 

Мешавад дилтанг гоње андар ин шањри васеъ, 
Ѓусса дар дил, ханда дар лаб шеърхонї мекунад. 

Ваќти тифлї посбонам буд шабњо то сањар, 
Бин, ки њоло њам маро ў посбонї мекунад. 

Шањр хуб асту шароит хуб, аммо модарам 
Гиряњо бо ёди кўњистон нињонї мекунад. 

Модари дењотии ман дар чунин шањри азим 
Зиндагонї не, њамоно ќањрамонї мекунад. 
То расам бар љамъи уммеди дили саргаштаам, 
Аз Худо бар ман дуои сабзљонї мекунад.

Насимбек ЌУРБОНЗОДА

МОДАР
Танњо, ягона њамнафасам, ёру ёварам,
Њастї туву муњаббату ишќ аст боварам.
Ѓам хўрда хуни дил шудаї бањри ман, дареѓ
Номи ту менависаму сурх аст дафтарам.
Ваќте ки нест модари ман, љояш офтоб
Дасти навозише бикашад нарм бар сарам.
Дар боз буду дар паси дар интизори ман
Дур аз ту њар куљо, ки равам дар паси дарам.
Як осмон тињист, агар офтоб нест,
Холистам бидуни ту, Хуршед – модарам.

Абдумалики АБДУЉАББОР

МОДАРИ ПУШТУ ПАНОЊАМ...
Кўдакї буду замони беѓамї,
Наќши ѓусса дар дилу дар сар набуд.
Сина холї буд аз дарду алам,
Љуз ѓами бозї ѓами дигар набуд.

Ёд дорї, модари ѓамхори ман,
Сар занад аз ман агар айбу гуноњ,
Лољарам аз зарбаи дастони ту
Ман ба домони ту мебурдам паноњ.

Он замон бигзашт чун хобу хаёл,
Ман кунун он тифли гирён нестам.
Мекашам бар дўш бори ѓам, дигар
Бехабар аз дарди инсон нестам.

Ин замон аз зарбањои сарнавишт
Сахт мехоњам, ки бе њеч иштибоњ
Модари пушту паноњам, боз њам 
Бар љавори доманат орам паноњ...

Бузургмењри ЊАКИМ

БАРОИ МОДАРКАЛОНАМ 
Кўдак будам, ту нављавонам кардї,
Роњї ба љањони бекаронам кардї.
То чун нигањи ту дур парвоз кунам,
Дар лонаи чашми худ калонам кардї. 

***

Садбарги рухат гирифт хатти ожанг,
Рўят наќшест аз Забуру Аржанг.
Тафсир агар кунанд, бешак, гардад
Як ояи ожанги ту садњо фарњанг. 

***

Мењрат шуда боис сари болои маро,
Панди ту намуда рањи фардои маро.
Лабханди ту то абад намояд рўшан
Монандаи офтоб дунёи маро.

Муњаммад ЃАНИЗОДА 

МАН ШОИРИ ДИЛПИСАНДИ 
МОДАР БУДАМ!

Њарчанд ки бе китобу дафтар будам,
Фориѓ зи шукўњи шеъру минбар будам,
Бо якду ѓазал гўї ки ахтар будам,
Ман шоири дилписанди модар будам!

Ў фахр ба шеъри айбдорам мекард,
Дилгарм ба кори нобарорам мекард.
Дар роњи сухан умедворам мекард,
Ман шоири дилписанди модар будам!

То нахли сухан маро бисабзад њар дам,
То шоири халќу миллати худ гардам,
Ў гарм њаменамуд ќалби сардам,
Ман шоири дилписанди модар будам!

Бо ин њама модарам њаводорам буд,
Хоњони барору равнаќи корам буд.
Бешубња, ягона шахси ѓамхорам буд,
Ман шоири дилписанди модар будам!

Дар назди Донишгоњи технологии Тољикистон Маркази таълими забони кореягї ва омодасозии касбї ифтитоњ гардид.

Гардун сафо надорад, чашмаш зиё надорад,
Гар дар замин набошад нуру зиёи модар.
          Лоиќ МЕЊРНОМА

Ширинтарин давраи умри инсон 
лањзањои кўдакии ўст. Бозию хур
сандї мекунї, медавию меафтї, ам
мо њељ хаста намешавї. Ваќте кў дак 
њастї, њамеша мехоњї, њама нозу ну
затро бардорад, алалхусус, падару 
модарат. Бахусус, модарон фарзан
донро бо мењру муњаббат ва шафќат 
навозиш мекунанду барои ба воя ра
сидани онњо азобу машаќќати зиёд 
мекашанд. 

Њар субњ модарам ба назди бис
тари хобамон омада, якяк номи мо
ро ба забон меоварданд: «Мар њабо, 
Зарнисор, Ситора, хезед, ба макта
батон дер мешавад». Чун бародаро
нам хурдтар буданд, «монед, кўдакњо 
хоб кунанд», мегуфтанд модарам. 
Дар љойгањи хоб коњилона ин тара
фу он тараф ѓелида, тоб мехўрдем, 
то њушёр шуданамон модарамон бо 
навозиш номамонро гирифта, моро 
аз хоб бедор карданї мешуданд.

«Хезед аз хоб, дасту рўй, дандон
њоятонро шуста, сари дастархон њо
зир шавед».

Хоболуду гаранг мо аз љоямон 
хеста, гуфтањои модарамро иљро ме
намудем.

Хушњол аз он њастам, ки падари 
донишманду зањматкаш ва модари 
мењрубону ѓамхор моро тарбия на
муда, ба камол расондаанд.

Модарам мегуфтанд: «Зуд субњо
наатонро нўши љон кунеду либос
њоятонро пўшед, то аз дарсњо дер 
намонед». Мо либосњоямонро пў
шида, љузвдонњоямонро ба модара
мон медодем, то аз назар гузаро
нанд, чизеро фаромўш накарда бо
шем, њамин тавр, ягон себу кулчаќанд 
мегузоштанд, ки мабодо гурусна 
мондем, истеъмол намоем.

Боре ёд дорам, ки дар синфи 
сеюм мехондам, модарам субњи бар
ваќт, чун њарваќта аз хоб моро бе
дор ва таъкид карданд: «Хезед, дас
ту рўй ва дандонњоятонро шуста, 
субњонаатонро хўреду либосњоя тон
ро пўшида, ба мактаб равед, ман аз 
пайи рост кардани хамир мешавам».   

Апаву хоњарам аз хобашон хеста, 
рафтанд, ман бошам, «ками дигар 
хоб кунам»,  гуфта боз сар ба болин 
гузоштам. Соати дастї доштем, то 
ваќтро муайян кунем. Онро пеш аз 
хоб аз дастамон гирифта, дар назди 
болинамон мегузоштем. Њамон субњ 
ногоњ аз хоб бедор шуда, ба соат 
нигаристам: 7:30 даќиќа: «Вањ, дер 
кардам», либосњоямро саросема пў
шида, њат то субњона њам нахўрда, 
давондавон ба мактаб рафтам. Аз 
дари мактаб даромадам, ки соат 7:50 
даќиќа. Ба синфхона ворид шудам, 
назди мизи дарсиям рафта, мехостам 
љузв донамро гираму дар мизам гузо
рам. «Воаљабо, аз саросемагї љузв
до намро фаромўш кардаам. Оњи 
сарде кашидаму боз ба сўйи хона 
давидам». Модарам аллакай хамир 
карда, ноништа мекарданд. 

Воќеаро ба модарам наќл кар
дам, модарам маро каме сарзаниш 

карданду чун њар ваќта дар љузв
донам кулчаќанд гузошта, «тез рав» 
гуфтанд. Боз ба сўйи мактаб тохтам, 
чун ба мактаб наздик шудам, занги 
дарс садо дод.

Ба синфхона даромадаму  паси 
мизам нишаста, муаллимро интизор 
шудам. Баробари ворид шудани му
аллим ба синф дилам ба тапидан 
даромад. «Салом, бачањо»,  хитоб 
кард муаллим.

Мо бо як овоз «ассалом», гуфтем.
Муаллим ба ман нигариста, «ин 

љо биё, барои чї ба дарси якум дер 
кардї?»

Ман воќеаи рухдодаро наќл кар
дам. «Хоболуд» гуфта, маро сарза
ниш кард. Баъди анљоми дарс бо 
дугонањоям бозикунон ба хона бар
гаштам.

Аллакай модарам нони гармро 
пухта, бо равѓани зард чанголї омо
да карда буданд. Ба модарам салом 
додам.

Модарам бо ишораи сар ба сало
мам посух доданд. Андуњгин мена
муданд.

 Аз чењраашон маълум, ки аз 
кори сањар кардаам њанўз руњафто
даанд. Ба ман гуфтанд: «Тез, ли бос
њоятро иваз куну дастонатро шус та, 
назди дастархон биё, сањар субњона 
нахўрдаї, ягон чиз хўр».

Падару модарам доим таъкид ме
карданд, ки сари суфраи хўрок ни
шинему чизе хўрем, њељ гоњ бо шика
ми гурусна нагардем.

Ман ба назди суфра омадаму 
якљо чанголиро тановул кардем. 
Баъди истеъмоли чанголї модарам 
гуфтанд: «Духтарам, њар шахс, агар 
субњи барваќт аз хобаш хезад, чї 
ќадар рўзаш пурфайзу бобаракат 
мешавад, њамаи корашро сари ваќт 
иљро менамояд. Яке аз хислатњои 
хуби инсон сањарии барваќт аз хоб 
хестан аст».

Ман аз шарм рўям чун лолахасак 
супсурх шуду гуфтам: «Дигар так
рор намешавад, очаљон».

Модарам мактаби олї нахонда 
бошанд њам, хеле зани босаводу до
нишманданд. 

Баъди хўроки нисфирўзї ё сарфи 
ѓизои шом, ба тайёр кардани дарс
њоямон машѓул мешудем. Рўз нома
амонро медиданду вазифањои хона
гиро  њамроњи мо иљро мекарданд. 
Модарам забони русиро наѓз медо
нанд. Калима ба калима луѓатњоро 
хонда, шеърњоямонро аз ёд мегуф
танд ва дар баробарашон такрор ме
кардем 

Дар ваќтњои бекориям аз паси 
модарам мерафтам, ба њар љое, ки 
ќадам мегузоштанд, ман њам ќадам 
мечидам. Њангоми хўрокпазиашон 
аз ман хоњиш мекарданд, то чизњои 
заруриро ба наздашон биёрам, худа
шон назди оташдон нишаста, кар
тошкаю пиёзу сабзї тоза мекарданд. 

Модарам табассум мекарданду 
аз корам хурсанд, ба он ваљњ, ки 
фармудањояшонро чун њамеша аз 
љону дил иљро мекардам. 

Лањзањои кўдакиям бо хурсан
дию бозї зуд паси сар шуд. 

Имрўз, ки худ модар шудам, ба 
ќадри ранљњои модарам мерасам. 
Волидайнам панљ фарзандро хонон
да, соњиби маъ лумоти олї карданд. 
Ва дарк мекунам, ки модарам ранљу 
азоби зиёд кашиданд, то мо бо таъ
лиму тарбияи шоиста ба камол ра
сем.

Зарнисор НИЗОМОВА,
«Омўзгор» 

Љону љањонам модар аст Соли 2003 буд. Як фарзандам 
дар МТМУ №1 тањсил ме
кард. Ман роњбарии Марка

зи шуѓли ањолии ноњияро ба уњда дош
там. Рўзе даъватнома равон карданд, 
ки дар мактаби №1 маљлиси падару 
модарон аст. Рафтам. Сухани аввал ба 
роњбари муассиса Пирањмад Табаров 
дода шуд.  Ман низ сухан кардаму раф
та ба љоям нишастам. Дар њамин њол 
чанд нафар зан бо садои паст «Љамила, 
баро!» мегуфтанд. Кї бошад? гуфта 
фикр кардам. Як зани љавону зебо ба 
минбар баромад. Чунон суханонаш 
бомаънї буданд, ки касро бевосита ба 
худ љалб мекарданд. Инчунин, андеша
њояшро бо шеърњои шоирони классику 
муосир таќвият мебахшид. Мехостам, 
ки ин бону соатњо сухан гўяду мо, 

њозирин, гўш кунем. 
Баъди маљлис аз занњо пурсидам:
 Ин зан чикора аст? Гуфтанд, ки хо

нашин. Бо њамин ќадар дониш? Бовари
ам намеояд, ки ў бе маълумот бошад. 
Занњо гуфтанд, ки ў њамсояи мост. Чу
нон зани дилсўзу мењрубон, оќилу доно 
аст, ки аз уњдаи тамоми њунарњои мил
ливу халќї мебарояд. Дар синну сол аз 
њамаи мо хурд аст, лекин маърака 
карданї шавем, аз ў маслињат мепурсем.  

Як рўз ўро дар роњ дидам. Шинос 
шудан хостам.

 Салом, хоњарљон, шуморо як лањза  
мумкин? 

 Албатта, апаљон. Баъди ањволпурсї 
гуфтам, ки шуморо дар маљлиси мак
таб дида будам. Аз суханњои шумо на 
як ман, балки тамоми дар толор нишас
тагон гўшу њуш буданд. Баъди маљлис 
якчанд нафар њамсояатон ба шумо 
бањои баланд доданд. Боз гуфтанд, ки 
дар чанд маљлис суханрониятонро ди
да, падару модарон шуморо ба раисии 
кумитаи падару модарони таълим гоњ 
интихоб кардаанд. Њоло ин вазифаро 
ба дўш доред. Бигўед, соњиби маълумот 
шудан мехоњед?

 Албатта, мехоњам. Ба ростї, ман 
дар Донишгоњи давлатии тиббии То
љикистон ба номи Абуалї ибни Сино 
тањсил мекардам. Аз сабаби љанги 
шањрвандї дигар имкони давом дода
ни тањсил нашуд. Баъди курси 2юм 
дигар нахондам. 

 Шумо барои љавонњо намунаи 
ибрат ва ба љомеа лозимед. Ман бовар 
дорам, ки бо бањои аъло ба дилхоњ 
донишгоњ дохил шуда, онро бо сари 
баланд хатм менамоед.

 Љамила, ман бовар дорам, ки 
соњибмаълумот гашта, яке аз шахсони 
намоёни ноњияву љумњурї мегардед,  
гуфтам дар хатми сухан.

Аз байн якчанд сол гузашт. Дигар 
Љамиларо надидам. Ваќте ки ба нафаќа 
баромадам, маро њамчун муаллим дар 

муассисаи №2 ба кор ќабул карданд. 
Дар он љо Љамиларо дидам. Аллакай 
Коллељи омўзгории шањри Кўлоб ва 
њамзамон, Донишгоњи давлатии шањри 
Кўлоб ба номи Абуабдуллоњи Рўдакиро 
хатм кардааст ва ба сифати љонишини 
директор оид ба корњои тарбиявї фаъ
олият мекунад.

Фаъолияти хуби Љамиларо ба назар 
гирифта, баъди ба кори дигар гузашта
ни роњбари муассиса Файзалї Сафаров 
ўро роњбари муассиса таъйин намуданд. 
Дар давоми дусе соли роњбариаш зањ
матњои зиёде кашид ва шогирдони муас
сиса дар озмунњои ноњиявию ви лоятї ва 
љумњуриявї иштирок намуда, ба даст
овардњои зиёде ноил шуданд. 

Љамила се фарзандро ба воя расон
дааст, ки дар муассисањои гуногун фаъ
олият мекунанд. Нилуфармуаллима, 
Фаридањамшираи тиббї, Некрўзњу
ќуќшинос. Ба Љамила тани сињат, хо
наи обод дар фаъолияти омўзгорияш 
муваффаќиятњои бештарро таманно 
дорам.

Нозигул ЌОСИМОВА,
омўзгори МТМУ №2-и 

ноњияи Мир Сайид Алии Њамадонї

Соњибирода

Њељ мењрубоние дар њаёти инсон 
љойи мењрубонии модарро гирифта на
метавонад.

Ин гуфтањо маро ба олами кўдакию 
наврасиям бурд ва хостам, ки њаёти 
66солаи худро пеши назар орам. Њељ 
аз хотирам намеравад, њангоме ки дар 
нимсолаи соли хониши 19671968 
Алифборо тамом кардем ва барои до
ниши хубу аъло доштанам устоди авва
линам  Љумъаќул Њољиев  таќсимча 
(тарелка) ва собуни дастшўиеро муко
фот доданд. Ба хона омадам, шодию 
нишоти модарамро интињое набуд. Он 
таќсимчаро њамчун ёдгорї то њол нигоњ 
медорам.

Дар синфи дуюм тањсил менамудам, 
бо амри таќдир аз падарам мањрум шу

дам. Тарбияи мо, се нафар ятим, ба 
зиммаи модари азизам, ки он ваќт 27 
сол доштанд, вогузор шуд. Ман таљ
рибаи зиндагиро аз модари азизам 
омўхтам. 

Ваќте ки соли 1957 ба Омўзишгоњи 
омўзгории шањри Панљакент (имрўза 
Коллељи омўзгории шањри Панљекент 
ба номи Лоиќ Шералї) дохил шудам, 
модарам хеле хушнуд шуданд  ва дуои 
нек доданд. Маро сардори гурўњ таъй
ин карданд ва модарамро ба маљлиси  
падару модарон даъват намуда, барои 
тарбияи шоистаи фарзанд рањматнома  
супориданд. Модарам намедонистанд, 
ки хурсандиашонро чї тавр изњор ку
нанд.

Ваќте ки омўзишгоњи номбурдаро 
бо дипломи аъло хатм намудам, хур
сандии модарамро њадду каноре  на
буд. 

Солњои 19791983 Донишгоњи омўз
гории шањри Хуљанд ба номи  С.М. 
Киров (њоло ба номи академик Бобољон 
Ѓафуров)ро хатм кардам. Њамеша ба 
шогирдон таъкид менамоям, ки њан
гоме ба љое барои  тањсил ё кор мера
ванд, доимо дар фикри сарбаландии 
падару модар ва омўзгороне, ки онњоро 
таълиму тарбия додаанд, ањли дењу 
ноњия ва Тољикистони азиз бошед. 

Полвон САРЊАТОВ,
омўзгори таъриху њуќуќи  

МТМУ №24-и ноњияи Айнї

    ЭЊТИРОМЭЊТИРОМ

Модаронро дўст доред!

Сохтмони се кўдакистон дар КонибодомСохтмони се кўдакистон дар Конибодом

Кор пеш ору гуфт кўтањ кун! 
      Абдулмаљди СаноїРАВЗАНА

Муњовараи мухтасари забонњои 
тољикї, русї ва англисї

(Барои омўзгорону хонандагони муассисањои тањсилоти миёнаи 
умумї (синфњои 5-11), устодону донишљўёни муассисањои тањси ло-
ти миёнаи махсус, олии касбї ва кормандони соњаи маориф ва илм)

(Давом дорад)

    АФКОРАФКОР

    ДУ ХАБАРДУ ХАБАР

    ЗАБОНОМЎЗЇЗАБОНОМЎЗЇ

Фарзанди солењ ва бомаърифат давоми 
умри падару модар, давомдињандаи насл ва 
номбардори волидайн аст. Муњити оила дар 
тарбияи фарзанд, албатта, бетаъсир намемо
над. Хушбахтии ањли љомеа, тараќќиёти оян
даи љамъият, осудањоливу некуањволии мар
дум аз бисёр љињат ба њамкории зичи мактабу 
оила вобастагї дорад. Падару модарон вази
фадоранд, ки дар оила барои тарбияи фар
зандон муњити солим фароњам оваранд.

Дар шароити муосири равандњои сиёсиву 
иљтимоии печида масъулияти падару модар 
дар тарбияи фарзанд боз њам афзудааст. 

Нињодњои асосии тарбия: волидон, муасси
сањои таълимї, љомеаро зарур аст, ки насли 
наврас ва љавононро дар рўњияи худогоњиву 
худшиносї, инсондўстиву ватандорї, эњти
ром гузоштан ба њама арзишњои миллию 
умумиинсонї тарбия намоянд, то ин ки онњо 
њамчун шахсиятњои комил ва њаматарафа ин
кишофёфта ба воя расанд. Чунки љомеаи му
осир ба ин гуна шахсиятњо ниёз дорад.

Мардуми мо ба таълиму тарбияи фарзан
дон ањаммияти хоса дода, пайваста талош 
меварзанд, ки фарзандони худро дар руњияи 
ватандўстиву худогоњї, донишомўзї ва маъ
рифатпарварї тарбия намоянд. Тањкими 
оила, ба камол расонидани насли солиму бо
савод яке аз омилњои рушди љомеа, тањкими 
иќтидори кишвар ва њифзи арзишњои миллии 
мост.

Мутаассифона, имрўз баъзе падару мода
рон нисбат ба таълиму тарбияи фарзандон 
бепарвої зоњир менамоянд. Фарзанди солењ 
ва бомаърифат давоми умри волидайн аст ва 
аз ин рў, волидайн бояд барои таълиму тар
бияи ў аз онњо чизе дареѓ надошта бошанд ва 
сармояи худро барои нашъу намояш дареѓ 
надоранд.

Бо маќсади мусоидат ба рушду камоли 
њаматарафаи насли наврас Ќонуни Љумњурии 
Тољикистон «Дар бораи масъулият барои 
таълиму тарбияи кўдак» ќабул гардид. 

Ин ќонун ба бењбуди зиндагии кўдакон, 
коњиши љинояткорї дар байни онњо замина 
гузошта, масъулияти падару модарро дар 
таълиму тарбияи фарзандон афзоиш дод. 
Маќсади асосии он дар руњияи худшиносиву 
худогоњї, эњтиром ба Ватан ва ба арзишњои 
милливу умумибашарї таълим додану тар
бия кардани фарзандон, њамчунин, њифзи 
њуќуќу манфиатњои ќонунии онњо мебошад, 
ки ин барои ба њаёти мустаќилона омода на
муданашон мусоидат менамояд. 

Њар як падару модарро зарур аст, ки фар
зандони хешро дуруст тарбия намуда, онњоро 
ба илму њунар омўхтан,  технологияи муосир
ро аз худ кардан ва ба Ватан хидмати шоиста 
кардан њидоят бикунанд. 

Гулбањор АЗИМОВА,
сармураббии ширхоргоњ-кўдакистони 

№59-и шањри Душанбе

Масъулият дар назди фарзандон

Дар њамоиши фарњангии «Рўзи либоси миллї» дар Женева либосњои тољикї ба намоиш гузошта шуданд.

3 марти соли равон  даври якум (асосї)и 
баќайдгирии довталабон барои иштирок дар 
имтињонњои марказонидаи дохилшавї ба му
ассисањои таълимии тањсилоти миёна ва олии 
касбї (ИМД) оѓоз шуд. Тибќи тартиби муќар
раргардида, Маркази миллии тестии назди 
Президенти Љумњурии Тољикистон даври яку
ми баќайдгирї (номнависї)и довталабонро 
барои иштирок дар имтињонњои марказони
даи дохилшавї амалї менамояд.

Маркази миллии тестии назди Президенти 
Љумњурии Тољикистон иттилоъ медињад, ки 
имсол дар 43 шањру ноњияи мамлакат 47 

нуќтаи доимии баќайдгирї ва дар 17 шањру ноњияи дигар нуќтаи сайёри баќайдгирї амал 
менамоянд.

Мувофиќи тартиби муќарраргардида, баќайдгирї бо њузури довталаб ва хоњиши ў, ново
баста аз љойи истиќоматаш, дар њар кадоме аз нуќтањои баќайдгирии шањру ноњияњои инти
хобгардидаи мамлакат гузаронида мешавад.

Оѓози даври якуми баќайдгирии довталабон барои 
иштирок дар имтињонњои марказонидаи дохилшавї

Бо иштироки раиси вилояти Суѓд 
Раљаббой Ањмадзода дар дењањои Сомониён, 
Равот ва Ѓалчамуллои шањри Конибодом ба
рои бунёди се кўдакистон санги асос гузошта 
шуд. 

 Дар кўдакистонњои мазкур 600 нафар 
кўдак бояд ба таълиму тарбия фаро гирифта 
шаванд. Дар назар аст, ки соли равон дар 
шањр панљ кўдакистони нав бунёд мегардад. 

Њоло дар шањри Конибодом 22 
кўдакистон фаъолият дошта, дар онњо 4400 
тарбиятгиранда фаро гирифта шудаанд.

Кўдакистонњои нав дар дењањои Сомони
ён, Равот ва Ѓалчамуллои шањри Конибодом 
бо дастгирии Маќомоти иљроияи њокимияти 
давлатии шањр ва сокинону соњибкорони 
ватандўст бунёд карда мешавад.

Нуъмон РАЉАБЗОДА, «Омўзгор»

Тољикї Русї Англисї Ово-навишт

ТАБРИКОТ - ПОЗДРАВЛЕНИЕ - CONGRATULATIONS

Зодрўз 
муборак!

Поздравляю с 
днем рожде
ния!

Happy 
birthday!

[ˈhæpɪ ˈbɜːθdeɪ]

Ташаккури 
зиёд!

Огромное 
спасибо!

Thanks, you 
(so) very much. 
Thanks a lot!

[ˈθæŋkju (səu) 
ˈverɪ mʌʧ] 
[θæŋks ə lɔt]

Тўй муборак! С женитьбой! / 
С замуже
ством!

Let me congra
tulate you on 
your marriage.

[let miː kən 
græʧuleɪt juː ɔn 
jɔː ˈmærɪʤ]

Фарзанддор
шавиат 
муборак!

С рождением 
ребенка!

Let me congra
tulate you on 
the birth of 
your child.

[let miː 
kənˈgræʧuleɪt juː 
ɔn jɔː bɜːθ əv 
ʧaɪld]

Миннатдо
рам!

Благодарю! Thanks ever so 
much!

[ˈθæŋkju evə səu 
mʌʧ]

Ид муборак! С праздником! Happy holiday! [′hæpi ′hɔlidei]
Сипосгузорам! Спасибо! Thanks! [θæŋks]
Табрикоти 
маро нисбати 
... ќабул 
фармоед!

Примите мои 
поздравления 
с...

Please accept 
my congrat u
lations on/
upon...

[pliːz əkˈsept maɪ 
kənˌgræʧuˈleɪʃ(ə)
n ɔn/ əpən...]

Ба шумо 
хушбахтї 
хоњонам!

Счастья тебе! I wish you joy! [ai wɪʃ juː ʤɔɪ]

Ба шумо 
бурдборї 
хоњонам!

Удачи тебе! Good luck! [gud lʌk ]

ОРЗУЊО ВА ТАМАННИЁТЊО - WISHES

Ба шумо 
барори кор 
орзу мекунам!

Желаю Вам 
удачи!

I wish you 
good luck!

[ai ′wiʃ ju: gud 
lʌk]

Ба шумо 
хушбахтї 
орзу мекунам!

Желаю Вам 
счастья!

I wish you 
happiness!

[ai wiʃ ju: 
′hæpinəs]

Ба шумо 
саломатии 
хуб орзу 
мекунам!

Желаю вам 
здоровья!

I wish you 
good health!

[ai ′wiʃ ju: gud 
′helθ]

Барои 
туњфаатон 
ташаккур.

Спасибо за по
дарок.

Thank you for 
your present.

[′θæŋk ju: fɔ: jɔ: 
′prez(ə)nt]

Истироњати 
хуш!

Приятного 
отдыха!

Enjoyable 
holiday to you!

[in′dʒɔiəbl 
hɔlədei tə ′ju:]

Ба шумо 
комёбї орзу 
мекунам!

Желаю вам 
успеха!

I wish you 
success!

[ai ′wiʃ ju: 
sək′ses]

Ба шумо 
рухсатии хуш 
(истироњати 
хуб) таманно 
дорам!

Желаю 
хорошо 
провести 
отпуск (хоро
шо отдохнуть)!

Have a nice 
holiday!

[hæv ə nais 
hɔlədei]

Ба шумо 
рўзњои 
истироњатии 
хуш орзу 
мекунам!

Желаю хорошо 
провести 
воскресенье 
(субботу и 
воскресенье)!

A happy 
weekend(to 
you)!

[ə hæpi ,wik:′ənd 
(tə ju:)]

Орзу мекунам 
ваќтро хуб 
гузаронед!

Желаю хорошо 
провести 
время!

Have a good 
time!

[hæv ə gud taim]

Роњи сафед! Счастливого 
пути!

Have a nice 
journey! A 
pleasant 
journey to you.

[hæv ə ′ nais 
′dʒə:ni]
[ə ′pleznt ′dʒə:ni 
tə ′ju:]

ЭКСКУРСИЯ – TOUR, EXCURSION, TRIP

Ман мехоњам 
шањрро
тамошо кунам.

Я хотел бы 
посмотреть 
город.

I want to go 
sightseeing.

[aɪ wɒnt tuː ɡəʊ 
ˈsaɪtˌsiːɪŋ]

Шумо дар 
….. чанд ваќт 
истодан 
мехоњед?

Как долго Вы 
собираетесь 
пробыть в 
……?

How long are 
you going to 
stay in …..?

[haʊ lɒŋ ɑː juː 
ˈɡəʊɪŋ tuː steɪ ɪn]

Дар ин љо 
кадом ёдгорињо 
њастанд?

Какие досто
примечательно
сти здесь есть?

What special 
sights are 
there?

[wɒt ˈspɛʃəl saɪts 
ɑː ðeə]

НЕРУИ СУХАН
Ба дасти касон кони гавњар макан,
Агар зиндаї, дасту пое бизан!
      Низомии Ганљавї

Дар шањри Душанбе бахшида ба Рўзи модар њамоиши тантанавї баргузор гардид.

    11 МАРТ - РЎЗИ МАТБУОТ 11 МАРТ - РЎЗИ МАТБУОТ 

Сангин ГУЛЗОД, номзади илми фи-
лология, дотсент, мудири кафедраи те-
левизион ва радиошунавонии ДМТ: 

– Нашрияи «Омўзгор» дар низоми мат
буоти соњавии кишвар яке аз нашрияњои 
бо нуфуз, муваффаќ ва серхонанда буда, 
дар инъикоси набзи маорифи кишвар 
наќши пешсафро дорад. Маълум аст, ки 
маориф самти афзалиятноки сиёсати 
Асосгузори сулњу вањдати миллї – Пешвои 
миллат, Президенти Љумњурии Тољи кис
тон, муњ тарам Эмомалї Рањмон ба шумор 
меравад. Аз ин рў, дар инъикоси даст о
вардњо, тањлилу бар расии мушки лоти соња 
нашрияи «Омўз гор» бо камоли масъ улият 
чун ойина фаъолияти самара бахш дорад. 
Дар соњаи маорифи кишвар самт ё мавзуе 
нест, ки нашрия ба он рўй наоварда бошад. 
Шуруъ аз нарасидани боѓчањои кўдакона 
дар минтаќањо то нашри китобу дастурњо, 
аз таъмини тех никаву техно логияњои таъ
лимї то бунёди биноњои муосири таълимї, 
аз гузариш ба низоми нави бањогузорї то 
омода сохтани мутахассисони љавобгў ба 
талаботи љо меаи соњибистиќлоламон... 
мавзуъњое њас танд, ки дар сањифањои наш
рия мехонем. Суњбату мусоњибањо бо масъ
улини соња, ки мухбирони нашрия анљом 
медињанд, аз донишу маърифати касбии 
њар ду љониб гувоњї медињанд. 

Имрўз нашрияи «Омўзгор» дар фа зои 
иттилоотии кишвар наќшу масъу лияти 
бештаре дорад. Зеро љањони муосир пур аз 
тазодњост ва ањли он љомеае дар ин та
лошњо муваффаќ мешаванд, ки агар фаъо
лияти мактабу маорифашон дуруст роњан
дозї гардида бошад. Аз ин хотир, нашрия 
вазифадор аст, ки дар баробари дасто
вардњои умумибашарї арзишњои миллиро 
чун сипари боэътимоду санљида шуда ба
рои ањли љомеа, хоса, ањли мактабу мао
риф тарѓиб намояд. Хушбахтона, мо ња
мин ро дар сањифањои нашрия ба мушоњида 
мегирем. Дар тафаккури љомеа ѓолиби яти 
донишу маърифат бар ља њолатро талќину 
љой кардан низ наќши нашри яро дар 
фазои иттилоотии кишвар боло мебарад.  

Нашрия сол то сол хонданибоб шуда, 
дар пешрафти соњаву њамкории љомеа дар 
ислоњи камбудињо сањми босазо мегузорад. 
Аз љумла, озмуни порсолаи нашрия дар 
боло бурдани обрўву эътибори муаллим 
дар љомеа наќши муњим бозид. Чунин 
озмунњоро дар самти роњбари синф, муал
лими ав валин, муаллиме, ки пай раваш 
гарди дам, идома додан ба манфиат хоњад 
буд. Њамчунин, суњбату мусоњибањо бо 
муаллимони минтаќањо, ки фаъолия ташон 
намуна аст, низ барои љалби хонандагон 
мусоидат хоњад кард. 

Заррина КЕНЉАЕВА, мудири кафед-
раи педагогика, психология ва методикаи 
тарбияи томактабии Дониш гоњи давлатии 
омўзгории Тољикистон ба номи С. Айнї: 

– Соли равон нашрияи «Омўз гор» оз
муни љумњуриявии «Омўзгори ман – ифти
хори ман»ро эълон намуд, ки дар зами
наи он маводу матолиби зиёде ба нашр 
расид. Дар нигоштањои муаллифон ранљу 
зањмат ва талошњои пайвастаи омўзгорон 
дар роњи омўзонидани илму дониш инъи
кос гардид. Ин иќдом боиси дилгармии 
њазорон омўзгори љавон нисбат ба касба
шон шуд. Донишљўён низ ба ин озмун 
таваљљуњ зоњир намуда, нигоштањояшонро 
ба табъ расониданд. Банда пайваста 
рўзномаву ма љаллањоро мутолиа намуда, 
ба до нишљўён низ таъкид менамоям, ки аз 
маводу матолиби нашрия омўзанд.

Доро НАВРЎЗЗОДА, рўзномани гор, 
мудири шуъбаи баќайдгирї ва маш варатии 
академии Донишгоњи байналми лалии 
забонњои хориљии То љикистон ба номи С. 
Улуѓзода: 

– Аввалин маротиба, ки рўз номаи 
«Омўзгор»ро мутолиа на мудам, хо нандаи 
мактаб будам. Њан гоми дарси математика 
дар рўйи мизи устод њаф таномаи «Омўз
гор»ро дида, хоњиш кар дам, то онро ба 
ман дињад. Устод хоњиши маро рад накар
да, њаф тано маро туњфа намуд. Ёд дорам, 
ки он замон омўзгорони муассисаамон њар 
шумораи нашрияро бесаброна ин тизор 
мешуданд. Њафтано маро пурра мутолиа 
намудам ва маводи љолибу рангоранги он 
бароям писанд омад. Дар дилам шавќе 
нисбат ба касби рўзноманигорї пайдо 
шуд. Назди худ маќсад гузоштам, ки 
нигоштањои иншо намудаи худро дар са

њифањои «Омўзгор» ба нашр хоњам расонд. 
Хушбахтона, чанд маќола дар васфи 
омўзгорони зањматкашу соњибилм дар ин 
нашрияи бонуфуз чоп гардиданд. Имрўз 
дар Донишгоњи бай налмилалии забонњои 
хориљии Тољикис тон ба номи С. Улуѓзода 
ба донишљўён аз фанни «Таърихи журна
листикаи то љик» дарс мегўям. Ба онњо 
пайваста таъкид мена моям, ки рўзномаву 
маљаллањоро му толиа намоянд. 

Њафтаномаи «Омўзгор» њамчун мин
бари омўзгорон дар инъикоси масъа лањои 
соњаи маориф наќши бориз дорад.

Фаридун КЕНЉАЗОД, сармуњар рири 
нашрияи «Омўзгори љавон»-и Донишгоњи 
давлатии омўзгории То љикистон ба номи 
С. Айнї: 

– «Омўзгор» аз нашрияњое мањ суб меё
бад, ки дар инъикоси навгонињои соњаи 
маориф наќши мењварї дорад. Маводи 
нашрия пурмазмун буда, намунаи бењ
тарин барои дигар нашрияњои соњавї ме
бошанд. Бештар маќолањои омўз горони 
собиќадорро, ки дар нашрия нашр меша
ванд, мехонам. Онњо устодони соњиб
таљриба буда, умри худро сарфи мактабу 
маориф ва омў зонидану саводнок намуда
ни насли наврасу љавон кардаанд. Нашри 
маводи онњо тавассути нашрияи «Омўз
гор» барои њар як омўзгори љавоне, ки дар 
ин роњ нав ќадам нињодааст, зарур ва 
сариваќтї аст. 

Маълум аст, ки ягон соња бе камбудї 
намешавад. Бинобар ин, вазифаи во сита
њои ахбори омма, аз љумла, наш рияњои 
соњавї дар он аст, ки дар роњи бартараф 
намудани камбудињои љой дошта сањмгу
зор бошанд. Њафтаномаи «Омўзгор»и Ва
зорати маориф ва илми Љумњурии То
љикистон аз љумлаи нашрияњоест, ки пай
васта камбудињоро инъикос менамояд ва 
дар бартараф намудани онњо мусоидат 
мекунад.

Саидаброр МИРЗОЗОДА, сар му-
њаррири нашрияи «Шамъи рўзгор»-и Кол-
лељи омўзгории ба номи Хосият Махсумо-
ваи ДДОТ ба номи С. Айнї: 

– Фазои иттилоотии кишварро во
ситањои ахбори оммаи гуногун фа ро ги
рифтаанд, ки ба воситаи онњо ањли љомеа 
аз навгонињо огоњ мегарданд. Рўзномаи 
«Омўзгор» њамчун наш рияи соњавї дар 
дарозои таърих њамчун роњнамо дар пеш
рафти маънавиёти ањли маорифи кишвар 
хидмат мекунад. Ќайд кардан ба маврид 
аст, ки ташкили озмунњо, махсусан, озму
ни љумњуриявии «Омўз гори ман – ифтихо
ри ман» аз љониби кормандони нашрия 
шоистаи тањсин аст. Ман њамчун хонан
даи њамешагии «Омўз гор» пеш нињод ме
намоям, ки минбаъд низ чунин озмунњо ба 
роњ монда шаванд.

Чун асри техника ва технологияњои 
нав аст, нашрияи мазкур дар сањи фањои 
интернетї низ фаъолияти худро ба роњ 
мондааст. Аз љумла, сомонаи нашрия ва 
сањифаи фейсбукии он фаъоланд ва хабар
њои њамарўзаро метавон аз он дастрас на
муд. 

Сољида САИДОВА, омўзгори забон ва 
адабиёти тољики МТМУ №103-и шањри 
Душанбе: 

– Нашрияи «Омўз гор» барои мо
омўзгорон дастурамали омўзишї аст. Аз 
нашрия маќолањои муфидро омўхта, роњу 

усулњои гуногуни таълимро азхуд меку
нем. Инчунин, дар њафта нома вобаста ба 
баланд гардидани маќому манзалати 
омўзгор  нигоштањои љолибу хонданї ба 
нашр мерасанд.  Ба сифати хонандаи наш
рия аз фаъолияти он ќаноатмандам. 

Гулнигор ИБОДЗОДА, омўзгори 
МТМУ №119-и шањри Душанбе: 

– «Омўзгор» ба сифати њафтаномаи 
соњавї масоилу мавзуоти соњаи маорифро 
инъикос мекунад ва дар мењвари он ба
ланд бардоштани сатњи таълиму тарбия 
ќарор дорад. Дар њафта нома мисолу 
масъала њои ма тематикї, физикї, химиявї, 
муњовара бо забонњои англисї, русї ва 
тољикї, матолиби њуќуќї ва амсоли инњо 
нашр мешаванд. «Омўзгор» мактаби омў
зиш аст. Мо  омўзгорон дар маш ѓулият
њои тарбиявї аз матолиби њаф танома 
њадафмандона истифода мебарем. 

Майсара КЕЛДИЕВА, омўзгори забон 
ва адабиёти руси МТМУ №55-и ноњияи 
Шоњмансур: 

– Њафтаномаи «Омўзгор» њамеша дар 
рўйи мизи кориам ќарор дорад. Њар як 
шумораи онро мутолиа мекунам. Мо  
омўз горон ба воситаи наш рия аз нав
гонињои соњаи маориф ва методњои муоси
ри таълимї огоњ мешавем. Аз љумла, дар 
шумораи (№ 7) рўй хати аттес татсияњои аз 
синф ба синфгузаронии хонандагон нашр 
гардид. Дар сањифаи 15и њафтанома зери 
унвони «Маорифи љањон» хабарњои кўтоњ 
дар хусуси вазъи таълиму тарбия ва низо
ми маорифи кишварњои олам чоп меша
ванд, ки бисёр љолибанд. Сифати нашрия 
низ рўз то рўз бењтар гаштааст. Банду 
баст, ороиши нашрия, љо ба љо гузоштани 
расмњо низ ба маќсад мувофиќ мебошад. 

Шуњрат АЊМЕДОВ, муовини дирек-
тор оид ба тарбияи МТМУ №67-и шањри 
Душанбе: 

– Њафтаномаи «Омўз гор» аз љињати 
мундариљаю муњтавои маќолањо ва сатњу 
сифати ороиш сол то сол такмил меёбад. 
Аз асноди марбут ба соњаи маориф мањз 
тавассути њафтаномаи мазкур зуд огоњ ме
шавем ва онро даст рас мекунем. Њар њаф
та њафта номаи «Омўзгор»ро сариваќт 
дастрас намуда, аз маводу матолиби он 
дар машѓулиятњо самаранок истифода ме
намоем. Омўз горони муассиса метавонанд 
аз матолиби он дар соатњои дарсии худ 
истифода намоянд. 

Малика САИДОВА, мураббияи шир-
хор гоњ - кўдакистони №72-и ноњияи 
Фирдавсї: 

– Дар ширхоргоњкўда кистони №72и 
ноњияи Фирдавсї ња магї 8 нафар мураббї 
фаъолият дорем. Момураб биёни муасси
са пайваста аз нашрия њои соњавии «Омўз
гор», «Маорифи Тољикистон», «Маърифа
ти омўзгор», «Субњи умед» маќо лањоеро, 
ки оид ба методикаи таълиму тарбия дар 
кўдакистонњо дарљ шудааст, мутолиа на
муда, дар раванди фаъолиятамон истифо
да мебарем. Бахусус, дар нашрияи «Омўз
гор» маќо лањои љолибе дар мав зуъњои ва
тандориву хештан шиносї, тарбияи кўда
кон вобаста ба синну сол, роњу усулњои 
таълим нашр мешаванд, ки инъикоскунан
даи тамоми љанбањои фаъолияти мо
мураббиён мебошад. Пас аз мутолиаи  
маќолањои њамкасбон илњом гирифта, аз 
таљрибаи худ нигоштањоро дар нашрияњои 

соњавии кишвар чоп менамоем. Мо му
раббиён, маќолањои омоданамудаи њам
пешагонро сар машќи фаъолияти хеш ќа
рор дода, бо ин васила, дар самти тарбияи 
насли наврас таљрибаи кофї пайдо карда, 
садњо нафар кўдакро таълиму тарбия на
муда, озими мактаб мегардонем, то дар 
оянда њамчун насли хубу худогоњ ба воя 
расида, дар хидмати халќу Ватан бошанд. 

Парвина ШАКАРОВА, мураббияи 
шир хоргоњ-кўдакистони №11-и шањри 
Вањдат: 

– Нашрияи «Омўзгор» ба мо имкон ме
дињад, ки аз навгонињои ил му маориф, 
техникаву технология ва пешрафту даст
овардњои њамкасбону њампешагон огоњ 
бошем. Ман, ки таљ рибаи кории беш аз 
дањсола дар таълиму тарбияи кўдакон до
рам, пайваста «Омўзгор»ро мутолиа ме
намоям. Бароям хушоянд аст, ки гоњњо 
њангоми дертар дастрас гардидани нашри
яи мазкур аз тариќи интернет аз сањифаи 
фейсбукии он маводу маќолањои даркори
ро пайдо мекунам. Ва аз он меболам, на
шрияи  дўстдоштаам, ки мар њалањои даро
зи тарихиро тай намудаву мутобиќи замон 
гаштааст, доим дар пањлуи мо, мураббиён, 
омўзгорон, кормандони соњаи маориф 
ќарор дорад ва дар самти таълиму тарби
яи насли наврас сањми арзанда мегузорад.

Таманно МИРЗОЕВА, мудири шир-
хоргоњ-кўдакистони №67-и ноњияи Шоњ-
мансур: 

– Ба «Омўзгор» мураббиёни муассиса 
обуна мебошанд. Дар њуљраи методї гў
шаи махсус ташкил шудааст, ки дар он љо 
нашрияву маљаллањо љойгир мешаванд ва 
мураббиён лањзањои фориѓ аз маш ѓулият
њо аз онњо истифода мебаранд. Мураббиё
ни кўдакистон пайваста дар пайи омўзи
шанд. Дар баробари мутолиаи маќолањои 
зиёд дар мавзуи таълиму тарбияи кўдак, 
инкишофи равонии онњо маводу матолиб 
таълиф намуда, дар матбуоти даврї нашр 
мекунанд. Чун сафи њаво дорону хонанда
гони рўзномаи «Омўзгор» зиёд аст, аз ин 
рў, дар самти таълиму тарбияи кўдакони 
синни томактабї маќолаю нигоштањо 
мунтазам ба табъ мерасанд.

Хуб мешуд, ки дар рўзномаву ма љал
лањои соњавї дар баробари дигар самтњои 
таълиму тарбия дар муас сисањои тањ
силоти томактабї, оид ба роњњои осону 
муассири омўзиши забонњои хориљї аз 
љониби мутахассисони соња маводу мато
либ нашр гарданд. 

Љиёнбї СУЛТОНОВА, сармураббии 
шир хоргоњ-кўдакистони №132-и ноњи яи 
Фир давсї: 

– Солњои зиёдест, ки дар муассисаи 
тањсилоти томактабї фаъолият менамоям. 
Ва тўли ин муддат нашрияи «Омўзгор» 
роњнамову рањку шои ман аст. Тавассути 
маводу матолиби њафтанома аз навига
рињои соњаи маориф, дастоварду таљрибаи 
мутахассисони дигар огањї пайдо меку
нам. Таљрибањои андўхтаамро аз та риќи 
маќолањо дар нашрияи «Омўз гор» нашр 
мекунанд. «Омўзгор» ба мураббиён имкон 
фароњам меоварад, то дар баробари омў
зиши таљрибањои мутахассисони пешќа
дами соња, методу усулњои нави таълиму 
тарбия, њамчунин, нутќи шифоњию хаттї 
ва љањонбинии омўзгорони љавон такмилу 
таќвият ёбад. 

Муниса НОСИРОВА, мураббии шир-
хоргоњ-кўдакистони №15-и ноњияи Исмои-
ли Сомонї:

– Дар раванди таълиму тарбия аз ма
води нашрияи «Омўзгор» истифода меба
рам. Зеро омўзгорони соњиб таљ риба оид 
ба тањаввулот ва усулњои нави таълим дар 
њафтаномаи мазкур маќолањои пурмазмун 
ва љолиб менависанд, ки мутолиаи онњо ба 
моомўзгорони љавон, руњу илњоми тоза 
мебахшад. Наќши «Омўзгор» дар баланд 
бардоштани сатњу сифати таълиму  тарбия 
назаррас аст. Он тарбиятгар ва пайвандга
ри имрўзу фардост. Пайваста онро ме
омўзем, камбудињои љойдошта дар раван
ди фаъолиятро ислоњ мекунем, барои руш
ди соња кўшиш ба харљ медињем, то 
кўдакону наврасонро дар руњияи ватан
дўстиву хештаншиносї тарбия намоем.

Тањияи
Шањноза БОБОМУРОДОВА,

Ирода ТИЛАБОВА,
Хуршеда АЗИЗОВА,

«Омўзгор»

Роњнамои омўзгорон

Он шуѓл талаб зи рўйи њолат,
К-аз карда набошадат хиљолат.
      Низомии Ганљавї

ДДХ ба номи академик Б. Ѓафуров  њамкориро бо муассисањои таълимї-илмии Олмон ва Фаронса таќвият медињад.

    СУЊБАТИ ИДОНА СУЊБАТИ ИДОНА 
– Муаллимаи азиз, салоњ он аст, ки 

суњбатамонро аз марњалаи аввали ња-
ётатон оѓоз бубахшем. Маълум, ки ља-
вонї овони љўши орзуњост. Ва кас дар 
ин овон њар гоњ орзуи ба ин ё он пешае 
соњиб шудан мекунад. Аз ин миён чї 
шуд, ки шумо мањз рўзнома нигориро 
пазируфтед?

– Воќеан, айёми кўдакињову нав
расї барои њар инсон овони љўши 
орзуњост. Овонест саршор аз хоњишу 
њавасњо. Ман дар наврасї миёни орзу
њои зиёд њатто саргум мезадам: «ља
њонгард шавам?», «омўзгор шавам?», 
«риштаи биологияро интихоб ку
нам?», «мардумшинос бошам?», «фи
лолог шавам?» ... Ќариб њамаи фанњо 
бароям шавќовар буданд. Ба худ ме
гуфтам, ки агар њамин дарси тарбияи 
љисмонї намебуд, ман њатман бо меда
ли тилло мактабро хатм мекардам. 
Бањоњои њамин фанне, ки аслан, бад 
њам намедидам, болњои парвози орзу
њои маро њанўз дар наврасї миќроз 
зада буданд. Гап сари ин, ки ман дар 
шашунимсолагї зери чархи мошини 
боркаш мондаву маъюб шуда бошам 
њам, на дар мактаби махсус, балки ба
робари њама дар мактаби умумї ме
хондам. Шояд њамин сабаб шуда бо
шад, ки худро солимтан ва њатто аз 
дигарон њам бардаму неруманд њис 
мекардам. Фаразан, агар мусобиќаи 
дастхобонї ташкил мекарданд, шояд 
аз њама боло меистодам! Мисли дига
рон медавидам, мељањидам, дучарха 
њам мерондам, тўббозї мекардам, но
зук мераќсидам... Аммо маро бидуни 
хоњиши худам аз дарси тарбияи љис
монї озод карда буданд. Аз ман њатто 
справкаи ВКК (хулосаи комиссияи 
тиббї) талаб намекарданд, вале ба 
журнали синф аз ин фан ба ман ќаторак 
бањои «3» мегузоштанд. Њанўз аз зи
наи аввали тањсил ба хулосае омадам, 
ки тамоми фанњои таълимиро бо бањои 
«аъло« азхуд кунам њам, соњиби меда
ли тилло нахоњам шуд. Бењтараш, со
њаеро интихоб мекунаму домани баъзе 
фанњоро рањо... Њамин тавр, дар «но
маи камол»и ман аз химия ва алгебра 
бањои «4» ва аз тарбияи љисмонї «3» 
сабт ёфт. Метавон гуфт, маро адабиё
ти бадеї тарбият кардааст, љањон би
ниамро васеъ кардааст, худшинос кар
дааст. Модарам хурсанд мешуд, ки 
ман ба мутолиа дил бастаам. Ў барои 
харидани китобњои бадеї ва барои об
уна њеч гоњ маблаѓро дареѓ намедошт. 
Ман њамеша ба 34 газетаву маљалла 
обуна мешудам, аз синфи 7 дўстдори 
«Садои Шарќ» гардидам. Батадриљ 
шавќи навиштан пайдо шуд. Иншоњои 
нигоштаам ќолаби маќола ё њикояро 
мегирифтанд. Дар газетаи мањаллии 
«Њаёти нав» (њоло «Садои Сўх»), ва 
«Њаќиќати Ўзбекистон» (њозира «Ово
зи тољик«) камкам навиду латифаю 
њикояњоям чоп мешуданд. Ман ќатъан 
ќарор карда будам, ки омўзгори 
фанњои забон ва адабиёт тољик меша
вам. Ёдам њаст, дар имтињони хатми 
мактаб аз фанни адабиёт мавзуи озо
дро интихоб кардам: «Дирўз, имрўз ва 
фардои кишвари мо». Баъди ним вара
ќи сиёњнавис аз муаллими имтињон
гиранда дафтари тозанавис хостам ва 
дар се соат дафтари 12вараќаро пешу 
пушт пур кардам. Таѓоям рўзи дигар 
аз чойхонаи гузар ба табрики ман ома
данд. Аљаб, ки дар чойхона (!) њунари 
иншонависии хатмкунандаи одии мак
таб сари забонњо шудааст. Назар ба 
шунидаи директори мактабамон Аюб
љон Нишонов, ки бо вуљуди омўзгори 
география будан солњо сармуњарририи 
газетаи «Њаёти нав»ро ба уњда до
штанд (равонашон шод бод!), баъди 
хондани иншои ман бо овози баланд 
гуфтаанд: «Ин духтарак журналист 
хоњад шуд!« Дар зењнам ин гуфтаи 
устодам наќш бастааст.

– Ва нињоят, шумо аз анбуњи орзую 
њавасњо рањо ёфта, ба журналистика 

гаравидед. Олами журналистикаро чї 
гуна дарёфтед ва боре њам эњсоси 
пушаймонї накардаед?

– Олами журналистика, яъне, дар 
арсаи талошњою бурду бохтњо љон 
коњонданњо, азоби шабзиндадорї ка
шиданњо, дар ѓами дигарон сўхтанњо, 
дарди дигаронро дар љони худ эњсос 
карданњо, аз шамъи љони хеш чароѓи 
худшиносии дигаронро афрўхтанњо, 
дар шаби тор машъалбардор буданњо 
ва гоње ба гўшаи фаромўшї афто
данњост. Не, њаргиз пушаймон нестам! 
Агар умри дубора медидам, боз роњ
паймои њамин љодаи душворгузар ме
шудам.

– Чї гуна бо рўзномањо ба њамкорї 
пайвастед ва бо рўзноманигорон чї 
њамбастагие доштед?

– Чї навъ ки зикраш рафт, барваќт 
њавасманди ин соња шудам ва бо 
љуръати том дар жанрњои гуногун ба 
навиштани матолиб оѓоз кардам. Гоњо 
бе њељ бањона дари идораи наш рияи 
«Њаёти нав»ро ангушт мезадаму 
мењмони ањли эљоди он мешудам. Аз 
нигоњи сармуњаррири нашрия Ѓанї 
Муъминљон ва рўзноманигор Гадой
бой Назарќулов (равони њар ду шод 
бод!) дармеёфтам, ки маро мењмони 

нохонда намењисобанд, баръакс ба на
виштан тарѓибу ташвиќам мекарданд. 
Ман зиндаёд Љонибек Ќувноќовро, ки 
мудири шуъбаи адабиёт ва санъати 
рўзномаи «Њаќиќати Ўзбекистон» бу
данд, барњаќ, устоди хеш мешуморам. 
Эшон бароям маслињатдењи беминнат 
буданд. Аз њаёти љавонони диёрам, аз 
њаёти пурљўшу хурўши мактабе, ки 
кор мекардам, ба матбуоти Тољикистон 
њам менавиштам. Агар аз њамкорињоям 
бо «Машъал», «Пионери Тољикистон», 
«Комсомоли Тољикистон», «Тољи кис
тони Советї», «Маориф ва маданият», 
«Хорпуштак» муфассал сухан кунам, 
ваќти зиёд меравад. Аммо њоло пеши 
назарам чењраи гарми Сайфи Рањимзод 
њувайдо мешавад. Бањори соли 1985 
буд, ба фикрам. Хос там њикояеро ба 
шуъбаи маънавияти «Тољикистони 
Советї» барам. Ба бинои идораи 
рўзнома наздик омадаму аз тирезаи 
кушодае чашмам ба як симои шинос 
афтод. «Сайф!» нидои беовоз дардо
дам ман. Ин сурати љаззобро дар 
муќоваи китоби мондагори «Сито
рањои сари танўр» дида будам. Бале, 
њамон китобе, ки на танњо худ такрор 
ба такрор хондаам, балки ба шогирдо
нам њам хонданашро тавсия додаам. 
Онро дар конфронси китобхонони 
мактаб баррасї њам карда будем. Ба 
назарам, њамон лањза иртиботи равонї 
ба миён омад, ки Сайфи Афардї аз 
коѓази рўйи мизаш чашм канду љониби 
тиреза нигарист. Њайрон нашуд, ки 
духтари ношиносе чашм ба чашмаш 
медўзад. Лабони бо љиддият фишурда
аш андак ба табассум моил шуд. Ин ба 
ман љасорат бахшид ва гуфтам:  Пеши 
шумо омадам. Бо даст ба дари даро
мад ишора кард. Ман он љо бо шоир 
Доро Наљот низ шиносої пайдо кар
дам. Онњо чун фањмиданд, ки аз Сўх 
њастаму њамагї чанд моњ пеш муќими 
Душанбе шудаам, љид дияту расмиятро 
як сў гузоштанд. Мо хеле суњбати 
самимї дош тем. Баъди ягон ду њафта 
њикояи ман бо номи «Хонаи падарї» 
дар рўзнома чоп шуд. Бо Сайф чун 
хоњару бародар гардидем. Ман аз ў 
бисёр чизњоро омўхтам. Солњои авва
ли сокини Душанбе шуданам дар 
њафтаномаи «Адабиёт ва санъат» бо 

Муаззама Ањмадова ошно шудам. Му
аззама ва Љонибеки Акобир дар як 
њуљра менишастанд. Мо зуд унс ги
рифтем. Њикояњои «Ситораи сањарї» 
ва «Шаби боронї»ам бо тањриру 
тасњењи ин ду нависандаи хушќалам 
чоп шудааст. Дар нишасту суњбатњо бо 
нависандагон Муњаммадрањими Сай
дар, Саидањмади Зардон низ бањрањо 
бурдаам. Ин њамќаламони наљибхис
латам њикояи «Ману ишќи лўлидух
тар»амро ба чоп омода карда буданд. 
Аз рўзњои аввали таъсиси «Паёми Ду
шанбе» (ноябри с.1989) расман ба кори 
рўзноманигорї гузаштам. Сармуњар
рири нашрия Додохон Эгамзод, ки аз 
навиштањои бадеиям бо ќалами ман 
шинос буданд, ба њайси хабарнигор ба 
кор гирифтанд. Ин даргоњ бароям 
мактаби мањорату таљриба дар фаври
нависї шуд. Баъди 11 моњ ба рўзномаи 
навтаъсиси парлумонї  «Садои мар
дум» даъват гардидам. Аз 45 нафар 
њайати эљодї танњо банда аз љинси 
латиф будам. Аслан, љинсият дар ин 
касбу кор наќш намебозад. Журна
лист, хоњ мард бошаду хоњ зан, журна
лист асту бас! Ин касб љасорати беан
доза талаб мекунад. Зикраш бамаврид 
аст, ки сар муњаррири нахустини «Са

дои мардум» Муродалї Шерализода, 
сиёсатмадор, олим, марди шарифу 
одаму оламдида, масъулиятшинос, ќа
риб њама кормандони эљодиро якка
чин даъват карда буд. Муњаррири 
шуъбаи маънавият, рўзноманигор ва 
адиби шинохта, устод Фотењи Абдул
лоњ ва ману Ќироншоњ Шарифзодаю 
Тиллои Нек ќадам њамкорони устод 
будем. Ин ќаламкашони номї дар му
носибат бо инљониб чун бародаронам 
буданду сари масъалањои худогоњию 
худшиносии миллї њаммаслаку њам
аќидаам. «Садои мардум» рисолати 
хешро бидуни ягон калавиш адо ме
кард. Сармуњаррир ба мо эътимод до
штанду мо ба эшон. Нашрия ба маъ
нои воќеї мардумї буд, яъне, парлу
монро ба мардум ва мардумро ба на
мояндагони парлумон наздик мекард. 
Дар он рўзњои пур аз воќеаву њоди
сањои сиёсї ин њама осон даст наме
дод. Шўр бахтона, авзои сиёсї дигар 
шудан гирифт ва сармуњаррири мо, 
инсони бузург, нахустин ќурбонии он 
рўзњо гардид. Солњои минбаъда муди
ри шуъбаи маљаллаи «Фирўза», ходи
ми адабии њафтаномаи «Адабиёт ва 
санъат«, хабарнигори «Радиои Хуро
сон» (Љум њурии Исломии Эрон) ва то 
расидан ба синни бознишастагї му
њаррири шуъбаи мактабњои њафта
номаи «Омўзгор» будам. 

– Чунонки ёдовар шудед, солњои 
охири фаъолияти рўзноманигориатон 
дар «Омўзгор» сипарї шудааст. Чї 
бардоштњое аз ин давра ёдмонатон 
гашта?

– Ваќте ки ба њафтаномаи «Омўз
гор» ба кор даъватам карданд, бовар 
дош там, ки аз уњдаи кор дар ин 
њафтаномаи соњавї мебароям. Ба ёдам 
њаст, 11 январи соли 2010 ба кор сар 
кардам. Табиист, ки се рўзи аввал чанд 
бастаи «Омўзгор»ро вараќ задам, ба 
унво нањо таваљљуњ кардам ва бо ин 
њаракати «самтшиносї» дилпурона ба 
љараён ворид гардидам. Аз љињати хўю 
хислат шинохтани њамкорон њам баро
ям душвор набуд. Метавон гуфт худро 
дар муњити «Омўзгор» чун моњие дар 
об эњсос мекардам. Дар тамоми мав
зуъ сухани гуфтание доштам, аммо ба 
хонандагон њунари чењранигорї ё 

порт ретнависии ман бештар хуш мео
мад. Шояд ќалами нависандагиам ба 
ин самти кор мусоидат мекард. Ба хо
тири намунаи ибрат аз роњи тайкарда 
ва фаъолияти касбии бењтарин педа
гог њои Тољикистон  устодон Ниёз Са
фаров, Сољида Муродова, Њабибулло 
Искандаров ... лавњаю очеркњо навиш
таам, ки ба китобњоям кўчидаанд. 
Мавзуи худшиносии миллї ва инъико
си љашни Наврўз бароям њамеша 
љолиб буду њаст, ба масъалаи тањсили 
духтарон борњо даст задаам. Ба тар
ѓиби тањсилоти инклюзивї бо љид дият 
муносибат мекардам, зеро њаёти хо
нандагони маъюб овони кўдакии ху
дамро ба ёд меовард. Кор бо муалли
фони  беруна њам бад набуд. Ман аз 
рањбарият ва њамкоронам гилае надо
рам. Њамаро бо некї ёд мекунам, онњо 
низ маро фаромўш намекунанд. Њар 
сол чандборї хабарам мегиранд, занг 
зада, аз њолам мепурсанд, ќадрдонї 
мекунанд, ба китобњои дастљамъию 
љашнї навиштањоямро ба тариќи боз
нашр ворид месозанд. Беадад миннат
дорам.

– Шумо, ки адиби муваффаќ низ 
њастед, байни адабиёт ва журналисти-
ка чї иртибот мебинед? 

– Њар рўзноманигори муваффаќ 
адиб њам њаст ва њар адиби муваффаќ 
бемушкилї рўзноманигор њам буда 
метавонад. Аксари адибони шинохта 
аввал рўзноманигор будаанд ё дар ду 
самт эљод кардаанд. Њамин нашрияи 
мо  «Омўзгор» аз аввал пуштибони 
адибон ва ё мањфилгањи адабиётдўстон 
будааст. Ба хотир орем, замоне «Мао
риф ва маданият» хонаи умеди чандин 
адиби миллатдўсте будааст, ки аз љойи 
корашон роњбарони партократ «пеш 
кардаанд»: Бозор Собир, Фотењ Аб
дуллоњ, Љумъа Одина... Мегўянд, ки 
журналистика ба набзи замон сарукор 
дорад ва сухани рўзро мегўяд. Ин бањо 
аз як љињат дуруст аст. Аммо бояд 
бигўем, ки рўзнома «анбори афкор» ё 
«ёди таърих» њам њаст. Бо гузашти 
солњо нигоштаи рўзноманигорон ба
рои муаррихон чун маъхазу мадрак 
истифода мешавад. Њар журналисти 
боистеъдод аз сафарњои хидматї ма
води зиёди арзишманд меорад. Агар 
ќисмате аз онњо дар маќолањояш ис
тифода шаванд, ќисмати дигараш, 
шояд баъди чанде асоси осори бадеи
яш гардад ё барои ягон њикоя ё ќисса 
замина шавад. 

– Њамчун собиќадори матбуот ба 
рўзноманигорони љавон чї таманниёте 
доред?

– Дар чунин рўзњо пеши назарам 
симои гарми дўсти донишмандам Пай
ванди Гулмуродзода (равонаш шод 
бод!) њувайдо мегардад. Ў солњо аз 
пайи пажуњиши таърихи матбуоти то
љик љон коњониду ќалам фарсуд, то 
рўзи интишори нахустин шумораи 
«Бухорои шариф»  Рўзи матбуоти то
љик эътироф гардад. Ба журналистони 
тољик љасорати касбї, ќалами њаќ
навис, нафси шикаста, саломатї ва 
умри бобаракат таманно дорам. 

Мусоњиб Абдурауф МУРОДЇ,
«Омўзгор«

Рўзноманигорї 
љасорат мехоњад

Мусоњиба бо адиб ва рўзноманигори собиќадор Марямбонуи Фарѓонї

Як замон кор аст, бигзору битоз,
Кори кўтањро дароз бар худ макун.

Љалолиддини Балхї ИДЕОЛОГИЯ

Дар шањри Душанбе даври шањрии Фестивали «Сад ранги чакан» ва намоиш-фурўши мањсулоти чакандўзї баргузор шуд.

    ХЕШТАНШИНОСЇХЕШТАНШИНОСЇ

Љумњурии Тољикистон њамчун яке 
аз давлатњои калидии Осиёи Марказї 
дар минтаќаи осебпазири зиёд ба 
тањдидњои экстремистї ва террористї 
ќарор дорад. Омезиши омилњои гео
политикї, мушкилоти иљтимоию иќ
тисодї ва инчунин, заминаи таърихї 
мавзуи мубориза бо терроризмро дар 
ин кишвар хеле муњим мегардонад.

Љумњурии Тољикистон бо Афѓо
нистон њамсарњад аст, ки ин хатари 
ворид шудани идеологияњои экстре
мистї ва гурўњњои мусаллањро ба 
ќаламрави кишвар афзоиш меди њад. 
Пас аз бозгашт ба њукумати «Толи
бон» дар Афѓонистон (соли 2021), 
тањдиди нооромшавии минтаќа ба 
таври назаррас афзоиш ёфт. Љум
њурии Тољикистон дар мубориза бо 
воридшавии идеологияњои радикалї 
дар сафи пеш ќарор дорад ва барои 
њифзи сарњад тадбирњои фаъолро 
дастгирї мекунад.

Тољикистон дар радифи дигар 
кишварњои љањон бо ин зуњуроти но
матлуб мубориза бурда, талош меку
над, то ки аз пайомади ногувори ин 
гуна амалњо љилавгирї намояд. Во
баста ба ин ва бањри татбиќи сиёсати 
давлатї дар ин самт, аз љониби Њу
кумати мамлакат як ќатор сана дњои 
меъёрии њуќуќї ва зерќонунї ќабул 
ва мавриди амал ќарор дода шуда
анд. Аз љумла, Ќонуни Љумњурии То
љикистон «Дар бораи мубориза бар 
зидди терроризм» (соли 1999), Ќону
ни Љум њурии Тољи кистон «Дар бо
раи му ќовимат ба экстремизм» (соли 
2020), Фармони Президенти Љумурии 
То љикистон «Дар бораи тадбирњои 
пур зўр кардани мубориза бо терро
ризм» (аз 21 апрели соли 1997), Бар
номаи давлатии Љум њурии Тољикис
тон оид ба пурзўр намудани мубори
за бар зидди терроризм дар солњои 
20002003, Стратегияи миллии Љум
њурии Тољи кистон оид ба муќовимат 
ба экстремизм ва терроризм барои 
солњои 20162020, ки бо Фармони 
Президенти Љумњурии То љикистон аз 
12 ноябри соли 2016... тасдиќ гарди
дааст. 

Шахсиятњои маъруф И. В. Линдер 
ва С.А.Титков чунин мешуморанд, 
ки ќисми зиёди террористон одамо
неанд, ки дар хурдї аз таваљљуњу на
возишу мењрубонии модар мањрум 
мондаанд. Дар онњо бемории ќисми 
пушти пардаи гўш, рушди нокомил, 
осебњои психологии давраи кўдакї 
ва баъзе беморињои модарзодї ба 

мушоњида мерасанд. Террористон 
дар овони кўдакї ва љавонї бо зу
њуроти гуногуни тањќиру пастзанї 
вохўрдаанд, аммо дифои хешро ба 
роњ монда натавонистаанд. Баъдан, 
ба сатњи рушди дигар гузашта, онњо 
дарк кардаанд, ки метавонанд на 
танњо аз дилозорон, балки аз љамъият 
низ интиќоми хешро ситонанд. Инњо 
одамонеанд, ки натавонистанд идея

њои хешро амалї гардонанд. Чунин 
њолат ноќаноатмандиро ба пеш мео
рад ва хоњиши исботкунии «Ман» бо 
њар роњу восита пайдо мегардад.

Эмотсия, инчунин, ба раванди 
ќабули ќарорњо таъсир мерасонад. 
Эмотсияи манфї, аз ќабили хашм ва 
нафрат, ба афзоиши эътиќоди ради
калї ва сафедкунии зўроварї мусои
дат мекунанд. Масалан, террористон 
метавонанд амалњои худро њамчун 
амали адолат тавассути эњсосоти 
интиќом ё њимояи арзишњои худ 
ќабул кунанд.

Онњо аксар ваќт пойбанди идео
логияи худ ва эњсоси истисноии шах
сию иљтимої мешаванд. Барои онњо 
дихотомияи тафаккур хос аст, онњо 
љањон ро «ба худ» ва «бегонагон» 
таќсим мекунанд ва имкони ба бего
нагон зўроварї карданро дуруст 
мењисобанд. Ин тањрифи маърифатї 
дар зери таъсири њолатњои эмотсио
налї, ба монанди хашм ё тарс таќвият 
меёбад.

Њувияти иљтимої дар радикали

затсия наќши муњим мебозад: терро
ристон метавонанд худро як ќисми 
гурўњи «мазлум» њисоб кунанд, ки ба 
ташаккули њисси људої ва оштино
пазирї бо тамоми љањон мусоидат 
мекунад.

Тањрифи маърифатї ба ќабули 
ќарорњои террористон таъсири мус
та ќим мерасонад. Тафаккури сиёњ ва 
сафед, тамоюли дидани љањон дар 

ифрот ба шахсиятњои радикалї им
кон ме дињад, ки зўровариро њамчун 
роњи ягонаи њалли мушкилот буби
нанд. Иллюзияи назорат низ наќши 
муњим мебозад: террористон ишти
боњан бовар мекунанд, ки амалњои 
онњо метавонанд вазъи сиёсї ё 
иљтимоиро ба таври назаррас таѓйир 
дињанд.

Эмотсия метавонад тањрифоти 
маърифатиро афзоиш дињад ва раф
тори экстремистиро эњтимоли беш
тар кунад. Хашм ва нафрат дарки 
во ќеиятро тањриф мекунанд ва ба 
эљоди симои душманонаи љањоне му
соидат мекунанд, ки дар он зўроварї 
асоснок мешавад. Масалан, террорис
тон метавонанд љањонро њамчун як 
љойи пур аз беадолатї, ки барои 
барќарор кардани тартибот дахолати 
зўроварї талаб мекунад, ќабул ку
нанд.

Тањрифи маърифатї ва эмот
сионалї бо њам зич алоќаманданд. 
Эътиќоди террористон аксуламалњои 
эмотсияи онњоро ташаккул медињад 

ва эмотсияњо дар навбати худ эъ
тиќоди радикалиро таќвият ме ди
њанд. 

Бисёре аз террористони маъруф 
тањрифњои маъмулии маърифатї ва 
эњсосї нишон медињанд. Масалан, 
дар амалњои террористони радика
лии динї аксар ваќт таъсири бардурўѓ 
ба назар мерасад. Яъне, ба аќидаи 
онњо, эътиќод ва идеяњояшонро беш
тар одамон дастгирї менамоянд. 
Онњо чунин фикр мекунанд, ки 
ќањрамони њаќиќї њастанд. Чунин 
аќидањо онњоро ба зўроварї таќвият 
медињад, зеро онњо боварї доранд, 
ки аз номи гурўњи калонтар амал ме
кунанд.

Инак, фањмидани наќши тањри
фоти маърифатї ва эмотсионалї дар 
рафтори экстремистї метавонад дар 
тањияи барномањои муассири пеш
гирї ва барќарорсозї кумак кунад. 
Терапияи маърифатии рафторї 
(ТМР) яке аз усулњои имконпазири 
ислоњи дарки тањрифшуда мебошад, 
ки ба шахсони алоњида кумак меку
над. Дар натиљаи истифодаи ТМР 
онњо дарк мекунанд, ки аќидањо ва 
вокунишњои онњо хато аст. Ѓайр аз 
он, танзими эмотсионалї метавонад 
ба паст шудани сатњи таљовуз ва 
душманї мусоидат кунад.

Њамин тариќ, мубориза бо терро
ризм ва радикализатсия дар Љум њу
рии Тољикистон равиши њама љони
баро талаб мекунад, ки тањкими ам
ният дар марз, барномањои иљ тимої 
оид ба пешгирии экстремизм дар бай
ни љавонон ва њамкории байналмила
лиро дар мубориза бо ша бакањои 
террористї дар бар мегирад. Ањам
мияти мавзуъ на танњо ба мушкилоти 
дохилии кишвар, балки ба ноустуво
рии умумии Осиёи Марказї низ во
баста аст, ки мубориза бо терроризм
ро барои амнияти миллї ва минтаќавї 
афзалият медињад.

Тањрифоти маърифатї ва эмот
сионалї дар раванди ќабули ќа
рорњои экстремистї наќши калидї 
доранд. Онњо эътиќоди радикалиро 
таќвият медињанд ва амалњои хушу
натомезро сафед мекунанд. Фањ
мидани ин тањ рифњо ва тањияи усул
њои ислоњи онњо ќадамњои муњим дар 
мубориза бо терроризм мебошанд.

Њусейн ЗАЙТМЕТОВ, 
Муќаддас ШАРИФИЁН, 
Камолиддин ЃОИБЗОДА,

 устодони ДДХ ба номи академик 
Бобољон Ѓафуров 

Заминаи амалњои ифротгароёна

Њаёти ќисми зиёди одамонро имрўз бидуни 
дастрасї ба шабакаи умумиљањонии Интернет та
саввур кардан душвор аст. Интернет марњалаи 
нави тамаддун буда, имконоти хеле васеъ дорад.  

Истифодабарии шабакањои иљтимої, асосан, 
барои дарёфти дўстон, муошират бо онњо, муњо
кима намудани рўйдодњои навин, инкишофи њама
тарафа, гирифтани иттилооти муфид ва ѓайрањо 
кумак мекунад. Аммо дар баробари бартарињо, 
истифодабарии шабакањои иљтимої љињатњои 
манфї низ дорад, ки ба ин, асосан, чунин омилњо 
дохил мешаванд: зарар ба саломатии инсон, во
бастагї ва дастрасии озод ба иттилооти негативї,  
љалбкунї  –  шомилшавї ба њизбњои ѓайриќонунї, 
пайдо шудани њисси хушунат ва ѓайрањо.

Мо зимни омўзиши таъсири шабакањои иљти
мої ба љамъият, алалхусус, ба љавонон њам ба 
љињатњои мусбат ва њам манфии он таваљљуњ зоњир 
намудем ва дар натиља ба хулосае расидем, ки 
љињати манфиаш бештар аст. Ваќтњои охир мањз 
шабакањои иљтимої сабаби људошавии оилањо, 
шомилшавии љавонон ба њар гуна њизбу њаракатњои 
экстремистї, зарар ба саломатии инсон ва ѓайрањо 
гардидаанд. 

Дар давоми мављудияташ Интернет худро 

њамчун воситаи муоширати босуръати рушдёбан
да муаррифї намуд. Сафи истифодабарандагони 
он дар саросари љањон мунтазам меафзояд. Рушди 
техно логияњои иттилоотї ба эљоди шабака бо 
даст расии воќеан глобалї ва талаботи нисбатан 
паст барои истифодабарї мусоидат кард. Интер
нет ба одамон имконияти муоширатро новобаста 
аз мавќеи географї медињад. Бартарии ин техноло
гия маълум аст, вале љамъияти мо бояд дарк на
мояд, ки чунин воситаи коммуникатсияро неруњои 
иртиљої метавонанд бо њадафњои террористї низ 
истифода баранд. Чи хеле ки маълум аст, яке аз 
мушкилоти глобалии љањони муосир, терроризм ва 
экстремизм мебошад. Новобаста аз он ки аз тара
фи њукумату давлатњо ба пешгирии шомилшавии 
ља вонон ба њар гуна њизбу њаракатњои иртиљої 
тад бирњо андешида мешаванд, њизбњои экстремистї 
усулњои нав ба нави таблиѓотиро истифода меба
ранд, ки яке аз онњо шабакаи иљтимої мебошад. 

Њоло шабакаи Интернет барои террористњо яке 
аз платформањои асосї ва ќулайтарини љалби ша
рикон ба њисоб меравад. Гурўњњои террористї 
бештар аз вебсайтњои бо парол њифзшуда ва 
порталњои мањдуд барои љалби одамон истифода 
мебаранд. Тавассути имконоти шабакаи умуми

љањонии Интернет њизбњои эстремистї идеологияи 
худро пањн мекунанд, ба амалиёти террористї даъ
ват мекунанд, тавсияњои бадќасдона медињанд...

 Њукумати Љумњурии Тољикистон ба масъалаи 
мазкур диќќати махсус равона ва чорањои зиёди 
пешгирикунандаро амалї менамояд. Дар Паёмњои 
Президенти Љумњурии Тољикистон, муњ тарам 
Эмомалї Рањмон ба Маљлиси Олї масъалаи ду
руст истифода намудани техно логияњои итти лоотї 
ва мубориза бар зидди терроризму экстремизм 
борњо баррасї шудааст. Сарвари кишвар, аз љумла, 
дар яке аз Паёмњои худ ќайд намудаанд: «… Зеро 
пайравони созмонњои террористиву экстремистї 
барои ноором сохтани вазъият дар љомеа ва 
тафриќаандозиву барангехтани низоъњои диниву 
мазњабї кўшиш карда, барои гумроњ сохтани со
кинони мамлакат, бахусус, љавонон ва ба созмонњои 
манъшуда љалб намудани онњо аз шабакањои 
интернетї васеъ истифода мебаранд». 

Њамаи мо бояд аз шабакаи умумиљањонии Ин
тернет ва шабакањои иљтимої самаранок ва бо 
њадафњои неку созанда истифода барем. 

Марњабо ЌОСИМОВА,  
дотсенти кафедраи технологияњои иттилоотию 

коммуникатсионї ва барномарезии ДДЊБСТ 

Шабакањои иљтимої ва таъсири онњо ба љомеа

Чун зи чоње меканї њар рўз хок,
Оќибат андаррасї дар оби пок.
      Љалолиддини Балхї

    ЌОБИЛИЯТИ ЗЕЊНЇЌОБИЛИЯТИ ЗЕЊНЇ

РИЁЗЇ

(Идома аз шуморањои гузашта)
Машѓулияти  дањум (Синфњои 5-7) 
160. Агар хонандагон дар паси миз 

якнафарї нишинанд, ба 7 кас љой на
мерасад. Агар паси њар як миз дуна
фарї нишинанд, 5 љой холї мемонад. 
Дар синаф чанд нафар хонанда ва 
чанд дона курсї мављуд аст?

161. Ба маѓоза дар зарфњои 10ли
тра ва 17литра 223 литр равѓан овар
данд. Равѓан дар чанд зарф оварда 
шудааст?

162. Дар як ќатор дар масофаи 2 см 
аз њамдигар 8 сангча љойгир аст. Дар 
ќатори дуюм 15 сангча дар масофаи 1 
см аз њамдигар љойгир карда шудааст. 
Кадом ќатор дарозтар аст?

163. Чї хел аз сатили њаштлитра ба 
воситаи банкаи селитра ва бидони 
панљлитра 1 литр шир гирифтан мум
кин аст?

164. Суммаи ду адади пайдарпайи 
љуфт ба 150 баробар аст. Ин ададњоро 
ёбед. 

165. Аз ду мањал, ки масофаи бай
ни онњо 100 км аст, дар як ваќт ба 
пешвози њамдигар ду савора бо суръа
ти 15 км/соат ва 10 км/соат ба роњ ба
ромад. Якљоя бо савораи якум саг бо 
суръати 20 км/соат медавид. Бо саво
раи дуюм вохўрда, саг ба ќафо бар
гашта, то савораи якум рафт, ба саво
раи якум расида, ба ќафо баргашт ва 
њамин хел дар байни онњо то бо њам 
вохўрдани саворањо даву тоз намуд. 
Саг кадом масофаро тай намудааст?

166. Суммаи се адади пайдарпай 
348 аст. Ин ададњоро ёбед.

167. Суммаи камшаванда, тарњ
шаванда ва фарќ ба 26 баробар аст. 
Камшавандаро ёбед. 

168. Ќатора аз назди семафор дар 5 
сония, аз назди платформаи дарозияш 
150 м дар 15 сония мегузарад. Дарозї 
ва суръати ќатораро ёбед. 

169. Аз 81 танга яктояш ќалбакї 
буда, он аз тангањои боќимонда ваз
нинтар аст. Онро бо 4 маротиба бар
кашидан бо тарозуи паллагии бе санг 
муайян кунед. 

170. Дар хати рост пас аз фосилањои 
баробар 10 нуќта гузошта шуд. Дар 

хати рости дигар пас аз фосилањои 
баробар 100 нуќта гузашта шуд. Агар 
дарозии хатњо баробар бошад, 
фосилањои њосилшуда дар хати якум 
аз фосилањои њосилшуда дар хати 
дуюм чанд маротиба калон аст?

171. Фигураро (ба расми нигаред) 
ба ду ќисми баробар таќсим кунед. 

172. Ваќте ки падар 27сола буд, 
писар 3 сол дошт. Њоло синну соли 
писар 3 маротиба хурд аст. Њар яки 
онњо чандсолаанд? 

173. Чї хел аз кўл ба воситаи 
сатилњои нуњлитра ва панљлитра 8 
литр об гирифтан мумкин аст?

174. Ќонуни яти пайдарпайиро бар
ќарор намуда, боз се адади онро на
висед: 253, 238, 223, 208, 193, . . . 

175. Фигураро (Ба расм нигаред) 
ба 4 ќисми баробар таќсим кунед. 

176. Суммаи чор адади пайдарпайи 
љуфт ба 196 баробар аст. Ин ададњо ро 
ёбед? 
Њалли масъалањо ва нишондоди онњо

160. 17 курсї ва 24 хонанда. Њал. 
Ваќте ки дар як курсї 2 нафар меши
над, 5то курсї холї монда, шахсони 
дар онњо нишаста (ба монанди 7 на

фаре, ки ба онњо љой нарасидааст) 
њамчун «шахси дуюм» менишинанд, 
пас 12 љуфт њосил мешавад. 161. 9то 
њабдањлитра ва 7то дањлитра. 162. 
Якхела. 163. Љараёни њал: 1) 8 л+0 л ; 
2) 5 л+0 л+3 л; 3) 5 л+3 л+0 л; 4) 2 л+3 
л+3 л; 5) 2 л+5 л+1 л, ки исботи он 
талаб карда мешуд. 164. 74 ва 76. Њал. 
Агар њарду адад ба адади хурд баро
бар мешуд, сумма ба 2 кам мешуд. 165. 
80 км. Њал. Саворањо дар як соат ба 25 
км ба њамдигар наздик шуда, пас аз 4 
соат бо њамдигар вохўрданд. 166. 109, 
110, 111. Њал. Агар њар яки аз се 
ададњои пай дар пай ба адади дар бай
ни онњо хурдтарин баробар мешуд, 
суммаи онњо ба 3 кам мешуд. 167. 13. 
Њал. Тарњкунанда ва фарќ дар сумма 
тарњшавандаро (камшавандаро) меди
њанд. 168. 75 м ва 15 м/сония. 169. Њал. 
Тангањоро ба се ќисми баробари 27
тої таќсим мекунем. 1) Ду ќисми ав
валро бармекашем. Агар тарозу дар 
мувозинат бошад, пас тангаи ќалбакї 
дар ќисми сеюм аст. Агар тарозу дар 
мувозинат набошад, пас тангаи ќал
бакї дар ќисми вазнинтар аст. 2) Мо 
як тўда тангањоро мегирем (дар он 
ќисме, ки тангаи ќалбакиро муайян 
кардем). Мо тангањоро ба се гурўњи 
дигари 9тої таќсим мекунем. Ду гу
рўњи аввалро бармекашем. Ба њамин 
монанд, агар тарозуњо дар мувозинат 
бошанд, пас тангањо дар гурўњи охи
рин, агар дар мувозинат набошанд, 
пас тангањои ќалбакї дар он љое, ки 
гурўњи тангањо вазнинтар аст. 3) Боз 9 
танга мегирем (дар байни онњо њатман 
тангаи ќалбакї мављуд аст), онро боз 
ба 3 ќисм таќсим мекунем. Њамин 
тавр, мо ду ќисми аввалро бармека
шем. Агар тарозу дар мувозинат бо
шад, пас тангањо дар тўдаи охирин 
мебошанд. Агар дар мувозинат набо
шад, вай дар он љо аст, ки тўда ваз
нинтар аст. 4) Се танга боќї мондааст. 
Дутои онњоро бармекашем. Агар та
розу дар мувозинат бошад, пас тангаи 
ќалбакї тангаест, ки баркашида на
шудааст. Агар тарозу дар мувозинат 
набошад, пас тангаи ќалбакї он аст, 
ки вазнинтар аст. 170. 11 маротиба. 

Њал. Дар байни 10 нуќта 9 фосила, дар 
байни 100 нуќта 99 фосила мављуд аст. 
171. Ба расм нигаред. 

172. 12 ва 36. Њал. Фарќи синну соли 
падар ва писар доимї аст. Азбаски 
писар аз падар се маротиба хурд аст, 
пас, 24 ин сечанди синну соли писар 
аст. 173. Љараёни њал: 1) 0 л+9 л; 2) 5 
л+4 л; 3) 0 л+4 л; 4) 4 л+0 л; 5) 4 л+9 л; 
6) 5 л+8 л мебошанд, ки исботи он та
лаб карда мешуд. 174. Фарќи байни 
ададњои њамсоя 15 мебошад. Давоми 
пайдарпай . . . . 178, 163, 148 мебошад. 
175. Ба расм нигаред. 176. 46, 48, 50, 

52. Њал. Адади дуюм аз адади якум ба 
2 калон, адади сеюм аз адади якум ба 
4 калон, адади чорум аз адади якум ба 
6 калон аст. Агар њамаи чор адад ба 
адади хурдтарин баробар мешуданд, 
суммаи онњо ба 12 хурд мешуд.

Мамадљон МАЊКАМОВ, 
профессори кафедраи методикаи 

таълими математикаи ДДОТ  
ба номи Садриддин Айнї, 
 номзади илмњои педагогї

ЊАЛЛИ МАСЪАЛАЊО ДОИР БА ОЛИМПИАДА

      
 
 
 
 

 
 
 
 
 
 
 
 
 
 
 
 
 
 
Омӯзиши фанҳои дақиқ, бахусус, математика дар такомулу ташаккули 

неруи зеҳнӣ ва тафаккури инсонҳо нақши бузург мебозад. Бинобар ин, 
бевосита аз ҷониби Пешвои миллат эълон гардидани “Бистсолаи омӯзиш ва 
рушди фанҳои табиатшиносӣ, дақиқ ва риёзӣ дар соҳаи илму маориф” 
солҳои 2020- 2040 барои тамоми муҳассилин иқдоми хубе барои омӯзиши 
фанни математика ба шумор меравад. 

Аз ҷумла, ҳалли мисолу масъалаҳои математикӣ, ки бо роҳу усулҳои 
гуногун сурат мегирад, хонандаи мактабро ба он водор месозад, ки такрор ба 
такрор, дар заминаи формулаҳои математикӣ ва қоидаҳои собитшудаи амалу 
ифодаҳо ба баҳри тафаккур ғарқ шуда, ҷавоби дурусту саҳеҳи масъалаву 
муодилаҳо ва амалу ифодаҳоро дарёбад. Ҳалли дурусти мисолу масъалаҳо аз 
хонанда донишу дарк ва фаҳмиши амиқу густурдаро талаб мекунад. Вале 

ҳангоми ба роҳ мондани машғулиятҳо бо масъалаҳое вомехӯрем, ки бо 
мураккабии худ ҳидояту роҳнамоии омӯзгорро тақозо мекунад. Аз ин рӯ, 
тасмим гирифтем, ки ба сифати “Мушт-намунаи хирвор” ҳалли як масъаларо 
пешниҳод намоем, ки аз манфиат холӣ нахоҳад буд. 

Муодилаи зеринро дар соҳаи ададҳои бутун ҳал мекунем: 3х – 2х = 65. 
Ҳал. Муодилаи мутлубро ба намуди зерин менависем: 
(  )

 )

 
 ( 

 
 )

 
   . 

Дар муодилаи ҳосилшуда гузоришҳои зеринро истифода мекунем: 

 
 
    ва  

 
    

Пас, муодилаи охирон ба намуди зернин соҳиб мегардад:           
Тарафҳои чап ва рости муодилаи мазкурро ба ҳамзарбҳо ҷудо мекунем:  

 (   )(   )           . 
 Аз муодилаи ҳосилшуда, ду системаи муодилаҳо тартиб дода, онҳоро 

ҳал мекунем: 

Бинобар ин, системаи муодилаҳои дуюм дар соҳаи ададҳои ҳақиқӣ ҳал 
надорад.  

Пас муодилаи матлуб фақат дорои решаи ягонаи     аст. Ҷавоб: 4. 
 

А. СОҲИБОВ,  
омӯзгори математикаи МТМУ №24-и ноҳияи Айнӣ  

Математика - такмилбахши 
зењну тафаккур

Дар шањри  Душанбе тањти унвони «Худшиносии миллї ва наќши он дар тарбияи љавонон» њамоиши илмї-адабї доир гардид.

А. СОЊИБОВ,
омўзгори математикаи МТМУ №24-и ноњияи Айнї   

Њар кї ранље бурд, ганље шуд падид.
Љалолиддини Балхї ТАЊСИЛОТИ ТОМАКТАБЇ

    ЯК РЎЗ ДАР КЎДАКИСТОНЯК РЎЗ ДАР КЎДАКИСТОН

Сардори раёсати маорифи шањри 
Вањдат Миралї Мусофириён иттилоъ 
дод, ки айни замон дар њудуди шањр 
16 муассисаи тањсилоти томактабии 
давлатї ва 1 хусусї фаъолият доранд. 
Шумораи умумии тарбиятгирандаго
ни кўдакистонњо 2670 нафарро таш
кил медињад, ки нисбат ба соли гузаш
та 321 нафар зиёд мебошад. Ба кўдакон 
96 нафар мураббї, ки аз инњо 36 на
фар дорои маълумоти олї, 24 нафар 
олии нопурра, 34 нафар дорои маълу
моти миёнаи махсус мебошанд, таъли
му тарбия медињанд. 

Раёсати маориф бо дастгирии Ма
ќомоти иљроияи њокимияти давлатии 
шањри Вањдат барои фароњам оварда
ни шароити хуби таълиму тарбия дар 
муассисањои тањсилоти томактабї 
тадбирњои зарурї андешидаанд. Дар 
соли 2024 барои аз таъмир бароварда
ни муассисањои тањсилоти томактабї 
аз маблаѓњои буљетї ва Кумитаи пада
ру модарон ба кўдакистонњои №1 
(«Лола») 742 000 сомонї, №3 («Нар
гис») 13 900 сомонї, №4 («Нилуфар») 
93 243 сомонї, №8 («Ситора») 30 000 
сомонї, №15 («Бањор») 240 000 со
монї, №14 («Ѓунча») 13 500 сомонї ва 
(№16 «Шамолак») 2 600 сомонї маб
лаѓ масраф гардид. 

Ширхоргоњ-кўдакистони  
раќами 1

Муассиса аз 2 бинои дуошёнаи 
замонавї ва аз 2 бинои якошёна ибо
рат мебошад. Се бино барои фароги
рии кўдакон ва як бинои якошёна ба
рои хизматрасонї истифода мешавад. 
Соли 2024 ду бинои кўдакистон, њам
чунин, утоќи либосшўї таъмир гарди
да,  се айвончаи тобистона ва ду њавзи 
шиноварї барои кўдакон сохта ба ис
тифода дода шуд. Сохтмони шаш ай
вончаи боќимонда ва таъмири як би
нои дигар мувофиќи наќша дар соли 
љорї пешбинї гардидааст. Дар кўда
кистони «Лола» 419 кўдак дар 10 гу
рўњи синнусолї ба таълиму тарбия 
фаро гирифта шудаанд. Тибќи итти
лои мудири кўдакистон Адолат Ѓафу
рова, дар муассиса, дар умум, 36  кор
манд фаъолият дошта, 10 нафарашон 
мураббия мебошанд. Аз инњо 4 нафар 
дорои маълумоти олии касбї, 2 нафар 
донишљўи донишгоњ ва 4 нафар бо 
маълумоти махсуси миёнаи касбї фа
ъолият доранд. Дар кўдакистон барои 
њар гўрўњи синнусолии кўдакон ду 
утоќ: синфхона ва њуљраи хоб људо 
гардидааст. 

Дар машѓулияти суробсозии му
раббия Њанифа Одинаева иштирок 
кардем. Дар машѓулият 44 нафар 
кўдак иштирок намуда ва танњо як на
фар бо сабаби беморї њузур надошт.  
Дар рафти машѓулият мураббия аз 
асбобњои аёнии гуногун ва барномаи 
«Рангинкамон»у дастури методии 
«Суробсозї дар кўдакистон» истифо
да мекард. Кўдакон низ хеле фаъол 
буданд. Сифхона бо мизу курсичањои 
барои синну соли кўдакон мувофиќ, 
љевонњои китобу бозича ва тахтаи 

электронї љињозонида шуда буд. 
Њуљраи хоб низ кушоду барњаво буда, 
дар он катњо ботартиб дар се ќатор 
гузошта шуда буд. 

– Њар субњ бо волидони кўдакон 
суњбатњои пагоњирўзї мегузаронем. 
Камбудињои љойдоштаро њамроњи он
њо баррасї мекунем. Суњбат бо падару 
модарон дар дафтари махсус ќайд ме
шавад. Суратљаласањо аз маљ лисњои 
умумї низ мављуданд. Танњо мушкил 
мављуд набудани дас тури методї аз ма
тематика ва тарбияи љисмонї буд, ки 
мувофиќи ваъдаи масъулони раёсат 
онро низ рўзњои наз дик дастрас мена
моем, – иброз дошт зимни суњбат му
раббияи гурўњи омодагї ба мактаб 
Њамида Шарифова.

Дар муассиса, њамчунин, толори 
мусиќї, варзиш, утоќї методї ва тиб
бї мављуд аст. Њуљраи тиббї дорои ду 
кат, мизу курсї буда, анвои доруворї 
ва њуљљатњои тарбиягирандагон дар 
љевонњои махсус нигоњдорї меша
ванд.  

Ширхоргоњ-кўдакистони  
раќами 3

Ба кўдакистони «Наргис» њамроњи 
мутахассиси муассисањои томактабии 
раёсати маорифи шањри Вањдат Гул
сун Шарифова рафтем. Њангоми во
рид гардидан ба сањни кўдакистон 
чашмамон ба 45 бинои пасту баланд 
ва бенизом сохташуда, бо айвончањои 
таъмирнашудаи куњна афтод. Бинои 
кўдакистон аз беруну дохил фарсуда 
ва ба таъмир ниёз дорад. Тибќи итти
лои сармураббия Миљгона Наљмид
динова, ширхоргоњкўдакистон  соли 
1976 барои 140 нафар кўдак бунёд шу
дааст. Солњои ќабл ин љо шаш гурўњ 
фаъолият мекард. Соли гузашта бо 
сабаби дар њолати садамавї ќарор 
дош тани бинои ширхоњгоњкўдакис
тон фаъолияти як гурўњ барњам дода 
шуд. Айни њол дар муассиса 104 нафар 
кўдаки 1,6 то 7сола дар панљ гурўњи 

синнусолї бо таълиму тарбия  љалб 
гардидаанд. Дар кўдакистон, дар 
умум, 24 нафар корманд фаъолият 
дош та, аз инњо 7 нафарашон мураб
бия (4 нафар дорои маълумотї олї ва 
3 нафар миёнаи махсус) мебошанд. 

Дар синфхонаи гурўњи якум (хурд
таракон) кўдаконро банди тамошои 
филми тасвирии «Маша ва хирс» дар
ёфтем. Онњо дар курсичањои гуногун
рангу гуногуншакл менишастанд, рав
шаниву нури њуљраи барои бозиву 
машѓулиятњо пешбинишуда чандон 
мувофиќи маќсад набуда, сифати пах
ши навор дар телевизор низ хеле пасту 
дилгиркунанда буд,  ки такрори пай
вастаи чунин њолат шояд ба узви бо
сираи кўдакон таъсири манфї расо
над.

Мутахассиси муассисањои томак
табии раёсати маорифи шањри Вањдат 
Г. Шарифова ба мураббияи гурўњ 
Марзия Љобирова тавсия дод, ки ба 
кўдакон, ки асосан 23солаанд, иљо
зати гаштугузори озод ва бозиро 
дињад.

– Онњо њоло хеле хурданд, дуру 
дароз дар як њолат нишастан, аз љи
њати љисмониву равонї барояшон зи
ёновар аст,  ќайд кард мавсуф.

Дар синфхона љевони китоб, ас
бобњои аёнї, мизу курсичањо ва кат
њои хоби оњанї бетартиб гузошта шу
даанд. Барои кўдакон њуљраи ало
њидаи хоб људо гардида бошад њам, бо 
сабаби сардии њаво ва камии бухо
рињои барќї њуљраи нишасту бозї ва 
хоби бачањо яктост. Ба гуфти мураб
бия М. Љобирова њолати санитарї ва 
вазъи саломатии бачањо њар рўз аз 
љониби ў ва дар се моњ як маротиба аз 
љониби Маркази назорати давлатии 
санитарїэпидемиологии шањри Вањ
дат санљида, дар дафтари махсус ќайд 
мешавад.  

Дар гурўњи дуюми хурдсолон, ки 
бояд  кўдакони 34сола ба таълиму 

тарбия фаро гирифта шаванд, дусе 
нафар кўдакони 56соларо низ му
шоњида кардем, ки бо хоњиши воли
дон дар ин гурўњ нигоњ дошта шуда
анд. 

Дар гурўњ «Гўшаи волидон», «Љад
вали машѓулият», китобњои бадеиву 
дастурњои методї мављуданд. Бачањо 
шеъру афсонањои зиёд азбар намуда, 
дар рафти саволу љавоб посухњои пур
ра медоданд. Маълум аст, ки мураб
биён њамроњи кўдакон хуб кор карда
анд, аммо агар онњо ба воситањои му
осири таълим, тахтањои электронї, 
бозичањои гуногуни замонавї даст
расї медоштанд, шояд фаъолияти 
онњо боз њам бењтар мегардад.

Бинои ошхонаи муассиса таъмир
талаб аст. Дегњои калони хўрокпазиро 
мушоњида карда бошем њам, дар рўйи 
яке аз печњои барќї танњо дар як дег 
шўрбо мељўшид. Дигар ягон асбобу 
анљоми хоси ошхонаро надидем. Ош
паз Товус Бердимоњова, ки соли дуюм 
дар кўдакистони «Наргис» фаъолият 
доштааст, натавонист дастурамали 
ѓизои онрўзаашро пешнињод намояд. 
Мудири хољагї Кароматулло Нурид
динов дастурамали ду рўзи пешро ни
шон дод. 

Ширхоргоњ-кўдакистони  
раќами 11 

Ширхоргоњкўдакистони «Шаб
нам» дар Љамоати шањраки Нуъмон 
Розиќи шањри Вањдат љойгир мебо
шад. Њини ба ширхоргоњкўдакистон 
ворид шудан, пас аз машѓулияту бозї 
кўдакон дар хоб буданд. Директори 
кўдакистон Маърифат Рањимова иб
роз дошт, ки ширхоргоњкўдакистон 
соли 1973 барои 220 нафар кўдак сох
та ба истифода дода шудааст. Ибтидо 
дар муассиса 10 гурўњ фаъолият ме
кард. Айни замон дар кўдакистон 8 
гурўњ мављуд буда, 193 кўдак бо таъ
лиму тарбия фаро гирифта шудаанд. 
Кўдакистон дорои шароити хуб буда, 
барои кўдакон љойи машѓулияту хоб 
алоњида аст. Соли 2024 гурўњњо дар 
асоси «Барномаи давлатии рушди 
тањсилоти томактабї дар Љумњурии 
Тољикистон барои солњои 20202025»  
бо ибтикори раёсати маориф ва даст
гирии Маќомоти иљроияи њокимияти 
давлатии шањри Вањдат, шахсони са
ховатпеша, Кумитаи падару модарон 
аз таъмири љузъї бароварда шуда, бо 
барќи доимї таъмин аст.  Њамчунин, 
њуљраи тиббї низ таъмир гардида, 
доруворї барои кўдакон аз њисоби 
буљаи кўдакистон дастрас карда ме
шавад. Кўдакистон бо мизу курсї ва 
катњои хоб таъмин мебошад.  

Сардори раёсати маорифи шањри 
Вањдат М. Мусофириён ќайд намуд, 
ки мувофиќи имконоти мављуда тад
риљан мушкилињои љойдошта дар 
самти таъминот ва бењбуди шароити 
муассисањои тањсилоти томактабї 
бартараф карда мешаванд.

Шањноза БОБОМУРОДОВА,
«Омўзгор»

Вазъи кўдакистонњо дар шањри Вањдат

Дар шабакањои иљтимої солњо боз ба њар як 
нуќсоне, ки дар љомеа вуљуд дораду ба вуќуъ ме
пайвандад, пеш аз њама, омўзгорро зери интиќод 
мегиранд. Чаро?

Дар тарбияи насли солим ва донишманду хи
радсолор се нињод масъуланд: оила, мактаб, љо
меа. Пас чаро фаќат омўзгор бояд љавобгар бо
шад?

Иддае аз наврасон пинњонї тамоку мекашанд, 
майл ба нўшокињои спиртї  доранд, суханњои зишт 
мегўянд, авбошона рафтор мекунанд, љиноят со
дир менамоянд ... ва барои ин, пеш аз њама, муал
лим, мактаб ва баъд волидон айбдор мешаванд. Оё 

ин дуруст аст?  Магар дар тарбияи фарзанд нахуст 
падару модарон иштирок намекунанд?!  Ё љомеаи 
мо фаромўш кардааст, ки омўзгорон низ фарзанд 
доранд ва ба онњо низ таваљљуњ кардан лозим аст. 

Барои чї муаллимони хуб каманд?
Солњои охир бењтарин талабагони тарбиянаму

даи омўзгори асил ба омузишгохи педагогї наме
раванд. Чаро? Онњо маќому манзалати омўзгорро 
дар љомеа коста мебинанду аз интихоби касби 

педагогї даст мекашанд.
Барои љомеаи обод, барои ояндаи дурахшони 

миллатро таъмин кардан ва барои мутахассисони 
бењтарини соњањои мухталифро ба воя расондан 
аввал ба омўзгороне, ки асил ва  фидоии касби хеш 
њастанд,  арљ гузоштан мебояд.

Зарур аст, ки  ањли љомеа ба хидматњои омўзгорон  
арљ ва дар баробари онњо дар таълиму тарбияи насли 
наврасу љавон сањми муносиб гузоранд. 

Љамшед ТУРСУНОВ,
омўзгори МТМУ №16,

шањри Истаравшан

    МИНБАРИ АНДЕШАМИНБАРИ АНДЕША

МАЌОМИ ОМЎЗГОР

Оё муассисањои тањсилоти томактабї ба талаботи замон љавобгўянд? 
Бо маќсади равшанї андохтан ба масъалаи мазкур бо фаъолияти чанде аз 
муассисањои тањсилоти томактабии шањри Вањдат шинос шуда, бо масъ-
улону мутахассисони соња суњбат оростем.

Ба ифтихори 35-солагии Истиќлоли давлатї дар шањри Кўлоб 494 иншоот ба истифода дода мешавад.

Њар ки љидде кард, дар љидде расид.
Љалолиддини БалхїМАКТАБШИНОСЇ

    ФАЪОЛИЯТФАЪОЛИЯТ

– Дар оѓоз вобаста ба ташкил ва 
фаъ олияти психолог њамчун воњиди 
корї ва хидматрасонии психологї дар 
муасси сањои таълимї чанд сухан мегуф-
тед.

– Бори аввал, соли 2015 љињати му
айян намудани вазъи хизматрасонии 
психологї танњо дар чор ноњияи шањри 
Душанбе 218 муассисаи тањсилоти 
томактабї ва миёнаи умумї мавриди 
озмоиш ќарор гирифт. Дар умум, дар 
таълимгоњњои пойтахт 37 психолог ва 
аз онњо 7 нафар аз рўйи ихтисос фаъо
лият мекарданд. Натиљаи санљиш кори 
15 нафари онњоро хуб, 2 нафари дигар
ро намунавї ва боќимондаро ѓайри
ќаноатбахш арзёбї кард. Гурўњи кории 
Академияи тањсилоти Тољикистон аз 
натиљаи санљиш ба Вазорати маориф 
ва илми љумњурї маълумоти муфассал 
пешнињод намуд. Соли 2019 дар Вазо
рати маориф ва илми кишвар масъалаи 
мазкур баррасї ва Низомномаи хид
матрасонии психологї ќабул гардид. 

– Моњияту њадафи Низомномаи хид-
матрасонии психологї аз чї иборат ме-
бошад ва он њамчун њуљљати рањнамо то 
чї андоза ба пешрафти кор дар муас-
сисањои таълимї ва баланд бардоштани 
сатњи таълиму тарбия мусоидат меку-
над?

– Низомномаи мазкур заминаи таш
килию методии фаъолияти хадамоти 
психологии амалии маорифи Љумњурии 
Тољикистонро муайян мекунад. Хада
мот сохтори ташкилие мебошад, ки дар 
таркиби худ педагогону психологњои 
њамаи намуди муассисањои таълимиро 
барои хонандагони ба ёрии психологї 
педагогї ва тиббїиљтимої (марказњои 
ППТИ) ниёздошта, њамчунин, комис
сияњои психологї ва тиббїпедагогї 
(марказњои КПТП), муассисањои илмї, 
кабинетњои методї ва марказњои идо
ракунии маориф ва дигар муассисањои 
ба иштирокчиёни раванди таълим ёри
расон дар бар мегирад. Њамзамон, ха
дамот бањри ташаккулёбї ва пешрафти 
хонандагон, такомули фардияти онњо 
дар зинањои тањсилот, рушди ќобилияти 
эљодї, муайян намудан ва пешгирии 
рафтору кирдорњои номатлуб дар љо
меа мусоидат мекунад. Маќсад ва вази
фањои хадамоти мазкур иборат аз ба 
вуљуд овардани муњити солими иљти
мої, омўхтани ќобилият, шавќу њавас 
ва имконоти таълимии хонанда, таъ
мин намудани шароитњои психологї 
барои рушди шахсияти хонанда, пада
ру модар (ё шахсони онњоро ивазкунан
да), кормандони соњаи педагогї ва ди
гар иштирокдорони раванди соњаи таъ
лим, маъмурият ва коллективи педаго
гии њамаи муассисањои таълимї, ново
баста аз шакли њуќуќї ва моликият 
мебошад. 

Ба хонандагони муассисањои таъ
лимї дар масъалаи азхуд намудани до
ниш, мањорат ва малакањо, барои инти
хоби касби ояндаи онњо, инчунин, во
баста ба ќобилият, майлу кўшиш, 
шавќу њавас, хоњиш ва саломатї, муай
ян намудани имконоти маърифатии 
онњо ва ёрии психологї расондан ба 
кормандони соњаи педагогї, падару 
модарон (шахсони онњоро ивазкунан
да) дар тарбияи хонандагон ва тарби
ятгирандагон, ташаккул додани прин
сипњои ёрии байнињамдигарї, тањам
мулпазирї ба аќидањои дигарон. Вази
фањои хадамот бошад, гузаронидани 
тањлили психологии вазъи иљти моии 
хонандагон дар муассисањои таълимї, 
муайян намудани мушкилї ва омилњое, 
ки ба пешравии таълиму тарбия монеъ 
мешаванд, омўхтани сабаб њои пайдо
иш ва пешнињоди тавсияњо барои пеш
гирї ва љустуљў намудани роњи њалли 
ин мушкилињо мањсуб ёфта, ба рушду 
такомули шахсияти хонанда ва неруи 
зењнии ў дар даврањои буњ ронњои син
нусолї мусоидат мекунад. Таъсиси ха
дамот, инчунин, тибќи имконоти зењ
нию шахсии хонандагон ва тарбиятги
рандагон мутобиќ намудани мазмуну 

мундариљаи маводи таълимї ва аз 
мавќеи психологї тавсия додани бар
номањои таълимї, пешгирї ва барта
раф намудани монеањо љињати рушди 
психологии солими хонанда ва тарби
ятгиранда, бо маводи илмїметодї ва 
психологї таъмин намудани психо
логњои муассисањои таълимї равона 
карда шудааст. Психологи муассисањои 
таълимї дар фаъолияти худ принсипњои 
махфият, нарасидани зарари маънавию 
руњї ба хонанда, масъулият ва арзёбии 
натиљањоро корбаст ва риоя мекунад. 
Самтњои асосии фаъолияти хадамоти 
психологї дар мактаб аз иттилоърасонї 
(маълумотдињї)и психологї, пешги
рии њолат ё њодисањои ногувори руњї, 
ташхиси психологї, ислоњкунї ва маш
варати психологї иборат мебошад. Но
гуфта намонад, ки психолог дар муас
сисаи тањсилоти миёнаи умумї бо маъ
мурият, роњбарони синфњо, духтур, ло
гопед, дигар мутахассисони муассиса 
ва берун аз он, бо намояндагони соз

монњои љамъиятї ва маќомоти давлатї 
дар мањалњо њамкорї менамояд. 

– Фаъолияти равоншинос дар муас-
сисаи таълимї ва моњияту мазмуни 
корњои равоншиносї (психологї)-ро дар 
муассисањои таълимї чї гуна арзёбї ме-
кунед?

– Воќеан, ба роњ мондани фаъолия
ти равоншинос (психолог) дар муас
сисањои таълимї амали зањматталаб, 
њамзамон, зарур мањсуб меёбад. Чунин 
фаъолият дар муассисањои тањсилоти 
миёнаи умумї, ки масъулияти баланди 
касбиро талаб мекунад, бояд дар ча
њорчўби асноди меъёрию њуќуќї  роњ
андозї гардад. Яъне, равоншиноси му
ассисаи таълимї дар баробари соњиби 
маълумоти олии касбї ва дониши 
амиќу фарогири психологї, бояд дорои 
маърифати баланди њуќуќї низ бошад. 
Равоншиноси муассисаи таъ лимї бояд 
вазифањои зеринро иљро карда таво
над: дар љараёни фаъолияти худ масъ
алањои психологиро дар доираи са
лоњияти касбї ва вазифањои хидматии 
худ баррасї, тањлил ва натиља гирї на
мояд; аз комёбињои навини илми пси
хология, аз љумла, навигарињои психо
логияи иљтимої, психологияи амалї, 
психологияи синнусолї, психологияи 
педагогї иттилоъ дошта бошад; аз 
методњои замони муосир ва дар амал 
озмудаи ташхиси психологї; корњои 
такмилдињї, иљтимоїпсихологї; ис
лоњкунии психологї, пешгирии амал
њои номатлуб истифода кунад; ба маъ
мурият ва коллективи педагогии муас
сисаи таълимї љињати њал намудани 
мушкилот (проблема)њои таъмини 
рушди комили психологии хонандањо, 
муносибати инфиродї ба онњо, инчу

нин, дар њал намудани мушкилоти 
шахсїинфиродии хонандагон ёрї ра
сонад. Њамчунин, муносибатњои байни 
муаллимхонанда, хонандахонанда, 
омўзгори фаннїроњбари синф, омўз
гормаъмурият, хонандаволидон, омўз
горволидонро тањлил карда, доир ба 
ислоњ намудани амалу рафторњои но
шоистаю ногувори хонандагон ва 
омўзгорон дар доираи салоњияти касбї 
ва вазифавии хеш таклифњо пешнињод 
кунад. 

– Маълум мешавад, ки фаъолияти 
равоншинос дар муассисањои таълимї 
мураккабию нозукињои худро дорад. 
Мегуфтед, ки равоншинос то кадом ан-
доза дар бењтар гардидани сатњи таъли-
му донишазхудкунї ва тарбияи ахлоќии 
хонандагон наќш гузошта метавонад?

– Воќеан, чунин фикр кардану 
њисобидан, ки равоншинос дар муас
сисањои таълимї аз уњдаи њамаи кор, 
манзурам баланд гардидани сатњу си
фати таълим, бењтар намудани тарбияи 

ахлоќї, бартараф намудани мушкило
ти мављуда, ки ба рафтору кирдори хо
нандагон рабт дорад, ба таври пурра 
баромада метавонад, он ќадар дуруст 
нест. Равоншинос дар бисёр њолат 
танњо ба раванду рухдодњои ботиние, 
ки дар амалу рафтори хонандагон ба 
мушоњида мерасад, таваљљуњи худро 
тамаркуз намуда, он њамаро мавриди 
тањлилу хулосабарорї ќарор медињад. 
Равоншинос њолатњои зоњирї ва руњии 
хонандаро бояд дар иртибот ба муњити 
мављуда (оила, мактаб, љомеа) омўхта, 
шароити зиндагї ва вазъи иљтимоии 
хонадонеро, ки хонанда тарбия меги
рад, ба эътибор бигирад. Амали душво
рест сабабу омилњои руњии хонандаро 
дар њолатњои гуногун муайяну мушах
хас кардану хулоса баровардан (маса
лан, хонанда маъюсу руњафтода аст, ё 
дар њолати хашму ѓазаб ва асабоният 
ќарор дорад, якраву гарданшах аст, бо 
ину он омўзгори фаннї созиш намеку
над, њавобаланду маѓрур буда, худро 
дар синф ё мактаб аз њама бартару бо
лотар, аз ќавле «зўр» мешуморад). Дар 
фаъолияти психолог пешгўї ё ба таъби
ре «фолбинї» ба кор намеояд, бояд пас 
аз тањлил, баррасї ва тадќиќ хулосањои 
вай тасдиќи худро ёбанд. Мањз масъу
лият ва рисолати асосии равоншинос 
дар нав бати аввал омилњои озорди
њандаи руњии хонандаро дарёфтан, ин 
мушкили равонии ўро бартараф кар
дан, дар масъалаи созиш бо падару мо
дарон ва омўзгорон ба хонанда дасти 
ёрї дароз намудан ба шумор меравад. 
Њолатњое ба мушоњида мерасанд, ки 
њангоми муайян намудани мушкилоти 
психологї (руњї)и тарбиятгиранда ў 
хашму ѓазаби худро ба њадди ифрот 

мерасонад. Волидон бошанд, яктарафа 
рафтор намуда, ба равоншинос вазъро 
сангину мураккаб нишон додан мехо
њанд. Ана дар њамин њолат муносибати 
мактабу омўзгор, волидон ва ањли 
љомеа бояд равшану даќиќ ва њалку
нанда бошад. Ба дўши якдигар њавола 
кардани масъулияти тарбия мањз дар 
њамин вазъият ба миён меояд. Мусал
лам аст, ки равоншинос танњо ба васи
лаи суњбат кардану муошират анљом 
додан фаъолияти худро пеш мебарад. 
Аммо бояд дар мадди назар дошт, ки 
њар як сухани равоншинос, њамчунин, 
мутахассис дар заминаи ќоидаи махсус 
ба роњ монда мешавад. 

– Академияи тањ силоти Тољикистон 
дар самти бењбуд  бахшидан ба фаъоли-
яти хадамоти психологии мактаб чї 
корњои назаррасро ба анљом расонда-
аст?

– Бо маќсади иљрои банди II. 11и 
Наќшаи кори Вазорати маориф ва 
илми Љумњурии Тољикистон дар нимсо
лаи якуми соли 2024 фаъолияти хада
моти психологї дар як ќатор муасси
сањои тањсилоти миёнаи умумии шањри 
Хоруѓ ва ноњияи Шуѓнони Вилояти 
Мухтори Кўњистони Бадахшон маври
ди омўзиш ќарор дода шуд. Дар муас
сисањои таълимии №№7,11и ноњияи 
Шуѓнон семи нарњои омўзишї дар мав
зуи «Масъа лањои мубрами ташкили 
хизматрасонии психологї дар муас
сисањои тањ силоти миёнаи умумї» таш
кил гардид. Дар семинар зиёда аз 30 
нафар мутахассисмушовири шуъбаи 
маориф, љони шинони директори 
МТМУ оид ба тарбия ва таълим, 
омўзгорон ва психологњо иштирок до
штанд. Зимни тањлили вазъи фаъолия
ти муассисањои шањру ноњияи мазкур 
маълум гардид, ки дар баробари 
корњои назаррас камбудию норасоињо 
низ ба мушоњида расиданд:

1. Шароит барои гузаронидани 
машваратњои гурўњиву инфиродї ва 
ташвиќи хонандагон ба худомўзї дар 
сатњи зарурї ба роњ монда нашудааст.

 2. Масъалаи мављудияти њуљљатњои 
зурурї тибќи Низомномаи хизматрасо
нии психологї љињати асосноккунии 
фаъолияти психолог дар муассиса; ас
ноди меъёриву њуќуќии байналмилалї 
ва ватанї бастаи њуљљати тасдиќку
нандаи фаъолияти равоншинос мављуд 
набуд. 

3. Њамчунин, норасоии њуљљатњои 
зарурї ва маводи методї оид ба кори 
психолог (низомнома, китобу плакатњо 
ва дигар маводи зарурї) ба мушоњида 
расид. Њолати дигаре, ки боиси нигаро
нист, вазъи њуљрањои кории равонши
носї мактаб аст. Равоншинос бояд 
њуљраи алоњидаи муљањњаз бо мизу 
курсї барои машваратњои инфиродиву 
гурўњї, љевони китобњо, сандуќ (сейф) 
барои нигоњдории њуљљатњо ва ќайдњои 
махсус, компютер ва ѓайра бошад. Му
таассифона, дар аксар муассисањои 
таълимї психолог ё дар њуљраи омўз
горон ва ё дафтари кори љонишини ди
ректор љой гирифтааст. Вазъи дигари 
ногувор он аст, ки аксаран роњбарони 
муассисањои таълимї аз махсусияти 
фаъолияти психологи мактаб ва вази
фањои ў огоњ нестанд. Ин боис мегар
дад, равоншинос ба корњое сафарбар 
гардад, ки ба фаъолияти касбии ў рабте 
надорад. 

Бояд хотиррасон кард, ки корман
дони АТТ пайваста барои самаранок 
гардидани фаъолияти хадамоти пси
хологї тадбирњои амалї меандешанд. 
Аз љумла, чанде ќабл дар толори АТТ 
семинари омўзишї тањти унвони «Пси
хологияи тањсилот: масъалањои хидмат
расонии психологї дар муассисањои 
тањсилоти томактабї ва умумї» баргу
зор гардид, ки дар он 98 нафар психо
логи муассисањои тањсилоти томактабї 
ва умумии шањри Душанбеи иштирок 
доштанд. 

Мусоњиб Шодї РАЉАБЗОД,
«Омўзгор»

НАЌШИ РАВОНШИНОС  
ДАР ТАРБИЯ

Мусоњиба бо мудири шуъбаи инноватсия ва психологияи тањсилоти 
Академияи тањсилоти Тољикистон Наимљон Абдурашитов

Дар шањри Душанбе тањти унвони «Сањми занон дар рушди илм» конференсияи байналмилалї баргузор шуд.

Њар куљо роњатест, сад ранљ аст,
Зери ранљ андарун дусад ганљ аст.
      Абдулмаљди Саної ШАРАФМАНДОН

    ОМЎЗГОРОНИ МООМЎЗГОРОНИ МО

    БОРГОЊИ ИЛМУ ДОНИШБОРГОЊИ ИЛМУ ДОНИШ      АЉИБ! АЉИБ!

Фаъолияти худро њамчун омўзгори 
математика дар мактаби миёнаи №12 
ба номи «40солагии Тољикистон»  
оѓоз намудааст ва дар андак муддат 
бо мењнати њалолу хизмати соди
ќонааш соњиб ному соњибэњтиром 
гаштааст. Соли 1980 намунаи корњои 
илмию эљодии устод  њамчун «Роњбари 
синфи бењ тарин» дар Намоишгоњи 
ком ёбињои   хољагии   халќи  ИЉШС 
дар шањри Москва маќоми аввалро 
ишѓол намуд.  Тариќи шабакаи авва
ли телевизиони љумњурї дарсњои па
норамавии устод Саодат Мамадова 
намоиш дода шуд ва таљрибаи педаго
гиаш мавриди омў зиши доираи васеи 
омўзго рони мамлакат ќарор гирифт.  

Бањри таќвият  бахшидани кор бо 
хонандагони болаёќат ва такмили 
корњои илмїэљодї муаллима дар 
њамдастї  бо кабинети методии  шуъ
баи маорифи шањр дастурњои илмї
омўзишии «Роњњои самарабахши ис
тифодаи теоремаи Виет барои њалли 
муо дилањои дараљаи сеюм», «Ља н ба
њои илмию ахлоќии осори ниёгон дар 
рушди зењ нияти хонанда», «Наќши 
кор њои бе руназсинфї ва кор њои мус
таќилонаи хонандагон дар омўзиши 
фанњои даќиќ»ро тањия намудааст. 

Ин дас турњои методї дар хо нишњои 
педагогии чумњу риявї сазовори бањои 
баланд гардиданд. Моњи апрели соли 
2004 бо дас тури Вазорати маорифи  
Љумњурии Тољикистон дар тањияи ки
тобњои дарсии «Гео мет рия»и  синф
њои 89 ва 1011 (бо њам муаллифии 
омўзго рони соњибтаљриба  Бањодур
хон Нозиров, Абдуљалил Амонуллоев 
ва Њай дархўља Тўх  таев) иштирок 
дошт.

Дар такя ба потенсиали аќлониву 
зењнии  омўзгорони Исфара  соли 1988  
мактабинтернати омўзиши мукамма
ли  фанњои математика ва химия бо 
ташаббуси омўзгори зиндаёд Абдул
њафиз Азизов ва бо дастгирии њуку
мати шањри Исфара ташкил ёфт. Дар 
он хонандагони ќоби лиятнок тариќи 
озмун аз мактабњои шањр ба тањсил 
фаро гирифта шуданд. Устод Саодат
хон Мамадова низ ба ин мактаб љалб 
гардид.

Соли 1995 дар заминаи мактаби 
миёнаи  №58и шањри Исфара (алњол 
муассисаи тањ силоти миёнаи умумии  
№68 ба номи Лоиќ Шералї) бо та
шаббуси номзади илмњои филологї, 
устоди беназир Њамидхон Амонулло
ев аввалин мактаби типи нав –гимна

зияи омўзиши забонњо ташкил карда 
шуд. Дар ќатори бењтарин омўзгорони 
шањр С. Мамадова низ дар ин таъ
лимгоњ ба фаъолият пардохт.

Мегўянд, ки роњи кай њоннавард ба 
коиноти беи н тињо, роњи олим ба 
ќуллањои дониш, роњи кўњнавард бар 
фарози кўњњо ва роњи суханвар ба 
майдони адабиёт аз остонаи мактабу 
сабаќи устодаш оѓоз мешавад. Имрўз 
дањњо шогирди муаллима дар тамоми 
соњањои хољагии халќи кишвар ва бе
рун аз он маќоми шоистаи худро дар
ёфтаанд. Ба шогирдонашон чун фар
зандашон муносибат мекунад ва бо 
онњо робитаи доимї дорад.

 ...Соли 2003.  Дар синфи 8 «а» дар
си кушод дар сатњи баланд идома 
дошт.   Як хонанда дар тахтаи синф аз 
уњдаи њалли масъала набаромад. Па
дараш, ки дар курсии ќафои синф ме
нишаст, ба шўр омада, аз љой хест, то 
адаби фарзандашро дињад. Ин дам 
омўзгор, устодам С. Мамадова бо як 
мањорати ба худ хос тавонистанд ин 
вазъи ногуворро бартараф сохта, 
дарсро бехалалу бомаром идома бах
шанд. Хонанда шахси боэътимоди ху
дро ёфта тавонист.  Имрўз ин шогир
ди устод яке аз соњибкорони муваффаќ 
дар хориљи кишвар асту пешрафташ
ро самараи мактаби бузурги одамияти 
устодаш медонад. Њоло директори 
филиали дар шањри Душанбе будаи 
бонки «Арванд» Фотима Љалилова, 
профессори До нишгоњи шањри То
ронтои Канада Маќсуд Саидаминов, 
муовинони раиси шањри Исфара Пар
виз Файзуллозода ва Субњиддин Љў
разода,   намояндаи  СММ дар Япо

ния Умеда Набиева, директори депар
таменти сохтмон дар назди Вазорати 
мудофиаи Федератсияи Россия На
биљон Маллаев, журналист ва со
њибкори муваффаќ Шероз љон Бозо
ров, сартабиби маркази саломатии 
шањри Калугаи Федератсияи Россия  
Маќсуд љон Носиров, табиб ва соњиб
кори  муваффаќ Нуриддин Муллопар
пиев, номзади илмњои иќтисодї, усто
ди Донишгоњи тиљорати Тољи кистон  
Сањбон Амонов, судяи суди шањри 
Исфара Нигина Фарњодзода, Муњам
мад хўља  Њусейн хўљаев – чемпиони 
шоњмот...  аз зумраи дањњо шогирдони 
устоди мањбубу соњибхирад ва мењ
рубони мананд. Аксари шогирдонаш 
мањз дар љодањои илм муваффаќ гаш
таанд. 

Нуктаи муњимми дигар дар зинда
гии устод Саодатхон Мамадова бунё
ди оилаи устувору намунавї мебошад.   
Њам сараш Њайдархўља Тўх таев омўз
гори варзида, собиќ сардори раёсати 
маорифи шањри Исфара, Корманди 
шоистаи Љумњурии Тољи кистон зиёда 
аз 50 сол дар самти пешбурди соњаи 
маориф зањматњои бесобиќа намуда
аст. Оилаи Тўхтаевњо дар давоми на
здик ба 50 соли њамзистии якљоя 4 
фарзанди шоистаро тарбия намуда
анд, ки имрўз њама дар љодањои гуно
гун бо мењнати њалол соњиби иззату 
эњтиром гаштаанд. Имрўз наберањои 
ин бузургустодон  Фарзонабону дар  
Донишгоњи Ванкувери Канада ва 
Мањфузабону дар  Љумњурии Корея 
тањсили илм доранд.  

Ифтихормандам, ки сабаќ њои ус
тоди равшанзамирам роњнамои њаме
шагии зандагї ва фаъолиятам мебо
шанд.  

Шањло АБДУМАННОНОВА,
 директори МТМУ №68  

ба номи Лоиќ Шералї,  
шањри Исфара 

Гулшани саодат 

Соли 1933 дар ќатори дигар 
минтаќањо дар дењаи собиќ Лў
ликўтали Кўлоб низ нахустин 
синфхона кушода шуд, ки дар он 
дар ќатори кўдакони  нуњсола, 
инчунин, занону мардони то чил
сола ба омўзиши хат ва хондан бо 
њуруфоти лотинї шуруъ карданд.

Хубии кор дар он буд, ки дар 
аввалин синфхонаи таълимї дух
тарону занон дар ќатори бачаго
ну мардон якљо ба омўзиш фаро 
гирифта мешуданд. Пеш аз ин 
дар мадрасањо занону духтарон 
аз писарону мардон људо тањсил 
мекарданд.

Омўзгорон Ниёзмад Њаитов 
ва Шарбат Усмонов аввалин  
бунёдгузорони мактаб дар ин 
мавзеъ буданд, ки њоло муассисаи 
тањсилоти миёнаи умумии №11, 
номи љанговари башардўст, фар
занди њамин диёр, дорандаи се 
ордени Ситораи Сурхи собиќ 
Иттињоди Шуравї Ёдгор Давла
товро дорад.

Аз он давра навад сол гузашт 
ва маълум, ки пешрафти зинда
гию рушди љамъият шаклу симои 
мактабу муаллимону хонандагон 
ба куллї таѓйир ёфтааст.

Синфхонае, ки зикраш дар 
боло рафт ба маркази дења кўчо
нида  дар хонаи похсагии ба во
ситаи њашар бунёдёфта ба макта
би њафтсола табдил дода шуд, ки 
дар ин мактаб аз солњои 1947 то 
1957 кўдакони дењањои Лўли
кўтал, Камолобод, Сариосёб, 

Бештигирмон ва ќис ман Кўњ
нашањри ноњияи Кўлоб ба тањсил 
фаро гирифта шуда буданд. Дар 
ин мактаб, солњои зиёде шахсони 
босаводу бомаърифат, иштирок
чиёни Љанги Бузурги Ватанї 
(19411945) Шароф Алиев ва 
Бобо Саидов сарварї кардаанд.

Дар ин давра Дударов ва Из
затулин ном мардон аз халќият
њои осетин ва тотор аз фанњои 
забону адабиёти рус ва геогра
фия, Ѓаф фор Њалимов аз фанни 
математика ба кўдакон таълим 
медоданд.

Мактаб минбаъд ба бинои 

идораи хољагии ба номи Жданов, 
ба маркази дењаи Лўликўтал 
кўчонида мешавад.

Муаллимони маълумоти оли
дор Бобо Шеров, Абдулло Мала
хов, Тољиддин Њусайнов, Биби
љон Сафарова, Шамсиддин Њо
љиев, Изатулло Рањмонов, Бобо
хуља Исматов, Низомуддин Ша
рофов, Рањматулло Назаров, 
Њабибулло Шарифов, Ёрбобо 
Нурматов, Њусайн Латипов, Ња
бибулло Сангов ва боз дањњои ди
гарро ном бурдан меарзад, ки та
моми умри азизи хешро барои 
таълиму тарбияи фарзандони 
диёр сарф карда, дар тарѓиби 
ѓояњои ватандўстї њиссаи сазо
вор гузоштаанд.

Аз солњои 1958 то соли 1976 
даврае, ки вазифаи директории 
мактабро марди рўзгордида, иш
тирокчии Љанги Бузурги Ватанї 

Султоншоњ Рањматуллоев ба уњда 
дошт, дар дењаи Зарбдор бинои 
нави мактаб сохта ба истифода 
дода шуд. Мактабро минбаъд бо 
роњбарии Аслбї Шарифова, Ма
љид Зарифов, Давлат Хонаков, 
Абдулманнон Рањмонов, Сайму
род Шомуродов њазорон нафар 
хонанда хатм карда, ба донишгоњу 
до нишкадањои љумњурї дохил 
шуда, соњиби касбу кори гуногун 
гашта, дар ободу зебо гардидани 
То љикистони азиз њиссаи муно
сиб гузоштанд.

Алњол дар синфхонањои бар
њавои замонавии бо таљњизоту 

асбобњои аёнї муљањњазгардони
дашуда, бо сарварии директори 
муассиса Тоњир Одинаев 84 на
фар омўзгор, ки аксарашон со
њибмаълумотанд, ба таълиму 
тарбияи беш аз 1200 нафар фар
зандони халќ машѓул буда, хо
нандагони муассиса дар њама оз
муну чорабинињои шањрию мин
таќавї ва вилоятї фаъолона 
ширкат меварзанд. Чуноне ки му
дири шуъбаи маорифи шањри 
Кўлоб Нурулло Салимзода иброз 
медорад, муаллимону хонандаго
ни муассисаи тањсилоти миёнаи 
умумии №11 яке аз коллективњои 
шуњратёр дар байни муассисањои 
шањру ноњия ба њисоб меравад.

Зубайдулло РАЊМОНЗОДА,
омўзгори технологияи итти-

лоотии МТМУ №11-и 
шањри Кўлоб

Чароѓи фурўзони маърифат

Нигерия  давлати  дугоникњост, зеро дар њар  
11умин таваллуд як дугоник ба дунё  меояд. 

 ***
Як миллион доллар  10  кило вазн дорад.

*** 
Дар Корея  синну соли кўдакон  аз  замони дар 

батни  модар  будан њисоб карда мешавад. 
***

Инсон  њељ  гоњ  бо  чашми  кушода  атса зада  
наметавонад. 

***
Ба њисоби  миёна  кўдакони  3,54сола дар як рўз 

450500 савол медињанд. 
***

Аксарияти одамон  баъди 60солагї 50  фоизи  
њисси тамъро  гум мекунанд. 

***
Илм њамон ваќт фоидабахш аст, ки мо онро на 

танњо ба аќл, балки ба  дил  њам  ќабул бикунем. 
***

Олитарин арзише, ки падару  модар  ба  фарзанд  
медињанд, тарбияи хуб аст. 

***
Тарбия  кори  бузург аст, ба воситаи он сарна

вишти  инсон њал мешавад. 
***

Инсон  њар рўз ба  њисоби  миёна  зиёда  аз 5 
њазор калима  њарф мезанад.

***
Барои афзудани  ќобилияти  кор – садбарг, 

бењшавии хотира – мехчагул, паст кардани таб –  
бобунаро бўйидан  муфид  аст. 

***
Олимон  муайян  кардаанд, ки  инсон дар давоми 

њаёти худ 2,5 тонна сафеда, 1,3 тонна  равѓан, 17,5 
тонна карбогидрат ва 75 тонна об истеъмол  меку
над. 

Тањияи  Њотами  ЊОМИД,
 «Омўзгор»

Танњо дар як сатр

Ихтироъкори тољик Омина Холиќзода дар Форуми «International Invention Fair in the Middle» East соњиби медали тилло гардид.

Ман аз устоди худ, омўз гори асил ва инсони ша-
риф Саодатхон Мамадова ифтихормандам.

Ў соли 1954 дар шањри Конибодом дар оилаи мате-
матики номдор, Аълочии маорифи Иттињоди 
Шуравї, Муаллими шоистаи РСС То љи кистон 
Муњаммадхўља Олимов  таваллуд ёфтааст. Хат-
мкардаи Донишгоњи миллии Тољикистон (бо ихтисо-
си  математика, соли 1975) мебошад. 

Айб бошад ба хона–андар мард,
Мардро кору шуѓл бояд кард.
     Абдулмаљди СаноїДИДГОЊ

    БА ЁРИИ ОМЎЗГОРОНИ ЉАВОНБА ЁРИИ ОМЎЗГОРОНИ ЉАВОН     ЧАШМАНДОЗЧАШМАНДОЗ

Ботсвана
Дар Ботсвана тањсили 10солаи рой

гон амал мекунад. 7 соли авввал дар 
зинаи тањсилоти ибтидої сурат меги
рад. Забони таълим дар 4 соли аввал 
пурра сетсванї буда, баъдан тањсил бо 
забони англисї љараён меёбад. Зинаи 
тањсилоти миёна њатмї буда, дониш
омўзон пас аз хатми он метавонанд кор 
кунанд.

Алљазоир 
Дар Алљазоир соли тањсил дар моњи 

сентябр оѓоз шуда, моњи июл ба итмом 
мерасад.

Низоми маорифи кишвар ба систе
маи аврупої шабоњат дорад:

 кўдакистон;
 мактаб ё гимназия (9 сол);
 литсей ё техникум (3 сол);
 донишгоњ, донишкада  (5 сол).
Дарсњо аз сањар то бегоњ давом кар

да, дар ин миён 12 соат танаффуси 
нисфирўзї дода мешавад. Бо оѓози 
дарсњо дарвозањои муассисањои 
таълимї баста мегарданд ва ба онњое, 
ки дер омадаанд, танњо дар сурати 
њузури волидонашон барои даромадан 
иљозат дода мешаванд.

Гамбия
Дар Гамбия таќрибан 1500 мактаб 

мављуд аст. 
Муассисањои тањсилотии зи нањои 

ибтидої ва миёнаи ин мамлакат дар 
муќоиса бо дигар кишварњои Африќо 
нисбатан фаъолияти хуб доранд. Илова 
бар ин, дар муассисањо ѓайр аз забони 
англисї забонњои мањаллии Гамбия, аз 
ќабили волофї, мандинканї ва фуланї 
низ омўзонида мешавад.

Конго
Дар низоми маорифи Конго якчанд 

мушкил вуљуд дорад. Њукумати мамла
кат барои бартараф намудани мушки
лоти мављуда чорањои зарурї андеши
да, бар он назар аст, ки  барои рушду 
пешрафти соњаи маориф муассисањои 
таълимии хусусї бештар таъсис дода 
шаванд. Чунки бештари волидон ба 
муассисањои хусусї такя намуда, анде
ша доранд, ки раванди таълиму тарбия 
дар муассисањои мазкур хубтар ба роњ 
монда шудааст.

Инчунин, истифодаи технологияњои 
муосири таълим дар сатњи зарурї 
роњандозї гардида, курсњои фосилавї 
ва онлайн таъсис дода шудааст.

Лесото
Донишгоњи миллии Лесото ќадим

тарин мактаби олии ин кишвар ба 
њисоб рафта, 8 апрели соли 1945  њамчун 
Коллељи Донишгоњи католикии Пиус 
XII таъсис ёфтааст. 20 октябри соли 
1975 ба Донишгоњи миллии Лесото таб
дили ном кардааст. 

Донишгоњи мазкур дорои 7 факул
тет буда, мутахассисони соњањои тиб, 
кишоварзї, муњандисї, њуќуќшиносї 
ва ѓайра омода карда мешаванд. Инчу
нин, баъди хатми донишгоњ донишљўён 
бо љойи кор таъмин гардида, метаво
нанд дар зинањои магистратура ва док
торантура тањсилро идома дињанд.

Тањияи Ирода ТИЛАБОВА,
«Омўзгор»

МАОРИФИ ЉАЊОНМАОРИФИ ЉАЊОН

Ќасида дар назми классикии то
љику форс яке аз навъњои ќадимтарин 
ва маъмултарини шеърї ба њисоб 
рафта, аз калимаи арабии «ќасд» ги
рифта шуда, маънои азм, таваљљуњ ва 
маќсадро дорад.  

Дар шарњи ќасида муаллифи 
«Ѓиёсуллуѓот» чунин назар дорад: 
«Ќасида дар луѓат ба маънии маѓзи 
ситабру ѓализ ва дар истилоњи шои
рон назме, ки њар ду мисраи байти 
аввал бо мисраъњои сонии абёти ди
гар њамќофия бошад ва камтар аз 15 
байт набошад. Чунин навъи шеърро 
ќасида гўянд».

Ќасида аз љињати мазмуну мун
дариља ва шакл ба навъњои зерин људо 
мешавад: 1) ќасидаи мадњї; 2) ќасидаи 
њолї, шикоятї; 3) ќасидаи њаљвї; 4) 
ќасидаи фалсафї; 5) ќасидаи бањория; 
6) ќасидаи динїмазњабї; 7) ќасидаи 
бадеия; 8) ќасидаи ахлоќї; 9) ќасидаи 
фахрия; 10) ќасидаи расоия (марсия).

Дар адабиёти классикї шоирони 
зиёд ба ин навъи шеърї рўй оварда
анд, аз љумла, устод Рўдакї, Ману
чењрї, Унсурї, Анварї, Носири Хус
рав, Амир Хусрави Дењлавї ва дига
рон. 

Аз адабиётшиносони тољик бори 
аввал муњаќќиќи варзида Шарифљон 
Њусейнзода дар бораи ќасида маълу
моти нисбатан мукаммал дода, онро 
ба навъњои мадњия, фахрия, њаљвия, 
мунољот, марсия ва наът људо карда

аст.
Ќасида њамчун як навъи шеърии 

адабиёти форсїтољикї аз нимаи дую
ми асри IX оѓоз ёфта, дар адабиёти 
асри  X  ташаккулу тањаввул ёфтааст. 
Яке аз навъњои маъмул ќасидаи мадњї 
ном дорад. Ќасидаи мадњї аз љињати 
сохт таркиби муайян дошта, ба 
ќисмњои таѓаззул, тахаллус, мадњ ва 
фахрия људо мешаванд. 

Ќадимтарин ќасидаи мадњї, ки то 
замони мо омада расидааст, ба ќалами 
шоири асри IX Муњаммад ибни Ва
сиф тааллуќ дорад. Тавре ки дар боло 
зикр кардем, дар асри X ин навъи 
шеърї мукаммалтар гардид. Мадњияи 
«Модари май»и Одамушшуаро Абу
абдуллоњи Рудакї аз њамин ќабил 
ќасидањо мањсуб меёбад. 

Дар ќасидаи «Модари май» устод 
Рўдакї амири Сиистон Абуљаъфар 
Муњаммадро ба хотири он ки ў ба 

њимояи њукумати марказї, вањдат ва 
ягонагии давлати Сомониён бархос
та, њокими исёнгари Рай – Макон 
ибни Канонро маѓлуб карда буд, бо 
хоњиши амир Насри II  дар маљлиси 
маликона васф намуд.  

Хусусияти фарќкунандаи мадњияи 
устод Рўдакї аз дигар шоирони замо
наш аз он иборат мебошад, ки он дар 
сатњи баланд эљод гардидааст. Дар 
њаќќи мадњшаванда суханонеро кор
баст кардааст, ки ба шахсият ва раф
тору кирдораш мувофиќати комил 
дошт. 

Абуабдуллоњи Рўдакї Абуљаъфар 
ибни Муњаммадро «малики адлу оф
тоби замона», «аз офтоби гавњари Со
сон» ва «моњи озодагону махфари 
Эрон» номидааст. 

Асри XI давраи тараќќии ќасида 
ба шумор меравад. Ќасида дар ин аср 
њам аз љињати шакл ба пояи баланд 
расид. Дар ин давра шоирони зиёде 
дар майдони шеъру шоирї ќувваозмої 
кардаанд. Аз љумла, аз байни онњо 
метавон  Унсурии Балхї,  Фаррухи 
Сиистонї ва Манучењрии Домѓониро 
ном бурд. Њар кадоми онњо дар шоирї 
услуби хоси хешро ба вуљуд оварда
анд ва шоирони баъдина хоњу нохоњ 
ба ашъори онњо мурољиат карда, 
ќасидањо эљод намудаанд. 

 Адиб ЊАЙДАРОВ,
омузгори МТМУ №25-и 

ноњияи Фархор 

Ќасида - ќадимтарин навъи шеърї

Татќиќоти солњои охир исбот на
мудааст, ки пањншавии камхунї аз 
норасоии оњан дар гурўњњои гуногуни 
ањолї мањсуб меёбад. 

Яке аз сабабњои асосии пањншавии 
камхунї аз норасоии оњан аз истеъмо
ли нодурусти ѓизо вобаста аст. Ба 
њамагон маълум аст, ки оњан дар тар
киби ѓизои наботот мављуд мебошад. 

Оњан яке аз пањншудатарин эле
мент буда, дар организм наќши му
њимро мебозад. Ќисми зиёди он (3
5гр) ба гемоглобини эритроситњо 
њамроњ мешавад. Ќисми камтараш 

0,6гр дар таркиби миоглобин ва фер
ментњои нафаскашї дохил мешавад 
ва 1,5 г бошад, дар шакли феритин ва 
гемосидерин мемонад. Хориљшавии 
шабонарўзии оњан њамагї 2 мгро 
ташкил медињад

 Барќароршавии оњани талафшу
да, аз њисоби љаббиши хўрокњои 
оњандор дар рўдаи 12ангушта ва бо
рик барќарор мегардад. Назоратро 
ба ворид шудани молеку лањои оњан 
ба хун ва венаи дарвозагї эритроситњо 
ба љо меорад.

Оњан дар организм наќши хеле 

муњимро мебозад. Дар организми 
одами болиѓ аз 3 то 5 гр оњан мављуд 
аст. Оњан дар таркиби гемоглобин, 
миоглобин ва ферментњои нафаскашї 
дида мешавад. Оњани таркиби гемо
глобин 6065%и њаљми умумии оњани 
организмро ташкил медињад.

Камхунии камоњаниро бо истеъ
моли хўрокњои серѓизо метавон табо
бат кард. Оњан бештар дар таркиби 
гўшт, љигар, тухм, растанињои лў
биёгї ва дар мањсулоти ширї мављуд 
мебошад. Баъзе моддањои дар хўрок
буда метавонад ба љаббидаша вии 
оњан таъсир расонад.

Тањќиќотњо исбот намудаанд, ки  
камхунї аз норасоии оњан  яке аз  бе
морињои пањншуда дар Љумњурии То
љикистон ба шумор меравад. Пањн
шавии камхунї аз норасоии оњан, 
асосан, дар байни занњо нисбат ба 
мардњо бештар аст. 

Аломатњои асосии камхунї: чарх 
задани сар, садо дар гўшњо, сиёњї 
пайдо шудан дар пеши чашм, хунук 
шудани пўст, тезмондашавї, зудзуд  
кашиши дил, норасоии њаво ва дарди 
сар.

Оризањои асосии камхунї: илтињоб 
дар забон, илтињоб дар пардаи луо
бии дањон, таѓйирёбии овоз, зуд ши
кастани нохунњо, илтињоби асабњо ва 
ѓайра. 

Д. МАХСУМОВА,
 омўзгори МТМУ №1-и

 ноњияи Айнї

Камхунї  
аз норасоии оњан аст

    БИОЛОГИЯБИОЛОГИЯ

19 март дар пойтахти Тољикистон Форуми IV байналмилалии «Наврўзи Душанбе – мењвари робитањои фарњангию сайёњї» баргузор мешавад.

Дар Маркази тањсилоти илова
гии вилояти Суѓд  мањфили «Забо
ни русї» тањти роњбарии омўзгори 
варзида М, Абдурањмонова фаъо
лият дорад. Ин мањфил хонандаго
ни зиёдеро барои омўзиши  забон 
ва адабиёти рус гирд овардааст. 
Муаллима М. Абдурањмонова дар 
ља раёни дарсњояшон кўшиш мена

мояд, ки аз осори пурѓановати ади
бони маъруфи рус низ маълумот 
дињад ва бадин роњ муњаббати он
њоро ба забону адабиёти рус зиёд 
кунад. 

Дар мањфили «Забони русї» 
суњбату муошират бо ин забон су
рат мегирад, то шогирдон бењтару 
хубтар ва равону бурро њарф за

данро омўзанд. Њифз намудани 
шеъру достонњо  аз осори  адибо
ни рус ва хондани китобу маљал
лањо бо ин забон яке аз усулњои 
омўзиши забони русї дар мањфил 
мебошад. 

Нуъмон РАЉАБЗОДА, 
«Омўзгор»

    ХАБАРХАБАР

Таваљљуњ ба омўзиши забони русї

ОМЎЗГОР ОМЎЗГОР 
ЊАФТАНОМА АЗ 20-УМИ ИЮЛИ СОЛИ 1932 НАШР МЕШАВАДАгар дар љањон набвад омўзгор,

Шавад тира аз бехирад рўзгор.

МУАССИС
Вазорати маориф ва илми 

Љумњурии Тољикистон

ЊАЙАТИ ТАЊРИРИЯ

Рањим САИДЗОДА
Абдулло РАЊМОНЗОДА
Равшан КАРИМЗОДА 
Лутфия АБДУЛХОЛИЌЗОДА
Ќобилљон ХУШВАХТЗОДА

ЊАЙАТИ ЭЉОДЇ

Насриддин ОХУНЗОДА
(љонишини сармуњаррир)

Шодї РАЉАБЗОД

Њотами ЊОМИД 2258157
Шањноза БОБОМУРОДОВА
(муњаррирон)

МУХБИРОН
Ирода ТИЛАБОВА
Хуршеда АЗИЗОВА
(шањри Душанбе)
Љангибеки УЛФАТШОЊ
(ВМКБ)
Суњроб АЗИЗЇ
Худододи ИСЛОМ
(вилояти Хатлон)
Нуъмон РАЉАБЗОДА
(вилояти Суѓд)

Саодат ЭРГАШЕВА 2258161
(масъули обуна) 

Зарнисор НИЗОМОВА
(њуруфчин)

Нишонї: 734025, ш. Душанбе, 
хиёбони Айнї  126. 

Почтаи электронї: 
n.omuzgor@maorif.tj

Сомонаи њафтанома: 
www.omuzgor-gazeta.tj

«Омўзгор» тањти раќами 
271/рз97, аз 27.09.2021 дар
Вазорати фарњанги Љумњурии 
Тољикистон аз нав номнавис 
шуда, тањти раќами 0110005977 
дар Кумитаи андози назди 
Њукумати Љумњурии Тољикистон 
ба ќайди давлатї гирифта 
шудааст. Нашрия ба хотири 
чандандешї маводе низ ба табъ 
мерасонад, ки идораи њафтанома 
метавонад бо муаллифон њам
фикр набошад ва барои онњо 
масъулиятро ба уњда нагирад. 

САРМУЊАРРИР
Эњсон САФАРЗОДА

2258155

Навиштањо ва суратњои 
ба идораи њафтанома ворид
гашта баргардонида наме
шаванд. Идораи њафтанома 
навиштањоро дар њаљми на 
бештар аз 4 сањифаи компюте
рии андозаи 14 (фосилаи 1,5)и 
њарфи Times New Roman Tj 
ќабул менамояд. 

Њафтанома дар матбааи наш
риёти комплексии «Шарќи 
озод» ба табъ расид. 

Индекси обуна: 68850. 
Адади нашр: 42702 нусха 

QR - коди сомонаи 
расмии нашрияи 

«Омўзгор» 

Навбатдори шумора 
С. Набизода

АНЉОМНест бе ранљ роњати дунё.
      Абдулмаљди Саної

28 феврали соли 2025 фи
лологшарќ шинос, њуќуќ ши
нос, забоншинос, мутар љим, 
муаллифи китоб њои дарсии 
забони тољикї ва алифбои  
ниёгон Байзоев Азим Муњам
мадиевич дар синни 66 аз 
љањон даргузашт.

Мавсуф соли 1982 факул
тети забонњои Шарќи УДТ 
ба номи В. И. Ленин (њоло 
До нишгоњи миллии То љи
кистон)ро бо ихтисоси фи
лологшарќ шинос ва соли 

2005 Донишкадаи њуќуќ ва андози Тољикистонро бо 
ихтисоси њуќуќшинос хатм кардааст. Солњои 1982
1984 њамчун ассистенти кафедраи филологияи Эрон 
фаъ олият доштааст. Солњои 198486 дар сафњои 
Артиши Шуравї (Афѓонистон) хизмат кардааст. Аз 
соли  19861992 дар вазифањои ассистент ва дотсен
ти кафедраи филологияи Эрони факултети забонњои 
Осиё ва Аврупои Донишгоњи миллии Тољикистон 
кор кардааст. Солњои 20122016 дар вазифаи ходи
ми калони илмии Пажу њишгоњи рушди маориф 
(њамкор)  ва аз соли 2016 то охири умр њамчун сар
мутахассиси Академияи тањсилоти Тољикистон 
фаъ олият дошт.

Соли 1981 таљрибаомўзи Донишгоњи Кобул (Аф
ѓонистон), соли 1997 шунавандаи курсњои дипломатї 
дар Академияи хизмати хориљии Исломобод (Поки
стон), соли 2006 муњаќќиќи Донишгоњи Канзас 
(ИМА), соли 2015 иштирокчии барномаи байнал
милалї оид ба тањсилоти фарогир Йокогама (Япо
ния) будааст. Солњои 20092013 дар Дониш гоњи дав
латии Аризона (ИМА) аз забонњои тољикї ва форсї 
дарс додааст. Пайваста ба кори эљодї машѓул буд, му
аллифи силсилаи маќолњои илмию методї, бадеию пуб
литсистї ва беш аз 15 китоби гуногунмавзуъ мебошад.

Азим Байзоев љанговари интернатсионалист 
(19841986) буд ва бо нишони «Ситораи Сурх», Иф
тихорномаи Президиуми Шурои Олии ИЉШС, Иф
тихорномаи КМ ВЛКСМ, медали «Хизмати шоис
та», Љоизаи ба номи Аббос Алиев (дар соњаи мао
риф), медалњои љангї ва љашнї, ифтихорномањои 
Вазорати маориф ва илм, Вазорати мудофиа, 
Донишгоњи миллии Тољикистон, Академияи тањси
лоти Тољикистон мукофотонида шудааст. 

Ёди неки ин олими маъруф ва инсони наљиб 
њамеша бо мост.

Роњбарият ва кормандони Вазорати маориф ва 
илми Љумњурии Тољи кистон аз марги ноба њангоми 
филологшарќ шинос, њуќуќ шинос, забоншинос, 
мутарљим, муаллифи китобњои дарсии забони тољикї 
ва алифбои ниёгон Азим БАЙЗОЕВ андуњгин буда, 
ба ањли оила ва хешону пайвандони марњум изњори 
њамдардї менамоянд.

Кормандони Академияи тањсилоти Тољи кистон, 
Пажуњишгоњи рушди маориф  ба номи Абдурањмони 
Љомї ва ањли ќалами нашрияи «Омўзгор» аз даргу
зашти олими маъруфи тољик Азим БАЙЗОЕВ 
андуњгин буда, ба ањли оила ва хешону пайвандони 
марњум њамдардии амиќ баён мекунанд.

Унсурулмаолии Кайковус дар 
асари худ «Ќобуснома» («Насињат
нома») ба писараш Гелоншоњ хитоб 
кардааст: «Бидон ва огоњ бош, эй 
писар, ки мардуми бењунар доим бе
суд бошад, чун муѓелон (буттаи хор), 
ки тан дораду соя надорад, на худро 
суд кунад, на ѓайрро».

Њунар чизест, ки дунёи ботинии 
шахсро ѓанї гардонида, инсонро аз 
бекорию оворагардї бозмедорад. 
Њар кас бояд њунар омўзад, зеро шах
си њунарманд дар њама љо азиз ва 
садрнишин аст, аммо шахси бењунар 
дар њама љо хору њаќир аст. Љавонони 
моро мебояд, ки њунар омўзанд ва 
ваќти худро зоеъ нагузаронанду 
машѓули њунаре шаванд. Мутаасси
фона, баъзе љавонони мо ифтихор аз 
мансаб ва дороии падару модар ме
кунанд, аммо ин фикру аќидаи онњо 
бурњони нодонист. Ба ин маънї 
Абду рањмони Љомї мефармояд:

Чу нодонон на дар банди 
падар бош, 

Падар бигзору фарзанди 
њунар бош. 

Чунин гуфтањои шоирони класси
ки форсу тољик бояд дар зиндагї ши
ори њаррўзаи мо бошад. 

Агар инсон барои омўхтани ин ё 
он касб сабру тоќатро пеша кунад, 
дар оянда калиди хуш бахтї ва му

ваффаќиятро ба даст меорад. Аммо 
бидуни ранљ ганљ ба даст намеояд. 
Њунар бењтарин ва холистарин анво 
буда, њамеша ба њаёти инсон ало
ќаманд аст. 

Шоиру нависандагони мо дар гу
зашта боз соњиби њунаре низ буда
анд. Масалан, ба гуфтаи Амир Му
њаммад, адиби тавоно Зайниддин 
Мањмуди Во сифї пањлавон, пиёда
гарди мумтоз, шиновар, нотиќ, њо
физ, хушнавис ва бадењасаро низ бу
дааст.

Њар яки моро мебояд, ки ваќти 
худро зоеъ нагузаронида, ба омўх
тани ин ё он касб машѓул шавем ва 
дар оянда мавќею мартабаи худро 
дар љомеа пайдо карда, барои Ватани 
азизамонТољикистон хидмат кунем 
ва аз њама муњиммаш, ба ќадри ваќт 
бирасем. Ба њамин маънї Абду рањ
мони Љомї дар «Бањо рис тон»и худ 
ба фарзанди ягонааш Зиёуддин Юсуф 
шарт мегузорад: «Ба ќадри ваќт би
рас». Ва дувумин шарте мегузорад, 
ки «Ту њаргиз дар байни љомеа аз 
рўйи аслу насаби ман фахр накун». 

Мо, љавонон, бояд гўш ба андар
зи ниёгони соњибхирадамон дода, 
кўшиш ба харљ дињем, ки фарзанди 
созовори замон бошем.

Ромизљон ШОДИЕВ, 
омўзгори МТМУ №20-и ноњияи Айнї 

    ТАЛАФОТТАЛАФОТ     ЊУНАРМАНДЇЊУНАРМАНДЇ

    САЙЌАЛИ ЗЕЊНСАЙЌАЛИ ЗЕЊН

Азим Байзоев
Даркушої кунї, на дарбандї

Дипломи гумшудаи №0054838, ки онро соли 2013 Коллељи инфор
матика ва техникаи компютерии шањри Душанбе ба Шоев Алишер 
Нарзуллоевич додааст, эътибор надорад.

Дипломи гумшудаи ДТО №0228300, ки онро соли 2018 
Донишгоњи давлатии омўзгории Тољикистон ба  номи Садриддин 
Айнї ба Шоев Алишер Нарзуллоевич додааст, эътибор надорад.

    ЭЪЛОНЭЪЛОН

Раёсати кадрњо ва котибот:
1. Њуќуќшинос  1 воњиди корї, 

маоши вазифавї 1812 сомонї;
2. Нозири њифзи мењнат 1 воњиди 

корї, маоши вазифавї  1589 сомо нї. 
Шуъбаи таълим

1. Сармутахассис  1 воњиди 
корї, маоши вазифавї 1812 сомонї. 

Кафедраи методикаи таълими 
фанњои љамъиятї-гуманитарї
1. Омўзгори калон (муаллими 

забони русї) 1 воњиди корї, маоши 
вазифавї 1855 сомонї.

Кафедраи методикаи таълими 
фанњои табиї-риёзї

1. Омўзгори калон  1 воњиди 
корї, маоши вазифавї 1855 сомонї

Эзоњ: маоши вазифавї бе нишон 
додани фоиз барои унвони илмї 
оварда шудааст.

Талабот ба довталабон
Њуљљатњои зарурии пешнињод

шаванда:
 ариза ба унвони директори му

ассиса;
 вараќаи шахсии бањисобгирии 

кадрњо (бо 2 дона акси андозаи 4х6); 
 тарљумаи њол;
 нусхаи њуљљатњо дар бораи 

тањсилот;
 нусхаи дафтарчаи мењнатї;
 маълумотнома оид ба вазъи 

саломатии шакли 038 УЕ;
 нусхаи гувоњномаи раќами му

шаххаси андозсупоранда;
 нусхаи шиноснома;
 нусхаи билети њарбї (барои 

шахсоне, ки хизмати њарбиро адо 
намудаанд);

маълумотномаи ИТС аз ВКД.

Муассисаи давлатии филиали 
«Донишкадаи љумњуриявии такмили 
ихтисос ва бозомўзии кормандони 
соњаи маориф» дар шањри Душанбе

Инсон агар њунарманд бошад, чи дар Ватан ва чи берун аз он хор на-
мешавад, зеро бо њунари худ як пора нонашро ёфта зиндагиашро пеш меба-
рад. Аммо агар инсон бењунар бошад, дар њама љо хору њаќир аст. 

Аз боло ба поён: 1.*** Ѓоиб, Шоири халќии То
љикистон. 2. Вилоят дар Федератсияи Россия. 3. Шакли 
талаффузи дигари калимаи «оташ». 4. Забони мардуми 
Доѓистон. 5. Синфи *** ва дењќон. 8. Сиккашиносро 
гўянд. 10. Алоќачї (дар соњаи њарбї) бо русї. 13. Шакли 
танњои вожаи «муњофизат». 14. Ифодакунандаи ќимати 
њар гуна чиз ва мол. 15. Навъи њашарот. 

Аз  чап   ба  рост:  6. Собиќ Сарвазири Љумњурии То
љикистон. 7. Муќобилмаънои «мушкил». 9. Собиќ вази
ри фарњанги Љумњурии Тољикистон. 11. Он, ки  хеле си
торагарм аст. 12. Шахсе, ки  дар шеър мадњу ситоиш 
карда мешавад.  14. Воситаи бењушгардонї дар соњаи 
тиб. 16. Машѓулияти фаннї. 17. Донаи шоњмот.   

Мураттиб  Њотами  ЊОМИД, 

«Омўзгор»

Муаммои «Фарзин»Муаммои «Фарзин»

ЭЪТИБОР НАДОРАД

барои ишѓоли вазифањои холї озмун эълон менамояд;


